
Nametraka mari-pamantarana teo amin’ny toerana nanorenana ny Tempolin’i 
Berne Suisse ireo mpiasa. Notokanan’ny Filoha David O. McKay tamin’ny 
septambra 1955 ilay tempoly. Io no tempoly voalohany naorina tany ivelan’i 
Amerika Avaratra ary tempoly voalohany nanolotra ireo ôrdônansy tamin’ny 
fiteny hafa ankoatra ny teny Anglisy.

Sary nahazoana lalana avy tamin’ny 
tranombokin’ny tantaran’ny Fiangonana

28 Ilay Alibaoma tranainin’ny 
fianakaviana: Ny herin’ny 
tantaran’ny fianakaviana
Nosoratan’i Amneris Puscasu
Manohy mampatanjaka ahy ny 
tantaran’ireo razambeko sy ny 
fiainan’izy ireo.

30 Mitohy ny ady
Nosoratan’ny Loholona  
Larry R. Lawrence
Mizara tetikady efatra an’i Satana 
sy fomba ahafahana manohitra 
azy ireo ny Loholona Lawrence.

DEPARTEMANTA
20 Hira: Avia, manatòna Azy

Nataon’i Steven K. Jones sy 
Michael F. Moody.

38 Fanehoana ny finoana:  
Skaidrīte Bokuma

40 Ny Feon’ireo Olomasin’ny 
Andro Farany

80 Mandra- pihaonantsika indray: 
Ny herin’Andriamanitra
Nosoratan’ny Loholona  
Bruce R. McConkie

HAFATRA
4 Hafatra avy amin’ny Fiadidiana 

Voalohany: Ny marina amin’ny 
finoana no ho velona
Nosoratan’ny Filoha Dieter F. Uchtdorf

7 Hafatra ho an’ny famangiana 
isan- tokantrano: Ny fianianana 
sy fanekempihavanan’ny  
Fisoronana 

LAHATSORATRA  
MANOKANA
8 Ny Sorompanavotan’ny 

Mpamonjy: Fototra iorenan’ny 
maha- kristianiana marina
Nosoratan’ny Loholona  
Robert D. Hales
Satria velona Izy, dia ho velona 
indray isika rehetra.

14 Ny Fitsanganan’i Jesoa Kristy 
tamin’ny maty ary ireo faha-
marinana mikasika ny vatana
Nosoratan’i David A. Edwards
Ny Fitsanganan’i Jesoa Kristy 
tamin’ny maty dia mampiana-
tra antsika ireo fahamarinana 
manan- danja mikasika ilay 
endrika mandrakizay sy  
masin’ny vatana.

22 Tetezana mitondra any 
amin’ny fanantenana 
sy ny fahasitranana
Nosoratan’i Nanon Talley
Ahoana no ahafahanao na ny 
olona iray akaikin’ny fonao 
mahita fiadanana sy fanantena-
na ary fahasitranana aorian’ny 
zavatra ratsy sy mandratra fo 
tahaka ny herisetra ara- nofo?

EO AMIN’NY FONONY
Ireo Maria anankitelo tany am-pasana, 
nataon’i William- Adolphe Bouguereau

44 Mahatakatra ny tsodranon’ny 
Patriarika nomena anao
Nosoratan’i Allie Arnell sy i  
Margaret Willden

48 Miomana amin’ilay dia vaovao
Nosoratan’i Karina Martins Pereira 
Correia de Lima
Nampikorontan- tsaina ahy ireo 
ahiahy sy tahotra mikasika ny 
fanorenako ny fianakaviako 
manokana. Ahoana no ahafahako 
mahita fiadanana?

H O  A N ’ N Y  T A N O R A

50 Ahoana no handinihako ao  
an- tsaiko sy amin’ny foko?
Inona no fomban’ny Tompo entina 
mitady ny valin’ireo fanontaniako 
sy entina mahatakatra tsara kokoa 
ny soratra masina?

52 Amboary mba ho mety tsara 
aminao ny fandalinanao ny 
filazantsara

56 Valinteny avy amin’ireo mpi-
tarika ao amin’ny fiangonana: 
Ny fomba ahitana fiadanana 
marina
Nosoratan’ny Loholona  
Quentin L. Cook

57 Hadino ireo boky fa tadidy ny 
fijoroana ho vavolombelona
Nosoratan’i Abegail D. Ferrer

58 Nahita Azy izy ireo
Vakio ireo fijoroana ho vavolombe-
lona momba ny Mpamonjy nitsan-
gana tamin’ny maty ireo ary jereo 
ny fomba ahafahanao ho vavolom-
belona mikasika ny Fitsanganany 
tamin’ny maty koa.

62 Sehatra ho antsika

63 Sary: La lutte suprême (Man-
drosoa ry miaramila Kristianina)

64 Fanontaniana sy valiny
Ahoana no ahafahako maha-
fantatra fa mihaino ny vavako 
Andriamanitra?

H O  A N ’ N Y  Z A T O V O

66 I Andrei sy ny teny ratsy
Nosoratan’i Julie C. Donaldson

68 Valinteny avy amin’ny Apôstôly 
iray: Ahoana no ahafahako 
manampy ny fianakaviako 
hatanjaka?
Nosoratan’ny Loholona  
David A. Bednar

69 Miomana isan’andro ny hiditra 
ny tempoly
Nosoratan’ny Rahavavy Joy D. Jones

70 Namiratra i Star
Nosoratan’i Jane McBride
Niahiahy ny amin’ny handehana-
ny voalohany ao amin’ny Kilonga 
i Star. Afaka ny hahita namana 
ve izy?

72 Aoka Ianao ho Fahazavana!
Nosoratan’i Elizabeth Pinborough
Fomba valo hahatongavana ho 
namana tsara.

73 Olo- malaza ao anatin’ny tanta-
ran’ny Fiangonana: Manapari-
taka ny filazantsara

74 Mieritreritra an’i Jesoa
Nosoratan’i Lindsay Tanner
Nianatra mikasika ny fanasan’ny 
Tompo i Mía.

76 Tantaran’i Jesoa: Nanome antsi-
ka ny Fanasan’ny Tompo i Jesoa
Nosoratan’i Kim Webb Reid

79 Lisin’ny Paska

H O  A N ’ N Y  A N K I Z Y

44 79

Jereo raha 
hitanao ilay 

Liahona nafeni-
na ato amin’ity 
laharana ity. 
Fanampiana: 

Moa ve mamira-
tra ilay izy?

50

Miresaha

Mihainoa

Mivavaha

Mandalìna

Mandalìna

Miva-
vaha

Mihainoa

Mahareta



Fanovozan- kevitra ho an’ny takarivan’ny mpianakavy

ZAVATRA MARO KOKOA MAHALIANA AO AMIN’NY INTERNET
Ny Liahona sy ireo fitaovana hafa an’ny fiangonana dia misy amin’ny fiteny maro ao amin’-
ny languages. lds. org. Tsidiho ny facebook.com/liahona.magazine (misy amin’ny teny 
Anglisy sy Pôrtogey ary Espaniôla) mba hahitana hafatra manentana ny fanahy ho an’ny 
takarivan’ny mpianakavy, sy zavatra azonao zaraina amin’ny namana sy ny fianakaviana.

LOHAHEVITRA AO AMIN’ITY LAHARANA ITY
Ireo tarehimarika dia maneho ny pejy voalohany amin’ilay lahatsoratra.

Ady tany An- danitra, 30
Asa fanompoana, 4,  

42, 68
Fahalalana, 50, 52
Fakam- panahy, 30, 63
Fanahy Masina, 50
Fanantenana, 22, 48
Fanasan’ny Tompo, 74, 76
Fanasitranana, 22
Fandalinana ny soratra 

masina, 43, 52, 57
Fanekempihavanana, 7
Fiadanana, 48, 56, 62, 66
Fiainana mandrakizay, 

8, 14

Fianakaviana, 28, 42, 
48, 68

Fijoroana ho vavolombe-
lona, 38, 50, 57, 58

Finamanana, 70, 72
Finoana, 4, 38, 41, 48, 80
Fisoronana, 7, 80
Fiteny, 40, 66
Fitsanganana amin’ny 

maty, 8, 14, 58, 76, 79
Fitsaohana any amin’ny 

Tempoly, 69
Herim-po, 40, 57, 63
Herisetra ara- nofo, 22
Hery ara- panahy, 4, 30, 

63, 80
Jesoa Kristy, 8, 14, 30, 56, 

58, 74, 76, 79
Ohatra, 72
Paska, 14, 58, 76, 79
Sorompanavotana, 8, 22, 

74, 76
Tantaram-  

pianakaviana, 28
Tantaran’ny  

Fiangonana, 73
Tsodranon’ny  

patriarika, 44
Vatana, 14
Vavaka, 41, 62, 64

“Nahita Azy izy ireo,” pejy 58: Rehefa 
avy namaky ilay lahatsoratra ny fianakavia-
na dia azonareo atao ny mifanakalo hevitra 
mikasika ireo fomba ahafahanareo ho 
vavolombelon’i Kristy na dia tsy mahita Azy 
mivantana aza. Afaka mieritreritra hevitra 
hanakaikezana kokoa ny Mpamonjy iana-
reo toy ny fitadiavana fahafahana manom-
po ireo mpitsoa- ponenana ao amin’ny 
fiaraha- monina misy anao, fianarana mika-
sika ny fiainan’ny Mpamonjy mandritra ny 
fandalinana ny soratra masina, fiambenana 
ny zanaky mpivady iray mba hahafahan’izy 
ireo mandeha mankany amin’ny tempoly. 
Afaka mijery ilay horonan- tsary hita ao 
amin’ny mormon.org/easter.

“Miomana isan’andro ny hiditra ny 
tempoly,” pejy 69: Afaka mieritreritra ny 
hanao “takarivan’ny tantaram- pianakaviana 
sy ny tempoly” ianareo ho an’ny takarivan’-
ny mpianakavy. Afaka mianatra ny fomba 
fanaovana lisitra anarana manaraka ny 
abidia sy mikaroka ny firaketana momba ny 
fianakaviana ianareo na mifanakalo hevitra 
momba ny maha- zava- dehibe ireo ôrdônan-
sin’ny tempoly ary mijery ny sarin’ireo tem-
poly manerana an’izao tontolo izao. Raha 
mipetraka any akaikin’ny tempoly ianareo 
dia afaka mitsidika ny toerana manodidina 
ny tempoly ary mifanakalo hevitra mikasika 
ny fomba ahafahan’ny tempoly mampana-
kaiky antsika amin’ny Ray any An- danitra sy 
manampy antsika hahatsapa ny fitiavany.

Ity laharana ity dia ahitana lahatsoratra sy zavatra atao azo ampiasaina mandritra ny takari-
van’ny mpianakavy. Ireto manaraka ireto misy ohatra anankiroa.

Ilay rabbin sy ilay mpanamboatra savony

Misy angano Jiosy fahiny iray mikasika ny mpanam-
boatra savony iray izay tsy nino an’Andriamanitra. 
Indray andro raha niara- nandeha an- tongotra tamin’-

ny rabbin iray izy dia nilaza hoe: “Misy zavatra tsy azoko ity. 
Efa an’arivon- taonany maro no nisian’ny fivavahana. Kanefa 
na aiza na aiza jerenao dia ahitana faharatsiana, kolikoly, tsy 
fahamarinan- toetra, tsy rariny, fijaliana, hanoanana ary heri-
setra. Toa tsy nampivoatra an’izao tontolo izao mihitsy ny 
fivavahana na dia kely aza. Noho izany dia manontany anao 
aho hoe: inona ary no soa entin’izany?”

Tsy namaly aloha ilay rabbin fa nanohy nandeha an- 
tongotra niaraka tamin’ilay mpanamboatra savony. Farany 
dia nanakaiky toeram- pilalaovana iray izy ireo izay nahita-
na ankizy feno vovoka nilalao tao anatin’ny loto.

“Misy zavatra tsy azoko ity,” hoy ilay rabbin. “Jereo ireto 
ankizy ireto. Efa an’arivon- taonany no nisian’ny savony 
kanefa mbola maloto ihany ireto ankizy ireto. Inona ary no 
soa entin’ny savony?”

Namaly ilay mpanamboatra savony hoe: “Tsy rariny kosa 
ry rabbin ny fanomezana tsiny ny savony noho ireto ankizy 
maloto ireto. Tsy maintsy ampiasaina ny savony alohan’ny 
hahafahan’izany manatanteraka ny tanjony.”

Nitsiky ilay rabbin ary niteny hoe: “Marina izany.”

Ahoana no fomba tokony hiainantsika?
Nofintinin’ny Apôstôly Paoly tamin’ny alalan’ny findra-

mana ny tenin’ny mpaminany iray tao amin’ny Testamenta 
Taloha ny dikan’ny hoe mpino rehefa nanoratra izy hoe: 
“Ny marina amin’ny finoana no ho velona” (Romana 1:17).

Takatsika ao anatin’io fanambarana tsotra io angamba ny 
fahasamihafana misy eo amin’ny fivavahana iray izay mare-
fo sy tsy misy fiantraikany sy ilay anankiray izay manana 
hery hanovana fiainana.

Tsy maintsy takatsika anefa ny atao hoe finoana mba haha-
takarana ny dikan’ny hoe miaina amin’ny alalan’ny finoana.

Ny fananana finoana dia lehibe lavitra noho ny hoe 
zavatra inoana. Fitokiana tanteraka amin’Andriamanitra 
arahina asa izany.

Mihoatra lavitra ny fananana faniriana izany.
Mihoatra lavitra ny fipetrahana fotsiny izany, dia mane-

tsika ny lohantsika ary milaza hoe manaiky isika. Rehefa 
miteny isika hoe: “Ny marina amin’ny finoana, no ho 
velona” dia midika izany fa tarihin’ny finoantsika sy tanta-
nan’izany isika. Mandray andraikitra amin’ny fomba izay 
mifanaraka amin’ny finoantsika isika. Tsy hoe noho ny fan-
katoavana tsy am- piheverana akory fa noho ilay fitiavana 
an’Andriamanitra izay feno fahasahiana sy amin- kitsimpo 
ary noho ilay fahendrena sarobidy izay nasehony an’ireo 
zanany.

Tsy maintsy arahina asa ny finoana raha tsy izany dia 
maty (jereo ny Jakoba 2:17). Tsy finoana mihitsy izany. Tsy 
manana hery hanovana na dia olona iray aza izany, mainka 
fa hoe izao tontolo izao.

Ny lehilahy sy ny vehivavin’ny finoana dia matoky ilay 
Rainy any An- danitra be famindram- po, na dia mandritra 
ny fotoana isian’ny fisalasalana aza, na mandritra ny fotoa-
na isian’ny fiahiahiana sy ny alahelo aza izay mety tsy hahi-
tan’izy ireo tsara na tsy hahatakaran’izy ireo mazava tsara.

Ny lehilahy sy ny vehivavin’ny finoana dia mandeha 
amim- pahavitrihana eo amin’ny lalan’ny maha- mpianatra 
ary miezaka manaraka ny ohatra nasehon’i Jesoa Kristy 
Mpamonjy malalany. Ny finoana dia manome famporisiha-
na antsika ary tena manosika antsika hampirona ny fontsi-
ka any an- danitra, hanolo- tanana amim- pahavitrihana sy 
hampitraka ary hitahy ireo mpiara- belona amintsika.

Toy ny savony mijanona ao anaty baoritra ny finoana tsy 
arahina asa. Mety manana hery mampitolagaga izany, kanefa 
raha ny marina dia zara raha manana hery hitondrana fiovana 
izany rehefa tsy mahatanteraka ilay tena tanjony. Ny filazan-
tsaran’i Jesoa Kristy dia filazantsara arahina asa. Ny Fiango-
nan’i Jesoa Kristy dia mampianatra fivavahana marina izay 
miendrika hafatra mitondra fanantenana, finoana ary fiantra-
na, ka tafiditra ao anatin’izany ny fanampiana ny mpiara- 
belona amintsika amin’ny fomba ara- panahy sy ara- batana.

Volana vitsivitsy lasa izay, izaho sy i Harriet vadiko 
dia nanao dian’ny mpianakavy niaraka tamin’ny sasany 
tamin’ireo zanakay tany amin’ny faritra Mediteraneana. 

Nosoratan’ny 
Filoha Dieter F. 
Uchtdorf
Mpanolotsaina Faharoa 
ao amin’ny Fiadidiana 
Voalohany

NY MARINA  
AMIN’NY FINOANA  

H A F A T R A  A V Y  A M I N ’ N Y  F I A D I D I A N A  V O A L O H A N Y

NO HO VELONA

Nitsidika ireo mpitsoa-ponenana tany amin’ny toby iray tany akaikin’i Athènes, Grèce ny Filoha Uchtdorf sy ny zanany vavy.

Nitsidika ny sasany tamin’ireo tobin’-
ny mpitsoa- ponenana izahay ary 
nihaona tamin’ireo fianakaviana avy 
any amin’ny firenena rotidrotiky ny 
ady. Tsy avy amin’ny finoana misy 
antsika ireo olona ireo saingy raha-
lahintsika sy anabavintsika ary nila 
fanampiana haingana dia haingana 
izy ireo. Nanohina lalina ny fonay 
ny nahita mivantana ny fomba niton-
dran’ilay finoana mavitrika an’ireo 
mpikambana ato amin’ny Fiangonan-
tsika fanampiana sy fanamaivanana 
ary fanantenana ho an’ireo mpiara- 
belona amintsika izay sahirana, na 
inona na inona finoany na fiaviany 
na fari- pahaizany.

Ny finoana arahina asa tsy tapaka 
dia mameno hatsaram- panahy ny fo, 
mameno fahendrena sy fahatakarana 
ny saina ary mameno fiadanana sy 
fitiavana ny fanahy.

Ny finoantsika dia afaka mitahy 
sy mitarika amim- pahamarinana 
ireo olona manodidina antsika sy 
ny tenantsika.

Afaka mameno hatsarana sy 
fiadanana an’izao tontolo izao 
ny finoantsika.

Afaka manova ny fankahalana ho 
fitiavana ny finoantsika ary manova 
ny fahavalontsika ho lasa namantsika.

Dia miaina amin’ny alalan’ny 
fanaovana asa arahina finoana izany 

ny marina. Miaina amin’ny alalan’ny 
fahatokiany an’Andriamanitra sy  
ny fandehanana eo amin’ny lalany 
izy ireo.

Ary izany no karazana finoana izay 
afaka manova ny olona tsirairay, ny 
fianakaviana sy ny firenena ary izao 
tontolo izao. ◼

FAMPIANARANA AVY AMIN’ITY HAFATRA ITY

Nanazava ny Filoha Uchtdorf fa ny finoana dia mihoatra lavitra ny 
fanambarana ny zavatra inoana fotsiny. Mitaky asa ny finoana mari-

na ny Ray any An- danitra sy an’i Jesoa Kristy ary manana hery hanovana 
ny fiainana sy ny tokantrano ny fiainana amin’ny alalan’ny finoana. Afaka 
manasa ireo izay ampianarinao ianao mba hizara fotoana izay nahitany 
fitahiana sy hery avy tamin’ny fiainana tamin’ny alalan’ny finoana, ka na 
izany avy tamin’ny zavatra niainany manokana na avy tamin’ny zavatra 
hitany teo amin’ny hafa. Amporisiho izy ireo hivavaka mba hangataka 
fitarihana hahafantarana ny fomba tsara kokoa hiainana ny filazantsara.

Manompo ny hafa amim- pinoana

Niteny tamintsika ny Filoha Uchtdorf fa ny finoantsika 
an’Andriamanitra dia tsy maintsy “arahina asa.” Rehefa 

“arahina asa tsy tapaka” ny finoantsika araka ny fanazavany, 
dia “mameno . . . fiadanana sy fitiavana ny fanahy.” Araka io 
fitahiana nampanantenaina io dia afaka mitondra fiovana 
isika, ary afaka mahita izany eo amin’ny fiainantsika rehefa 
manokana fotoana hanaovana asa fanompoana feno finoa-
na. Afaka mivavaka isa- maraina ianao mba hangataka ny 
fanampian’ny Tompo eo amin’ny fanompoana ny hafa. Oha-
tra angataho Izy mba hampiseho anao ny fotoana ilan’ny iray 
tampo anankiray fanampiana na ny fotoana ilan’ny namana 
iray fandokafana. Rehefa mandray bitsika ianao avy eo dia 
raiso ny andraikitra! Raha ataonao fahazarana ny manao ireo 
vavaka ireo sy io asa fanompoana io dia hitahy ny fiainanao 
sy ny fiainan’ny hafa ny asa feno fahatokiana sy tsy tapaka 
ataonao. Mampanantena ny Filoha Uchtdorf fa “afaka mano-
va ny olona tsirairay, ny fianakaviana sy ny firenena ary izao 
tontolo izao” ianao.

ZATOVO

HO AN’NY ANKIZY

Fahatokiana

Andramo miaraka amin’ny namana iray  
ity asa atao ity. Mila matoky sy manaraka 

tsara ny fitarihany ianao.
Mihazòna penina na pensilihazo eny an- 

tananao ary akipio ny masonao. Avelao ilay 
namanao hilaza aminao hoe aiza no tokony 
hanaovana ny sarin’ny maso, ny orona, ny vava 
ary ny volo eo amin’ilay tarehy. Dia jereo avy eo. 
Manao ahoana ilay izy? Azonao lokoina ilay 
tarehy ary afaka manao sarina tarehy iray 
hafa ianao mba hilalaovana indray!

Sarotra indraindray ny manaraka toro-
lalana. Saingy rehefa miezaka manaraka ny 
Ray any An- danitra isika amin’ny alalan’ny fihai-
noana ny Fanahy Masina dia hanampy antsika 
Izy. Afaka matoky Azy foana isika.

H A F A T R A  H O  A N ’ N Y 
F A M A N G I A N A 
I S A N -  T O K A N T R A N O

Ny fianianana 
sy ny fanekem-
pihavanan’ny 
Fisoronana

Rehefa mahatakatra bebe kokoa 
isika amin’ny maha- rahavavy 
antsika fa miantefa amintsika 
manokana ny fianianana sy ny 
fanekempihavanan’ny Fisorona-
na, dia hanaiky bebe kokoa ireo 
fitahiana sy fampanantenan’ny 
fisoronana isika.

Hoy ny Loholona M. Russell 
Ballard ao amin’ny Kôlejin’ny 
Apôstôly Roambinifolo hoe: 
“Ireo rehetra izay nanao fane-
kempihavanana masina tamin’ny 
Tompo ary manaja ireo fane-
kempihavanana ireo dia men-
drika ny hahazo fanambarana 
manokana sy hahazo ny fam-
pianaran’ny anjely ary mendrika 
ny hiray fo aman- tsaina amin’ 
Andriamanitra, sy handray ny 
fahafenoan’ny filazantsara ary ho 
lasa mpandova miaraka amin’i 
Jesoa Kristy ny zavatra rehetra 
ananan’ny Ray.” 1

Ny fitahiana sy ny fampanan-
tenana avy amin’ny fianianana 
sy ny fanekempihavanan’ny 
fisoronana dia sady natao ho 
an’ny lehilahy no natao ho an’ny 
vehivavy. Hoy ny Rahavavy 
Sheri L. Dew, mpanolotsaina 
taloha tao amin’ny Fiadidian’ny 

Fikambanana Ifanampiana hoe: 
“Ny fahafenoan’ny fisoronana 
hita ao anatin’ireo ôrdônansy 
ambony indrindra ao amin’ny 
tranon’ny Tompo dia tsy azo 
raha tsy amin’ny alalan’ny lehi-
lahy sy ny vehivavy miaraka 
ihany.” 2

Nanao ity fanamby ity ny 
Rahavavy Linda K. Burton, 
Filohan’ny Fikambanana Ifanam-
piana maneran- tany: “Manasa 
anareo aho mba hanao tsianjery 
ny fianianana sy ny fanekem-
pihavanana hita ao amin’ny 
Fotopampianarana sy Fanekem-
pihavanana 84:33–44. Mampa-
nantena aho fa rehefa manao 
izany ianareo dia hampitombo 
ny fahatakaranareo ny fisorona-
na ary hanentana ny fanahinareo 
sy hanondrotra anareo amin’ny 
fomba mahagaga ny Fanahy 
Masina.” 3

Ireo torolalana nomen’i 
Joseph Smith ny Fikambanana 
Ifanampiana dia natao mba 
hanomanana ny vehivavy ho 
“tonga miaraka amin’ny fanana-
na ireo tombontsoa sy fitahiana 
ary fanomezana avy amin’ny 
fisoronana.” Ho tanteraka izany 

Halalino ombam- bavaka ity 
hafatra ity ary katsaho ny haha-
fantatra izay tokony hozaraina. 
Amin’ny fomba ahoana no ahafa-
han’ny fahatakarana ny tanjon’ny 
Fikambanana Ifanampiana hano-
mana ireo zanakavavin’ Andria-
manitra amin’ireo fitahian’ny 
fiainana mandrakizay?

Eritrereto Ity

Inona no azo-
nao atao mba 
hahatakarana 
feno kokoa ny 
fianianana sy 
ny fanekem-
pihavanan’ny 
fisoronana ary 

mba haha-
zoana ireo 
fitahiana 

nampanan-
tenaina avy 
amin’izany?

FANAMARIHANA
 1. M. Russell Ballard, “Men and Women 

and Priesthood Power,” Liahona, 
sept. 2014, 36.

 2. Elizabeth Ann Whitney, ao amin’ny 
Filles dans Mon Royaume: L’histoire 
et l’oeuvre de la Société de Secours 
(2011), 128.

 3. Linda K. Burton, “Priesthood 
Power—Available to All,” Ensign, 
jona 2014, 39–40.

 4. Gospel Topics, “Joseph Smith’s Teach
ings about Priesthood, Temple, and 
Women,” topics.lds.org.

amin’ny alalan’ireo ôrdônansin’-
ny tempoly.

“Ôrdônansin’ny fisoronana 
ireo ôrdônansin’ny tempoly,  
saingy tsy manome anjara 
fanompoana ara- pivavahana ho 
an’ny lehilahy na ny vehivavy 
izany. [Ireo ôrdônansy ireo dia 
manatanteraka] ilay fampanan-
tenan’ny Tompo fa ny olony, 
lehilahy sy vehivavy, dia hotafia-
na amin- kery avy any ambony 
[F&F 38:32].” 4

Soratra masina sy fampahalalana 
fanampiny
Fotopampianarana sy Fanekempiha-
vanana 84:19–40; 121:45–46;  
reliefsociety.lds.org

Nanontaniana ny Mpaminany Joseph Smith (1805–44) hoe: “Inona avy ireo 
fitsipika fototry ny finoanareo?” Hoy izy hoe: “Ny fitsipika fototry ny finoanay 
dia ny fijoroana ho vavolombelona ananan’ny Apôstôly sy ny Mpaminany 

mikasika an’i Jesoa Kristy, izay milaza fa maty sy nalevina Izy, nitsangana tamin’ny 
maty ny andro fahatelo, niakatra any an- danitra, ary ireo zavatra hafa mikasika ny 
finoanay dia fanampin’izany fotsiny ihany.” 1

Te hijoro ho vavolombelona mikasika ny zavatra nambaran’ny Mpaminany 
Joseph aho. Ny ivon’ny zavatra rehetra inoantsika dia ny Mpamonjy antsika sy ny 
sorompanavotany, “ilay fiambanian’Andriamanitra” (1 Nefia 11:16) ka tamin’ny ala-
lan’izany no nandefasan’ny Ray ny Zananilahy tety an- tany mba hanatanteraka ny 
Sorompanavotana. Ny tanjona fototry ny fiainan’i Jesoa Kristy dia ny hanatanteraka 
ny sorompanavotana. Ny Sorompanavotana no fototra iorenan’ny maha- kristianina 
marina.

Nahoana ny Sorompanavotan’ny Mpamonjy no fitsipika fototry ny filazantsara ao 
amin’ny Fiangonana sy eo amin’ny fiainantsika?

Fanekem- pinoana 1:3
Manambara an’izao ny fanekem- pinoana fahatelo: “Mino isika fa noho ny Sorom-

panavotana nataon’i Kristy, dia azo vonjena ny olombelona rehetra amin’ny fanka-
toavana ireo lalàna sy ôrdônansin’ny filazantsara.”

Ny hoe “vonjena” ao amin’ity sahan- kevitra ity dia ilazana ny fahazoana ny 
ambaratonga avo indrindra amin’ny voninahitra ao amin’ny fanjakana selestialy. 
Omena ny olona rehetra tonga eto an- tany ny Fitsanganana amin’ny maty, saingy 
mba hahazoana ny fiainana mandrakizay, ilay fitahiana fenon’ny fivoarana mandra-
kizay, dia tsy maintsy mankatò ny lalàna, mandray ireo ôrdônansy ary manao ireo 
fanekempihavanan’ny filazantsara ny olona tsirairay.

Nosoratan’ny  
Loholona 
Robert D. Hales
Ao amin’ny 
Kôlejin’ny Apôstôly 
Roambinifolo

Ny  
Sorompanavotan’ny 

Mpamonjy:  

Hitsangana amin’ny maty isika rehetra ary ho lasa tsy mety 
maty noho ny sorompanavotana nataon’i Jesoa Kristy.

FOTOTRA IORENAN’NY  
MAHA- KRISTIANINA MARINA

Nahoana no i Jesoa Kristy irery ihany no afaka nanonitra 
ny fahotan’izao tontolo izao? Izy no nahafeno ny fepetra 
rehetra.

Nitia sy natoky Azy Andriamanitra
Nateraky ny Ray aman- dreny any an- danitra i Jesoa tany 

amin’ny tontolo talohan’ny nahaterahana. Izy no Voalohan- 
teraky ny Raintsika any an- danitra. Voafidy hatrany am- 
boalohany Izy. Nankatò ny sitrapon’ny Rainy Izy. Matetika 
ny soratra masina no miresaka mikasika ny fifaliana tsa-
pan’ny Ray any An- danitra momba ilay Zananilahy.

Hitantsika ao amin’ny Matio ny hoe: “Ary, injao! nisy feo 
avy tany an- danitra nanao hoe: Ity no Zanako malalako 
Izay sitrako.” (Matio 3:17).

I Lioka dia nirakitra an- tsoratra ny hoe: “Ary nisy feo avy 
tao amin’ny rahona nanao hoe: Ity no Zanako voafidiko; 
Izy no henoy” (Lioka 9:35).

Ary tao amin’ny tempoly tany an- tanin’i Soafeno tao-
rian’ny Fitsanganan’ny Mpamonjy tamin’ny maty dia nahe-
no ny feon’ny Ray ny vahoaka: “Indro ny Zanako Malalako 
izay ao Aminy no tena ifaliako” (3 Nefia 11:7).

Tohina tokoa ny foko rehefa mamaky hoe nandritra ny 
fijalian’i Jesoa tao amin’ny Sahan’i Getsemane, dia nandefa 
anjely iray mba hankahery sy hampatanjaka Azy ny Ray 
noho ny fitiavany lehibe sy ny fangorahany an’ilay Zanany 
Lahitokana (jereo ny Lioka 22:43).

Nampiasa ny fahafahany misafidy mba  
hankatò i Jesoa

Tsy maintsy nanolotra an- tsitrapo ny ainy ho antsika  
i Jesoa.

Hoy i Losifera “zanaky ny maraina” (Isaia 14:12;  
F&F 76:26–27) nandritra ny Filankevitra lehibe tany  
an- danitra hoe:

“Indro, inty aho, iraho aho, ho zanakalahinao aho ary 
havotako ny olombelona rehetra ka tsy hisy olona iray ho 
very, ary hataoko marina tokoa izany; koa omeo ahy ny 
voninahitrao.

“Nefa indro, ny Zanaka Malalako, izay Malalako sy 
nofidiko hatrany am- piandohana, dia niteny Tamiko hoe: 
Ray ô, hatao anie ny sitraponao ary ho Anao ny voninahitra 
mandrakizay” (Mosesy 4:1–2; jereo koa ny Abrahama 3:27).

Noho ny fananan’ny Zanaka fitiavana lehibe ho an’ny 
Ray sy ny fananany fitiavana lehibe ho antsika tsirairay dia 
hoy izy hoe: “Iraho Aho.” Nampiasa ny fahafahany misafidy 
Izy rehefa nilaza hoe “iraho aho.”

“Tahaka ny ahafantaran’ny Ray Ahy sy ny ahafantarako 
ny Ray; ary Izaho manolotra ny aiko hamonjy ny ondry. . . .

“Ary izany no itiavan’ny Raiko Ahy, satria Izaho manolo-
tra ny aiko mba handraisako azy indray.

“Tsy misy manaisotra ny aiko Amiko, fa ny tenako ihany 
no manolotra azy. Manana fahefana hanolotra azy Aho, 
ary manana fahefana haka azy indray. Izany didy izany dia 
azoko tamin’ny Raiko” ( Jaona 10:15, 17–18).

Raha ny fanirian’ny Mpamonjy dia afaka nanala Azy 
teo amin’ny hazofijaliana ka nitondra Azy mivantana nody 
tany amin’ny Rainy ny andian’anjely. Saingy nampiasainy 
ny fahafahany misafidy mba hanao sorona ny tenany ho 
antsika, hanatanteraka ny asa nanirahana azy teto an- tany, 
sy haharitra hatramin’ny farany mba hanatontosa ilay 
sorompanavotana.

Naniry ny ho tonga tety an- tany i Jesoa ary mendrika 
izany Izy. Ary rehefa tonga tety Izy dia nilaza hoe: “Fa tsy 
nidina avy tany an- danitra Aho mba hanao ny sitrapoko, fa 
ny sitrapon’izay naniraka Ahy” ( Jaona 6:38).

Voatendry mialoha i Jesoa
Nampianatra i Petera fa i Jesoa dia “voaomana hatrany 

amin’ny fanorenana izao tontolo izao” (jereo ny 1 Petera 
1:19–21).

Ireo mpaminany tao anatin’ny fotoampitantanana rehe-
tra dia nilaza mialoha mikasika ny fiavian’i Jesoa Kristy 
sy ny votoatin’ny asa hanirahana Azy. Tamin’ny alalan’ny 
finoana lehibe nananany dia nampisehoana an’i Enôka 
ny fahitana mahagaga ny fahaterahan’ny Mpamonjy, ny 
fahafatesany, ny Fiakarany tany an- danitra ary ny Fiaviany 
Fanindroany:

“Ary indro, hitan’i Enoka ny andron’ny fiavian’ny 
Zana k’Olona tao amin’ny nofo ary niravoravo ny fanahi-
ny, nanao hoe: Voasandratra ny Marina ary voavono ny 
[Zanak’ondry] hatry ny fanorenana izao tontolo izao. . . .

“Ary hoy ny Tompo tamin’i Enoka: Jereo, dia nijery izy 
ka nahatazana ny Zanak’Olona nasandratra teo amin’ ny 
hazofijaliana, araka ny fomban’ olombelona;

“Ary nandre feo mahery izy; ary nosaronana ny lanitra; 
ary nitomany ny voarin’ Andriamanitra rehetra; ary nitarai-
na ny tany; ary nitresaka ny vatolampy; ary nitsangana ireo 
olomasina ka nosatrohina satroboninahitra teo an- tanana 
ankavanan’ ny Zanak’Olona. . . .

“Ary i Enoka nahatazana ny Zanak’Olona niakatra ho 
any amin’ ny Ray. . . .

“Ary ny zava- nitranga dia hitan’i Enoka ny andron’ny 
fiavian’ny Zanak’olona amin’ ny andro farany, mba hitoetra 
eto an- tany amim- pahamarinana mandritra ny arivo taona” 
(Mosesy 7:47, 55–56, 59, 65).

Tokony ho 75 taona talohan’ny nahaterahan’i Kristy  
dia nijoro ho vavolombelona i Amioleka hoe: “Indro, 
lazaiko aminareo satria fantratro fa ho tonga eo anivon’-
ny zanak’olombelona i Kristy mba handray eo Aminy ny 
fandikan- dalàn’ny olony, ary hanonitra ny fahotan’izao  
tontolo izao; fa ny Tompo Andriamanitra no efa niteny 
izany” (Almà 34:8).

Nanana zavatra niavaka i Jesoa
I Jesoa Kristy ihany no afaka nanananteraka ny sorom-

panavotana. Izy ilay nateraky ny reny mety maty iray izay i 
Maria ary nandray ny herin’ny fiainana avy amin’ny Rainy  
(jereo ny Jaona 5:26). Noho io herin’ny fiainana io dia 
nandresy ny fahafatesana Izy, tsy nisy vokany ny herin’ny 
fasana ary lasa Mpamonjy sy Mpanalalana antsika ary Tom-
pon’ny Fitsanganana amin’ny maty Izy, ka amin’ny alalan’i-
zany no hanomezana ny famonjena sy ny tsy fahafatesana 
antsika rehetra. Hitsangana amin’ny maty isika rehetra ary 
ho lasa tsy mety maty noho ny sorompanavotana nataon’i 
Jesoa Kristy.

Nanao sorona an- tsitrapo ho an’ny fahotana  
fototra i Jesoa

Ny fanekem- pinoana faharoa dia milaza hoe: “Mino isika 
fa hofaizina noho ny fahotany ihany ny olona fa tsy noho 
ny fandikan- dalàna nataon’i Adama.”

Amin’ny alalan’ny fampiasana ny fahafahantsika misafi-
dy dia misafidy ny hampihatra finoana isika. Afaka mibe-
baka amim- pahazotoana isika nefa tsy afaka manao izany 
raha tsy eo ny Sorompanavotana.

Ampianarina isika ao amin’i Mosesy hoe: “Avy amin’i-
zany no nielezan’ny filazana tany anivon’ny vahoaka fa 
ny Zanak’Andriamanitra dia efa nanonitra ny fahotana 
fototra ka ny fahotan’ny ray aman- dreny dia tsy azo valina 
eo ambonin’ny lohan’ireo zanaka, fa madio ireo hatry ny 
fanorenana izao tontolo izao.” (Mosesy 6:54).

Misy fampianarana lehibe ho antsika ao amin’ny 2 Nefia:
“Fa satria efa nahatratra ny olon- drehetra ny fahafatesa-

na mba hahatanteraka ny drafitra feno famindram- pon’Ilay 
Mpahary lehibe, dia tsy maintsy ilaina ny hisian’ny herin’ny 
fitsanganana amin’ny maty, ary ny fitsanganana amin’ny 
maty dia tsy maintsy ilaina ho tonga amin’ny olona noho 
ny fahalavoana; ary ny fahalavoana dia vokatry ny fandi-
kana lalàna; ary satria efa lavo ny olona dia nesorina teo 
anatrehan’ny Tompo izy.

“Noho izany dia tsy maintsy ilaina ny sorompanavota-
na tsisy fetra—fa raha toa ka tsy sorompanavotana tsisy  
fetra izany, dia tsy ho afaka hitafy ny tsy fahalovana  
ity fahalovana ity. Noho izany, ny famaizana voaloha-
ny izay nihatra tamin’ny olona dia tsy maintsy ilaina ho 
tafajanona naharitra tsy nanam- piafarana. Ary raha izany 
no nitranga, ity nofo ity dia tsy maintsy ho nampandria-
na mba ho lò sy hiverina ho vovo- tany ka tsy hitsangana 
intsony” (2 Nefia 9:6–7).

I Jesoa no hany olona tonga lafatra
Hoy ny Mpamonjy ao amin’ny Fotopampianarana sy 

Fanekempihavanana: “Ray ô, indro ny fijaliana sy ny fahafa-
tesan’Ilay tsy nanota, izay nankasitrahanao tokoa; indro ny 
ran’ny Zanakao izay nalatsaka, ny ran’Ilay nomenao mba 
hahazoana mankalaza Anao” (F&F 45:4).

I Jesoa no hany olona tonga lafatra ary tsy nanam- 
pahotana. Ilay sorona ao amin’ny Testamenta Taloha dia 

nidika hoe fanaovan- tsorona ra, izay tandindon’ny sorona 
nataon’ny Tompontsika sy Mpamonjy antsika teo amin’ny 
hazofijaliana mba hanatanterahana ny sorompanavotana. 
Rehefa notanterahina ny fanavaon- tsorona ra tany amin’i-
reo tempoly fahiny dia zanak’ondry lahy tsy misy kilema 
ary tonga lafatra amin’ny endriny rehetra no nataon’ireo 
mpisorona sorona. Antsoina matetika hoe “Zanak’ondri-
n’Andriamanitra” ny Mpamonjy ao amin’ny soratra masina 
noho ny fahadiovany (jereo mba hahitana ohatra ny Jaona 
1:29, 36; 1 Nefia 12:6; 14:10; F&F 88:106).

Nampianatra i Petera fa isika dia avotana amin’ny ala-
lan’ny “ra soan’i Kristy, toy ny ran’ny zanak’ondry tsy misy 
kilema ary tsy misy pentimpentina” (1 Petera 1:19).

Nanaisotra ny fahotan’izao tontolo izao i Jesoa Kristy
Ireto andinin- tsoratra masina manaraka ireto dia mana-

zava tsara fa tamin’ny alalan’ny Sorompanavotany no nane-
fan’ny Mpamonjy ny saran’ny fahotantsika:

“Isika rehetra dia samy efa naniasia tahaka ny ondry; 
samy efa nivily tamin’ ny làlany avy isika rehetra; ary  
efa nampihatra Taminy ny helotsika rehetra ny Tompo”  
(Môsià 14:6).

“Fa Andriamanitra mampiseho ny fitiavany antsika, 
fa fony mbola mpanota isika, dia maty hamonjy antsika 
Kristy. . . .

“Fa raha fony mbola fahavalo aza isika no nampihava-
nina tamin’Andriamanitra tamin’ny fahafatesan’ny Zanany, 
mainka ny hamonjena antsika amin’ny fahavelomany anke-
hitriny, rehefa nampihavanina.

“Ary tsy izany ihany koa, fa mifaly amin’Andriamanitra 
isika amin’ny alalan’i Jesoa Kristy Tompontsika, Izay naha-
zoantsika ny fihavanana ankehitriny. . . .

“Fa tahaka ny nanaovana ny maro ho mpanota noho ny 
[tsy] fanarahan’ny olona iray, no hanaovana ny maro ho 
marina kosa noho ny fanarahan’ny Anankiray” (Romana 
5:8, 10–11, 19).

“Mba hahatanteraka izay nampilazaina an’i Isaia mpami-
nany hoe: Izy naka ny rofintsika sy nitondra ny aretintsika” 
(Matio 8:17).

“Nefa Andriamanitra dia tsy mitsahatra ny ho Andriama-
nitra, ary ny famindram- po dia mitaky ny olona hivalo, ary 
ny famindram- po dia tonga noho ny sorompanavotana; ary 
ny sorompanavotana dia manatanteraka ny fitsanganan’ny 
nodimandry amin’ny maty; ary ny fitsanganan’ny nodiman-
dry amin’ny maty dia mitondra ny olona hiverina eo ana-
trehan’ Andriamanitra; ary dia toy izany no amerenana azy 
eo anatrehany, mba hotsaraina araka ny asany, araka ny 
lalàna sy ny fahamarinana. . . .

“Ary dia toy izany no anatanterahan’ Andriamanitra ny 
fikasany lehibe sy mandrakizay, izay efa voaomana hatry 
ny fanorenana izao tontolo izao. Ary dia toy izany no aha-
tongavan’ny famonjena sy ny fanavotana ny olona, ary koa 
ny faharavany sy ny fahoriany” (Almà 42:23, 26).

Naharitra hatramin’ny farany i Jesoa
Niaritra ireo fitsapana, fijaliana, sy fihafiana ary faho-

riana tao Getsemane i Jesoa Kristy ary koa ny fijaliana 
tao Golgota teo amin’ny hazofijaliana. Avy eo dia afa-
ka niteny ihany izy tamin’ny farany hoe: “Vita” ( Jaona 
19:30). Nahatanteraka ny asany teto an- tany Izy ary 
naharitra hatramin’ny farany ka dia tontonsany ilay 
sorompanavotana.

Hoy Izy tao amin’ny sahan’i Getsemane hoe: “Raiko ô, 
raha azo atao, dia aoka hesorina amiko ity kapoaka ity; 
nefa aoka tsy ny sitrapoko anie no hatao, fa ny Anao” 
(Matio 26:39).

Ampianarina isika ao amin’ny Fotopampianarana sy 
Fanekempihavanana hoe:

“Fijaliana izay nahatonga ny Tenako, Ilay Andriamanitra, 
Ilay lehibe indrindra noho ny rehetra, hangovitra noho ny 
fangirifiriana sy hivoa- dra amin’ny mason- koditra rehetra 
ary hijaly na vatana na fanahy—ary niriko ny mba tsy hiso-
troako ilay kapoaka mangidy sy hitakemotra—

“Kanefa, voninahitra anie ho an’ny Ray, ary nosotroiko 
izany ary novitaiko izay efa nomaniko ho an’ny zanak’o-
lombelona” (F&F 19:15–19).

Hoy i Jesoa tamin’ny Rainy hoe: “Izaho efa nankalaza 

AI
ZA

 N
O

 N
IT

O
ND

RA
N’

IZ
Y 

IR
EO

 A
ZY

? 
NA

TA
O

N’
I J

. K
IR

K 
RI

CH
AR

DS



 A p r i l y  2 0 1 7  13

Anao tety ambonin’ny tany: Vitako ny asa nomenao Ahy 
hataoko.” ( Jaona 17:4).

Avy eo, teny amin’ny hazofijaliana, “rehefa nanandrana 
ny vinaingitra [i Jesoa], dia nanao hoe: Vita; dia nanondrika 
ny lohany Izy ka nanolotra ny fanahiny” ( Jaona 19:30).

Tonga teto an- tany i Jesoa, dia nihazona ny maha- 
Andriamanitra Azy mba hahafahany manatanteraka ilay 
sorompanavotana ary naharitra hatramin’ny farany.

Tsarovy amin’ny alalan’ny fanasan’ny Tompo Izy
Amin’izao fotoana izao dia mahatsiaro ny sorompana-

votan’ny Mpamonjy isika ka mampiasa mofo sy rano, izay 
tandindon’ny vatana sy ny rany, toy ny nampidirana izany 
nandritra ny Fisakafoana Hariva Farany niarahan’ny Tompo 
tamin’ny Apôstôliny.

“Ary nandray mofo Izy, ary rehefa nisaotra, dia novakiny 
ka natolony azy sady nataony hoe: Ity no tenako izay ome-
na ho anareo; izao no ataovinareo ho fahatsiarovana Ahy.

“Ary araka izany koa ny kapoaka, rehefa vita ny sakafo, 
dia hoy Izy: Ity kapoaka ity no fanekena vaovao amin’ny 
rako, izay aidina ho anareo” (Lioka 22:19–20).

Hitantsika ao amin’ny Jaona 11:25–26 ny hoe:
“Izaho no fananganana ny maty sy ny fiainana; izay 

mino Ahy, na dia maty aza, dia ho velona indray:
“Ary izay rehetra velona ka mino Ahy dia tsy ho faty 

mandrakizay.”
Hitantsika koa ny hoe: “Izaho no mofo velona izay nidi-

na avy tany an- danitra; raha misy mihinana ity mofo ity, dia 
ho velona mandrakizay izy; ary ny mofo izay homeko dia 
ny nofoko ho fiainan’izao tontolo izao” ( Jaona 6:51).

Ny hoe “fiainan’izao tontolo izao” dia midika hoe fiaina-
na mandrakizay.

Mila manomana ny tenantsika sy ny fianakaviantsika 
isika isan- kerinandro mba ho mendrika ny handray ny 
fanasan’ny Tompo sy hanavao ny fanekempihavanantsika 
amin’ny fo mibebaka.

Tia antsika ny Ray sy ny Zanaka
Nalefan’ny Ray tety an- tany ny zanany, ilay fiambania-

n’Andriamanitra, mba hanomezana fahafahana Azy ho-
homboina sy handalo ny zavatra rehetra izay tokony 
holalovany. Hitantsika ao amin’ny Jaona ny hoe:

“Hoy [i Jesoa] . . . : Izaho no làlana sy fahamarinana 
ary fiainana; tsy misy olona mankany amin’ny Ray, afa- tsy 
amin’ny alalako.”

“Raha nahafantatra Ahy hianareo, dia ho nahafantatra ny 
Raiko koa; ary hatramin’izao dia mahafantatra Azy hianareo 
sady efa nahita Azy” ( Jaona 14:6–7).

“Izao no fitiavana: tsy ny nitiavantsika an’Andriamanitra, 
fa ny nitiavany antsika, ka nirahiny ny Zanany ho avotra 
noho ny fahotantsika” (1 Jaona 4:10).

 Famaranana
Ny olona rehetra izay tonga ety an- tany sy mandray 

vatana mety maty dia hitsangana amin’ny maty, kanefa 
mila miasa isika mba hahazoana ny fitahian’ny fisandratana 
amin’ny alalan’ny fahatokiantsika, ny fahafahantsika misa-
fidy sy ny fankatoavantsika ary ny fibebahantsika. Homena 
araka ny fahamarinana ny famindram- po izay manome 
fahafahana mba hibebaka.

Noho isika nisafidy ny hanaraka sy hanaiky an’i Jesoa 
Kristy ho toy ny Mpanavotra antsika dia mitondra ny  
anarany eo amintsika isika rehefa atao batisa. Manaiky ny 
lalàn’ny fankatoavana isika. Mampanantena isika fa haha-
tsiaro Azy mandrakariva sy hitandrina ny didiny. Manavao 
ny fanekempihavanantsika isika rehefa mandray ny fana-
san’ny Tompo.

Rehefa manavao ny fanekempihavanantsika isika dia 
omena ilay fampanantenana fa hanana mandrakariva ny 
Fanahiny miaraka amintsika isika. Rehefa avelantsika hidi-
tra ao amin’ny fiainantsika sy hitantana ny fiainantsika ny 
Fanahiny dia afaka miverina eo anatrehan’ny Ray any An- 
danitra sy i Jesoa Kristy Zanany isika, ary izay ilay drafitry 
ny fahasambaran’izy ireo ho antsika, dia ny drafitry ny 
famonjena izany. ◼
Avy amin’ny lahateny iray hoe “The Atonement,” (Ny Sorompanavotana) izay 
natao nandritra ny seminera ho an’ny filohan’ny misiôna vaovao tao amin’-
ny Ivontoerana fanofanana misiônera tamin’ny 24 jona 2008.

FANAMARIHANA
 1. Enseignements des Présidents de l’Eglise: Joseph Smith (2007), 49.

Nosoratan’i David A. Edwards
Gazetibokin’ny Fiangonana

“[Hoy Izy] hoe: Vita; dia nanondrika 
ny lohany Izy ka nanolotra ny 
fanahiny” ( Jaona 19:30). Nandao 

ny vatan’i Jesoa Kristy tamin’io fotoana io 
ny fanahiny, ilay vatana izay nizaka fijaliana 
mba hahafahany manonitra ny fahotan’ny 
olona rehetra sy manampy azy ireo arakaraka 
ny rofiny (jereo ny Almà 7:12–13). Nesorina 
avy teny amin’ny hazofijaliana io vatana izay 
foana io, dia nofonosina hariry ary napetra-
ka tao am- pasana tamin’ny farany. Ny andro 
fahatelo dia tonga nanatona ny fasana ireo 
vehivavy mba hanatanteraka ny fanomanana 
ny fandevenana ilay vatana.

Saingy tsy tao ilay vatana.
Fanombohana ihany ny fahitana ilay fasa-

na foana. Nahita zavatra mahagaga i Maria 
Magdalena, sy ireo Apôstôly ary ireo olona 
maro hafa taty aoriana: i Jesoa Kristy nitsanga-
na tamin’ny maty sy lasa tonga lafatra, izay azo 
tsapain- tanana ary miendrika olombelona.

Nataon’ny Mpamonjy izay nahatakaran’ireo 
nahita Azy taorian’ny Fitsanganany tamin’ny  
maty tanteraka hoe, karazana vatana toy ny 
inona no nananany. Ohatra, nasainy ireo 
Apôstôly hikasika ny vatany mba hananan’izy 
ireo toky fa tena azo tsapain- tanana Izy fa tsy 
fisehoana fotsiny ihany (jereo ny Lioka 24:36–
40).1 Niara- nisakafo tamin’izy ireo mihitsy aza 
Izy (jereo ny Lioka 24:42–43).SO

Rehefa nanatanteraka ny iraka nampanao-
vina azy ireo mba hitory ny filazantsaran’i 
Jesoa Kristy ireo Apôstôly dia niatrika fano-
herana sy fanenjehana izy ireo. Ny sasany 
tamin’izany dia noho izy ireo nampianatra 
fa nitsangana tamin’ny maty i Jesoa Kristy 
ary hitsangana amin’ny maty ny olombelona 
rehetra vokatr’izany (jereo ny Asan’ny Apos-
toly 4:1–3).

Ankehitriny dia mbola ny Fitsanganan’i 
Jesoa Kristy tamin’ny maty no fototry ny 
hafatra zarain’ny Fiangonany amin’izao tontolo 
izao toy ny tamin’izany fotoana izany ihany. 
Hoy ny Mpaminany Joseph Smith hoe: “Ny 
fitsipika fototry ny finoantsika dia ny fijoroana 
ho vavolombelona ananan’ny Apôstôly sy ny 
Mpaminany mikasika an’i Kristy, izay milaza fa 
maty sy nalevina Izy ary nitsangana tamin’ny 
maty ny andro fahatelo ary niakatra any an- 
danitra. Ireo zavatra hafa mikasika ny finoan-
tsika dia fanampin’izany fotsiny ihany.” 2

Ny Fitsanganana amin’ny maty dia manam-
py amin’ny famaliana fanontaniana mikasika 
ny endrik’Andriamanitra, ny endritsika sy 
ny fifandraisantsika amin’Andriamanitra, ny 
tanjon’ity fiainana ity ary ny fanantenana 
ananantsika ao amin’i Jesoa Kristy. Ireto ny 
vitsivitsy amin’ireo fahamarinana notsindrina 
mikasika ny Fitsanganan’i Jesoa Kristy tamin’-
ny maty.

Nampianatra 
antsika faha-
marinana 
manan- danja 
mikasika ny vata-
na ny Fitsanga-
nan’i Jesoa Kristy 
tamin’ny maty.

NY Fitsanganan’ 
I Jesoa Kristy 
TAMIN’NY MATY ARY 
IREO FAHAMARINANA 
MIKASIKA NY VATANA

Manana vatana feno voninahitra ny Ray 
any An- danitra

Ilay hevitra hoe miendrika olombelona 
Andriamanitra dia azo antoka fa hita ao amin’-
ny Baiboly,3 ary heverin’ny ankamaroan’ny olo-
na ho toy izany, saingy nolavin’ireo fisainana 
ara- teôlojia sy ireo fisainana ara- pilôzôfian’ny 
fivavahana izany, fa Andriamanitra “tsy manana 
vatana, na rantsam- batana na filana,” 4 no neke-
ny satria raha amin’io fomba fijery io dia ratsy 
na toy ny tsy misy ny vatana (sy ny zaka amin’-
ny ankapobeny), fa ny fanahy na ny saina na 
ny hevitra kosa no tena mandrafitra marina ilay 
izy faratampony na ny fisiana.

Tena tsotra sy nanova tanteraka tamin’ny 
fomba mahagaga tamin’izany fotoana izany ny 
fanambarana ny endrik’Andriamanitra tamin’ny 
alalan’ny Zanany, Jesoa Kristy.

Nandritra ny asa fanompoany dia nilaza ny 
Mpamonjy hoe: “Izay nahita Ahy dia nahita 
ny Ray” ( Jaona 14:9). Marina kokoa aza izany 
taorian’ny Fitsanganany tamin’ny maty niaraka 
tamin’ilay vatana tonga lafatra sy tsy mety maty 
izay nampiseho fa “ny Ray dia manana vatana 
nofo sy taolana azo tsapaina toy ny an’ny olo-
na; ny Zanaka koa” (F&F 130:22).

Voaboraka izany ny endrika ara- batan’ny 
Ray any An- danitra. Araka izay nohazavain’i 
Joseph Smith taty aoriana hoe: “Toy ny tsy 
misy ny zavatra tsy misy vatana na rantsa-
na. Tsy misy Andriamanitra hafa afa- tsy ilay 

Andriamanitra manana nofo sy taolana ihany 
any an- danitra.” 5

Izao no nolazain’ny Loholona Jeffrey R. 
Holland ao amin’ny Kôlejin’ny Apôtsôly 
Roambinifolo: “Raha toa ka hoe sady tsy 
ilaina no tsy irin’Andriamanitra ny fanana-
na vatana, dia nahoana ilay Mpanavotra ny 
olombelona no nanavotra ny vatany, ka 
nanavotra izany tamin’ny fambaboan’ny  
fahafatesana sy ny fasana, ary nanome anto-
ka fa tsy hisaraka velively intsony amin’ny 
fanahiny izany mandritra izao fiainana izao 
na mandrakizay? Izay mandà ilay hevitra hoe 
manana vatana Andriamanitra dia sady 
mandà ilay Kristy nanana vatana mety  
maty no mandà ilay Kristy nitsangana 
tamin’ny maty.” 6

Manana hery tsy misy fetra sy mahalala ny 
zava- drehetra ary be fitiavana ny Ray any 
An- danitra

Ireo toetra tsy manan- tsahala ananan’ny 
Ray any An- danitra dia niseho koa tao anati-
n’ilay tena zava- nisy mikasika ny Fitsanganan’i 
Jesoa Kristy tamin’ny maty. Hoy ny Loholona 
D. Todd Christofferson ao amin’ny Kôlejin’ny 
Apôstôly Roambinifolo hoe: “Noho ny fisian’-
ny Fitsanganan’i Kristy tamin’ny maty dia tsy 
mitombina ireo ahiahy momba ny maha- be 
fahefana an’ Andriamanitra sy ny fahai-
zan’ Andriamanitra ny zava- drehetra ary ny 
hatsaram- pon’ Andriamanitra, izay nanolotra 
ny Zanany Lahitokana mba ho fanavotana izao 
tontolo izao.” 7

Voaporofo tamin’ny alalan’ny Fitsanganan’i 
Jesoa Kristy tamin’ny maty ny hery sy ny faha-
lalana ary ny hatsaram- panahy ananan’Andria-
manitra izay manaporofo ilay fahendrena sy 
fitiavana ao amin’ny drafitry ny Ray any An- 
danitra ary ny fahafahany (sy ny fahafahan’ny 
Zanany) manatanteraka izany.

Zanak’ Andriamanitra isika
Mampianatra antsika ny Baiboly fa noha-

riana “tahaka ny endrik’Andriamanitra [isika] 
. . . lahy sy vavy” (Genesisy 1:27). Nanamafy 
izany fahamarinana izany ny Fitsanganan’i 
Jesoa Kristy tamin’ny maty. Raha ny marina 
tamin’ny ora nitrangan’io Fitsanganany tamin’-
ny maty io mihitsy no nanamafisan’i Jesoa 
Kristy ny fifandraisantsika amin’ny Ray any 
An- danitra izay nilazany hoe: “Miakatra ho any 
amin’ny Raiko, sy ny Rainareo aho; ary ho any NY

“Izay mandà 
ilay hevitra hoe 

manana vatana 
Andriamanitra dia 
sady mandà ilay 
Kristy nanana  
vatana mety maty  
no mandà ilay  
Kristy nitsangana 
tamin’ny maty.” 
— Loholona Jeffrey R. 

Holland

amin’Andriamanitro sy Andriamanitrareo” 
( Jaona 20:17; nampiana fanamafisana).

Nanambara ny Mpamonjy fa tsy misy 
an’izany hoe tsy misy itovizana tanteraka 
izany Andriamanitra sy ny olombelona eo 
amin’ireo zavatra fototra mandrafitra ny 
maha- olombelona azy. Ny endrika fototry 
ny vatantsika dia mitovy amin’ny an’ny fana-
hintsika,8 ary ny fanahintsika dia nohariana 
araka ny endrik’ Andriamanitra satria izay no 
endriky ny fifandraisan’ny ray aman- dreny sy 
ny zanaka.

Fanomezana izay manome hery manam-
py sy maha- olom- banona ny vatana

Nasehon’ny Mpamonjy antsika tamin’ny 
alalan’ny Fitsanganany tamin’ny maty fa 
ny fisiana ao anatin’ny vatana azo tsapain- 
tanana dia ampahan- javatra tanteraka mano-
rina ny maha- olombelona mandrakizay an’ 
Andriamanitra sy ny zanany. Nambaran’ny 
Tompo tamin’i Joseph Smith hoe: “Ireo singa 
dia mandrakizay, ka ny fanahy sy ny singa 
mifamatotra tsy azo sarahina dia mandray 
ny fahafenoan’ ny fifaliana” (F&F 93:33). Io 
fifandraisana tsy azo sarahina io dia mampi-
tambatra ny zavatra ara- panahy sy ara- batana 
hiaraka mba hahatonga izany ho vatana tsy 
mety maty sy lo ary feno voninahitra sy tonga 
lafatra; ilay hany karazana vatana izay afaka 
mandray ny fahafenoan’ny fifaliana izay ana-
nan’ Andriamanitra.

Etsy an- kilan’izay, rehefa avy nahazo vata-
na dia nosarahina tamin’izany mba hidirana 
ny tontolon’ny fanahy, “dia [mihevitra] ny . . . 
fisarahana eo amin’ny fanahiny sy ny vatany 
ho toy ny fatorana ny [maty]” (F&F 138:50; 
jereo koa ny F&F 45:17).

Na ny vatantsika mety maty aza dia ampa-
hany tena manan- danja ao amin’ny drafitry 
ny famonjen’ny Ray any An- danitra ary fano-
mezana masina. Rehefa tonga etý amin’ny 
fiainana an- tany ny fanahintsika tany amin’ny 
fiainana talohan’ny nahaterahana, dia “ome-
na fanampiny” (Abrahama 3:26) dia vatana 
iray izy. Nampianatra ny Mpaminany Joseph 
Smith hoe: “Tonga teto an- tany isika mba 
hanana vatana sy hanolotra izany amin’ny 
endriny madio eo anatrehan’ Andriamanitra 
ao amin’ny fanjakana selestialy. Ny fitsipi-
ka lehiben’ny fahasambarana dia mifototra 
amin’ny fananana vatana. Tsy manana vatana 
ny devoly ary izay no fanasaziana azy.” 9

Nampianatra ny Loholona David A. Bednar  
ao amin’ny Kôlejin’ny Apôstôly Roambinifolo 
hoe: “Ny vatantsika dia manome fahafahana 
hahazo traikefa lalina sy mahery vaika, izay 
tsy afaka ny ho azo mihitsy nandritra ny 
fisiantsika tany amin’ny fiainana talohan’ny 
nahaterahana. Noho izany, ny fifandraisan-
tsika amin’ny olona hafa, ny hery ananan-
tsika mba hanekena sy hanaovana zavatra 
mifanaraka amin’ny fahamarinana, ary ny 
fahafahantsika mankatò ireo fitsipika sy 
ôrdônansin’ny filazantsaran’i Jesoa Kristy dia 
mihamitombo amin’ny alalan’ny vatantsika. 
Mandritra ny fiainana ety an- tany isika dia 
miaina halemem- panahy, fitiavana, hatsaram- 
panahy, fahasambarana, alahelo, fahadisoam- 
panantenana, fanaintainana, eny fa na dia 
ireo zava- tsarotra avy amin’ny sakana ara- 
batana aza, izay manomana antsika amin’ny 
mandrakizay. Raha lazaina amin’ny fomba 
tsotra dia misy ireo lesona tsy maintsy iana-
rantsika sy ireo traikefa tsy maintsy ananan-
tsika araka izay faritan’ny soratra masina 
hoe—araka ny maha- nofo—(1 Nefia 19:6; 
Almà 7:12–13).” 10

Ankoatra izany dia nampianatra ny Mpa-
minany Joseph Smith hoe: “Manana fahefana 
amin’ireo izay tsy manam- batana ireo olom-
belona rehetra manam- batana.” 11 Afaka maka 
fanahy antsika i Satana, saingy tsy afaka mane-
ry antsika. “Tsy manana fahefana amintsika ny 
devoly raha tsy hoe mamela azy isika.” 12

Ny vatantsika 
mety maty dia 

ampahany tena 
manan- danja ao 
amin’ny drafitry ny 
famonjen’ny Ray 
any An- danitra ary 
fanomezana masi-
na. Rehefa tonga etý 
amin’ny fiainana 
an- tany ny fanahin-
tsika tany amin’ny 
fiainana talohan’ny 
nahaterahana, dia 
“omena fanampiny” 
(Abrahama 3:26), 
tsy inona fa vatana 
iray izy.



Farany, ny fanomezana vatana tonga lafatra sy nitsanga-
na tamin’ny maty dia manampy antsika hihoatra ny herin’i 
Satana mandrakizay. Raha tsy misy ny Fitsanganana amin’-
ny maty, “ny fanahintsika dia tsy maintsy ho efa nofehezin’-
ny . . . devoly ka tsy hitsangana intsony. Ary ny fanahintsika 
dia tsy maintsy ho efa tonga toa azy, ary dia ho lasa devoly 
isika, anjelin’ny devoly ka dia ho nohidiana tany ivelan’ny 
fitoeran’ Andriamanitra ka dia ho niara- nitoetra tamin’ny 
rain’ny lainga, nijaly toa azy” (2 Nefia 9:8–9).

Tsy mpifahavalo ny fanahy sy ny vatana
Na dia tsy mitovy aza ny fanahy sy ny vatana dia tsy 

avy amina fisiana roa samy hafa izay tsy afaka miara- miasa 
mihitsy akory izy ireo. Nianatra i Joseph Smith hoe: “Tsy 
misy na inona na inona tsy avy amin’ny tamba- tsinga. Ny 
fanahy rehetra dia tamba- tsinga, saingy madio sy malefaka 
kokoa ary tsy hay avahana raha tsy amin’ ny maso madio 
kokoa; tsy haintsika jerena izany; fa rehefa voadio ny 
vatantsika dia ho hitantsika fa tamban- tsinga avokoa izany” 
(F&F 131:7–8).

Ilay toetry ny tenan’i Jesoa Kristy izay feno voninahitra 
sy nitsangana tamin’ny maty dia maneho ny fitambarana 
tonga lafatry ny fanahy sy ny vatana, izay mampiseho 
antsika fa “ny fanahy sy ny vatana no atao hoe velona” 
(F&F 88:15). Eto amin’ity fiainana ity isika dia miezaka 
ny hanana “fiheverana ny zava- panahy” toy izay hanana 
“fiheverana ny zavatry ny nofo” (2 Nefia 9:39), sy “[hanai-
sotra] ny maha- nofo” (Môsià 3:19), ary “[mifehy ny filantsi-
ka] rehetra” (Almà 38:12). Saingy tsy midika akory izany fa 
mpifahavalo ny fanahy sy ny vatana. Araka ny nasehon’i 
Jesoa antsika dia tsy natao hankahalaina na hapetraka 
ambony dia ambony ny vatana fa natao hofehezina sy 
hovaina.

Manana tanjona manan- danja ny fiainana ao  
anatin’ny vatana mety maty

Misy dikany kokoa ilay fahalalana hoe fisedrana ity fiai-
nana ity rehefa mieritreritra ny zavatra fantatsika mikasika 

ny fiainantsika alohan’izany sy aorian’izany isika. Niaina 
tamin’ny endrika fanahy isika talohan’ny nahatongavana 
teto an- tany ary ny hahatongavantsika tahaka Azy sy ny 
hiainantsika mandrakizay miaraka amin’ny vatana tsy mety 
maty no kasain’ny Ray any An- danitra. Ireo fahamarinana 
ireo dia midika fa ny fotoam- pisedrana antsika ao anatin’i-
zany vatana mety maty izany dia tsy jadona fa misy dikany 
sy tanjona marina.

Nanazava ny Loholona Christofferson hoe: “Hasehon-
tsika amin’ny alalan’ny safidintsika amin’ Andriamanitra 
(sy amin’ny tenantsika) ilay fanoloran- tenantsika sy ny 
fahaizantsika miaina ny lalàna selestialiny rehefa tsy eo 
anatrehany sy ao anatin’ny vatana iray miaraka amin’ny 
heriny sy ny filany ary ny faniriany isika. Afaka nifehy ny 
nofo ve isika mba hahatongavan’izany ho fitaovana fa tsy 
ho tompon’ny fanahy? Azo nankinina tamintsika nandritra 
izao fiainana izao sy mandrakizay ve ireo hery masina, ka 
tafiditra ao anatin’izany ny hery ahafahana mamorona aina? 
Nandresy manokana ny ratsy ve isika? Ireo izay nahavita 
izany dia—hanana voninahitra anampy eo ambony lohany 
mandrakizay mandrakizay [Abrahama 3:26]—ny endrika 
iray tena mampiavaka an’io voninahitra io dia ilay vata-
na nitsangana tamin’ny maty sy tsy mety maty ary feno 
voninahitra.” 13

Manan- danja ireo zavatra iainantsika ao anatin’ny vatan-
tsika amin’izao fotoana izao, tafiditra ao anatin’izany ny 
fifandraisana eo amintsika samy isika, satria ireo dia mitovy 
amin’ny zavatra ho avy. Nianatra i Joseph Smith hoe: “Ary 
ny fiaraha- miaina izay misy etoana eo anivontsika ihany no 
hisy eo amintsika any, saingy izany dia homban’ny voni-
nahitra mandrakizay, dia voninahitra izay tsy ananantsika 
ankehitriny” (F&F 130:2).

Manana fanantenana ao amin’i Jesoa Kristy isika
Hatramin’izay nahitana ilay fasana foana izay dia niton-

dra fanantenana ny Fitsanganan’i Jesoa Kristy tamin’ny 
maty satria tsapantsika ao anatin’ny Fitsanganany tamin’ny 
maty ny mety tena hitrangan’izany amin’ny tenantsika, ka 

Ilay toetry ny tenan’i 
Jesoa Kristy izay feno 

voninahitra sy nitsan-
gana tamin’ny maty 
dia maneho ny fitam-
barana tonga lafatry 
ny fanahy sy ny vata-
na, izay mampiseho 
antsika fa “ny fanahy sy 
ny vatana no atao hoe 
velona” (F&F 88:15).

“haverina [amintsika] ireo zavatra rehetra nafoi[ntsika] . . . , 
raha toa [isika] ka mahatoky hatrany.” 14

Afaka nizara fijoroana ho vavolombelona feno fahasa-
hiana mikasika ny Fitsanganany tamin’ny maty ireo Apôs-
tôlin’ny Mpamonjy tany am- boalohany satria nahita sy 
nitsapa ny vatany izy ireo. Saingy nisy zavatra bebe kokoa 
noho izany. Toy ny nanasitranan’i Jesoa Kristy ireo rofy 
ara- batana mba hampisehoana fa manana hery hamelana 
fahotana Izy (jereo ny Lioka 5:23–25) no nahatonga ny 
Fitsanganany tamin’ny maty, ilay porofo azo tsapain- tanana 
maneho ny fananany hery handresena ny fahafatesan’ny 
vatana, ho lasa antoka ho an’ny mpanara- dia Azy mikasika 
ny fananany hery handresena ny fahafatesana ara- panahy. 
Ireo fampanantenana nomeny tao anatin’ny fampianarany, 
dia ny famelana ny fahotana, ny fiadanana eto amin’ity 
fiainana ity ary ny fiainana mandrakizay any amin’ny fan-
jakan’ny Ray, dia lasa zavatra tena misy ary lasa tsy voaho-
zongozona ny finoany.

“Raha tsy nitsangana Kristy, dia foana ny finoa[ntsika]” 
(1 Korintiana 15:17). Saingy noho Izy tena nitsangana 

tamin’ny maty dia afaka “[manana] fanantenana [isika] 
amin’ny alalan’ny sorompanavotan’i Kristy sy ny herin’ny 
fitsanganany amin’ny maty mba hatsangana ho amin’ny 
fiainana mandrakizay, ary izany dia noho ny finoa[ntsika] 
Azy araka ny fampanantenana” (Môrônia 7:41).

Nanasa ny olona hanaraka Azy i Jesoa Kristy nandri-
tra ny fiainany teto an- tany. Lasa mbola nazava kokoa ny 
toeran- kaleha taorian’ny fahafatesany sy ny Fitsanganany 
tamin’ny maty. Raha toa ka mamboly “toe- tsaina amam- 
panahy selestialy” ao anatintsika isika amin’ny alalan’ny 
fankatoavana ireo lalàna sy ôrdônansin’ny filazantsara, 
dia afaka “[m]andray vatana izay, ilay vatana voajanahary 
ihany” sy “hovelomin’ny ampahany amin’ny voninahitra 
selestialy [ary] amin’izay dia handray izany ihany, saingy 
amin’ny fahafenoany” (F&F 88:28–29). Nasehony ny lala-
na. Izy no Lalana. Amin’ny alalan’ilay heriny, izany hoe 
amin’ny alalan’ny Sorompanavotany sy ny Fitsanganany 
tamin’ny maty, no hahatanterahan’io fahafenoana selestialy 
io, izay ahitana fahafenoan’ny fifaliana ao anatin’ny vatana 
nitsangana tamin’ny maty. ◼

fasana foana izay dia 

Jesoa Kristy tamin’ny 

tena hitrangan’izany 
amin’ny tenantsika.

Nosoratan’i Nanon Talley
Sampan- draharaha misahana ny Fianakaviana OAF (LDS Family Services), Texas, Etazonia

Alaivo sary an- tsaina hoe mijoro eo amoron- tevana iray ianao ary te ho eny 
amin’ny ilan’ny hadilalana iray izay toerana nolazaina taminao fa misy fifa-
liana lehibe miandry anao. Rehefa nikaroka fomba hiampitana eny ianao dia 

nahita antontam- pitaovana izay raha atambatra araka ny tokony ho izy dia hanorina 
tetezana iray hiampitana ilay hadilalana.

Raha tsy hainao ny manorina ilay tetezana dia tsy hisy ilàna ireo fitaovana ireo 
ary ho sorena sy ho very fanantenana ianao. Saingy raha mitady fanampiana avy 
amin’ny olona iray manana traikefa eo amin’ny fanorenana tetezana ianao dia afaka 
mitombo ny fahalalanao sy ny fahatakaranao sady ho tontosa ilay asa.

Ny asako nandritra ny 18 taona mahery izay dia ny manolotra fitaovana sy 
fitarihana mba hanampiana ny olona hiampita ilay hantsamben’ny fijaliana ara- 
pihetsehampo na ara- tsaina. Tao anatin’ireo olona rehetra nomeko torohevitra 
dia ireo olona mpizaha fanampiana izay niharan’ny herisetra ara- nofo no toa tena 
maratra rehefa tonga, raha oharina amin’ireo olona mpizaha fanampiana hafa. Efa 
hitako ny fiantraikan’io olana io eo amin’ny fahafahan’ny olona iray maharitra tsara 
hatramin’ny farany.

Na izany aza dia lasa nahafantatra koa aho fa azo tanterahina amin’ny alalan’ny 
Mpamonjy antsika ny fahazoana fahamaivanana maharitra amin’ireo tolontsika sy 
fijaliantsika. Mampiakatra ny olona hiala amin’ny haizina ho amin’ny hazavana ny 
fitiavany.

Afaka mahazo fahasi-
tranana izay irin’izy 
ireo lalina ny olona  
niharan’ny herisetra  
ara- nofo amin’ny  
alalan’ny fanampiana 
mifanaraka amin’izany.

Nahoana no miteraka ratra toy izany ny  
fanolanana ara- batana?

Ireo olona niharan’ny herisetra dia miresaka amiko 
mikasika ilay fiainana feno harerahan- tsaina amam- panahy, 
fiahiahiana ny tena, ary fanaintainana ara- pihetsehampo 
lalina hafa. Nanampy antsika hahatakatra ny antony maha-
tonga ny herisetra ara- nofo hiteraka faharatrana lalina toy 
izany ny Filoha Gordon B. Hinckley (1910–2008):

“Misy ny fanaovana herisetra ara- nofo izay mamoheha-
tra sy ratsy. Tsy takatry ny saina ilay izy. Fanevatevana ny 
fahamaotinana izay tokony ho hita ao amin’ny lehilahy sy 
ny vehivavy rehetra izany. Fanimbazimbana ilay zavatra 
masina izany. Manimba izany eo amin’ny fiainan’ny ankizy. 
Mendrika ny homena tsiny sy mendrika ny hampiharana 
sazy faran’izay henjana izany.

“Tokony ho feno henatra izay lehilahy na vehivavy 
manao herisetra ara- nofo amin’ny ankizy. Rehefa manao 
izany ilay nahavanona ny herisetra, dia tsy hoe manao 
karazana fandratrana faran’izay goavana fotsiny, fa 
meloka eo anoloan’ny Tompo koa izy.” 1

Ny hery hamoronana aina dia hery masina izay nomen’-
ny Ray any An- danitra ho an’ireo zanany. Nampianatra ny 
Loholona David A. Bednar ao amin’ny Kôlejin’ny Apôstôly 
Roambinifolo hoe: “Ny hery hamoronana aina dia manan- 
danja ara- panahy. . . . Ny Raintsika any An- danitra sy ny 
Zananilahy Malalany dia mpahary ary nanankina tamintsika 
tsirairay avy ny ampahany amin’ny hery enti- mamorona 

nananan’izy ireo.” 2 Tsy mahagaga noho izany raha “men-
drika ny hampiharana sazy faran’izay henjana” ny fanim-
bazimbana io hery masina io ary miteraka “karazana ratra 
faran’izay goavana.”

Mahatakatra ilay faharatrana ara- pihetsehampo sy 
ara- batana

Ny herisetra ara- nofo dia izay mety ho fifandraisana 
tsy ifanarahana ahitana fihetsika mikasikasika vatana na 
tsy mikasikasika vatana, ka ahitana fampiasana olona 
iray mba hanome fahafinaretana ara- nofo olona iray hafa. 
Matetika loatra ireo niharan’ny herisetra ara- nofo no tave-
la miaraka amin’ny eritreritra misafotofoto ary koa faha-
tsapana tsy fahamendrehana sy fahamenarana izay mety 
mavesatra loatra ka mila tsy ho zaka. Ny fanaintainana sy 
ny fijaliana iainan’ireo niharan’ny herisetra dia matetika 
ampitomboin’ny fanamarihana ataon’ny hafa izay avy 
amin’ny tsy fahatakarana ny atao hoe herisetra ara- nofo 
sy ny vokany. Ireo olona sasany niharan’ny herisetra dia 
endrikendrehina ho mandainga na lazaina fa hadisoan’izy 
ireo ihany raha niharan’ny herisetra izy ireo. Ny sasany 
voatarika amim- pahadisoana mba hino hoe tsy maintsy 
mibebaka izy ireo toy ireny hoe nanota tamin’ny fomba 
tsy fantatra ireny tamin’ny alalan’ny fampiharana herisetra 
tamin’izy ireo.

Maro tamin’ireo mpizaha fanampiana nokarakaraiko 
izay niharan’ny herisetra ara- nofo tamin’ny fahazazany 
na fahatanorany no nasaina “nandresy izany,” na nasaina 
“namela izany ho an’ny lasa,” na nasaina “namela heloka 
sy nanadino izany fotsiny.” Ireo fomba fiteny ireo, indrin-
dra hoe avy amin’ny namana akaiky, na olona ao amin’ny 
fianakaviana na mpitarika ao amin’ny Fiangonana, dia 
mety hiteraka fitomboan’ny fihazonana tsiambaratelo sy 
fahamenarana eo amin’ilay niharan’ny herisetra fa tsy 
fahasitranana sy fiadanana. Ireo ratra ara- pihetsehampo 
ireo tahaka ny ratra goavana ara- batana dia tsy hoe 
manjavona fotsiny rehefa tsy raharahiana. Vao mainka 
mitombo ny fisafotofotoan- tsaina izay nanomboka nan-
dritra ilay herisetra, miaraka amin’ny fanaintainana ara- 
pihetsehampo aterak’izany, ary mety lasa miova ny fomba 
fisainan’ny olona iray izay hitarika any amin’ny fananana 
fitondrantena tsy mahasoa amin’ny farany. Mahalana izany 
hoe olona niharan’ny herisetra tsy mahatsapa fa feno heri-
setra ny zavatra nitranga tamin’izy ireo izany, kanefa mety 
lasa manana fitondrantena tsy mahasoa sy fihetsehampo 
mampijaly ihany izy ireo.

I Hannah (novaina ny anarana) dia nianjadian’ny heri-
setra ara- nofo fony mbola ankizy kely. Toy ireo olona 
hafa niharan’ny herisetra, dia lehibe niaraka tamin’ny 
fahatsapana ho toy ny olona mahatsiravina tsy manana 
ny maha- izy azy izy. Nanokana ny ankamaroan’ny fotoa-
na teo amin’ny fiainany tamin’ny fiezahana nanompo ny SA

hafa izy, ka ampy nanova ilay 
fahatsapany ho “tsy ampy 
fahatsarana” mba hotiavin’-
ny Ray any An- danitra na ny 
olon- kafa izany. Natahotra izy 
tao anatin’ny fifandraisany 
tamin’ny olona sao misy tena 
mahafantatra azy ka hieritre-
ritra azy toy ny olona maha-
tsiravina araka ny fiheverany 
ny tenany izy ireo. Niaina ny 
tahotra goavana ho tratran’ny 
fandavana izy izay nitarika azy 
tany amin’ny fahatahorana 
hanandrana zavatra vaovao eo amin’-
ny fiainana na hanao zavatra tsotra 
toy ny miantso olona amin’ny tele-
faonina. Nanana talenta teo amin’ny 
lafin’ny haikanto izy saingy nanaja-
nona izany noho ny fahatahorana tsy 
hahazaka fanakianana.

Nitarika ireo fanapahan- kevitra 
noraisiny isan’andro nandritra ny 
50 taona mahery ny fahatsapany tsy 
fananan- kery, tahotra, hatezerana, 
fisafotofotoan- tsaina, fahamenarana, 
sy fanirery, ary ny fahatsapany ho 
tokana.

Manolo ny fanaintainana  
amin’ny fiadanana

Ny Mpamonjy dia niaritra “fanain-
tainana sy fahoriana ary fakam- 
panahy isan- karazany.” Nataony izany 
mba “hahafantarany araka ny nofo ny 
fomba hanampiana ny vahoakany” 
(Almà 7:11–12). Ny fijaliany dia tsy 
natao ho an’ny fahotantsika fotsiny fa 
ho an’ny fahasitranantsika koa rehefa 
miteraka fijaliana ho antsika ny faho-
tan’ny olona hafa.

Raha teto Izy amin’izao fotoana 
izao dia azoko sary an- tsaina ny Mpa-
monjy mitomany miaraka amin’ireo 
niharan’ny herisetra ara- nofo  
ary manome tsodrano azy ireo toy  
ny nitomaniany niaraka tamin’ny 
Nefita sy nitsofany rano azy ireo 
(jereo ny 3 Nefia 17). Na dia tsy eto 
ara- batana aza Izy, dia afaka miaraka 
amintsika ny Fanahiny ary efa nano-
me antsika fomba mba hahasitranana 

sy hahatsapana fiadanana ary  
hamelana Izy.

Ho an’ny ankamaroan’ny olona 
voaratra dia toy ny tsy azo inoana 
izany ilay hevitra hoe azo ovaina 
fiadanana ilay fanaintainana zakain’izy 
ireo. Matetika ny ratran’ilay niharan’ny 
herisetra dia tsy tsikaritry ny hafa sy 
tsy tsapan’ny hafa mandritra ny taona 
maro. Ilay ratra dia saron’ny endrika 
mitsikitsiky sy fahavononana hanam-
py ny hafa ary ny fiainana toy ny 
tsy misy olana, kanefa eo foana ilay 
fanaintainana.

Ndeha ampitahaintsika ny dingana 
arahina eo amin’ny fanasitranana ara- 
pihetsehampo sy ny fikarakarana sy 
fitsaboana ny ratra ara- batana. Eritre-
reto hoe fony ianao tanora dia tapaka 
ny tongotrao. Raha tokony handeha 
ho any amin’ny dokotera ianao mba 
hamerina izany amin’ny laoniny dia 
naleonao nandringa teny mandra- 
pijanon’ilay fanaintainana lalina, 
saingy misy fanaintainana kely foana 
isaky ny mamindra ianao. Taona maro 
taty aoriana dia tianao ho afaka ilay 
fanaintainana ka dia nankany amin’ny 
dokotera ianao. Tsy maintsy have-
rin’ny dokotera amin’ny laoniny ilay 
taolana, dia hodioviny izay faharatrana 
nihanitombo tao, ary hataony anaty 
plâtre dia halefany manaraka fitsaboa-
na ara- batana mba hampatanjahana 
ny tongotrao ianao.

Mitovy amin’izany ihany ny din-
gana arahina amin’ny fanasitranana SA

IREO FIHETSIKA HITA  
MAHAZATRA EO AMIN’IREO 
NIHARAN’NY HERISETRA
Matetika ireo niharan’ny herisetra 
no sahirana eo amin’ny fifandraisana 
amin’olona, na mikatsaka tsy tapaka 
fankatoavana avy amin’ny hafa, na lasa 
miraviravy tanana, na manisy sakana 
hampanalavirana ny olona mba hisoro-
hana ny fandratrana, na lasa manana 
fomba fiaina vetaveta mba hikatsahana 
fanohanana amin’ny alalan’ny fanaova-
na zavatra mifandray amin’ny firaisana 
ara- nofo (tafiditra ao anatin’izany ny 
pôrnôgrafia sy ny fanaitairan’ny tena 
manokana ny taovam- pananahana), 
na manao ny mifanohitra amin’izany 
mihitsy mba hisorohana izay zavatra 
mifandray amin’ny firaisana ara- nofo. 
Ny fahamenarana mifandray amin’ireo 
fihetsika ireo dia matetika manakana 
ny olona tsy hitady fanampiana avy 
amin’ny ray aman- dreny, na ny mpita-
rika ao amin’ny fisoronana, na olona 
manam- pahaizana satria tsy takatr’izy 
ireo ny fifandraisan’ny zavatra nitranga 
taminy sy ny fihetsiny.

Ireo niharan’ny herisetra dia na 
mirona any amin’ny fanaovana ny tafa-
hoatra ny mety na mirona any amin’ny 
fanaovana ny mifanohitra amin’izany 
eo amin’ny fiainana ny filazantsara: Ny 
sasany lasa mivavaka amin’ny fomba 
diso tafahoatra. Miezaka manao ny 
zavatra rehetra araka ny tokony ho 
izy izy ireo hoentina hanafenana ilay 
eritreretiny fa tsy fahamendrehana eo 
amin’izy ireo. Ny sasany dia mahatsapa 
fa tsy ho mendrika velively ny fiainana 
mandrakizay izy ireo ary indraindray 
manajanona ny fiezahana.

ny takaitran’ny herisetra satria tsy maintsy 
mahatsapa aloha ilay niharan’ny herisetra 
fa misy ilay fanaintainana ary misy zavatra 
azo atao mikasika an’izany. Ilay dingana 
arahina dia ahitana ny fanekena ny zavatra 
nitranga sy ny famelana ilay fahatsapana 
faharatrana, tahotra, alahelo mba ho tsapa 
sy ho ekena ary homena lanja. Matetika no 
manampy ny miara- miasa amin’ny manam- 
pahaizana manokana izay manan- traikefa 
eo amin’io dingana arahina amin’ny fana-
sitranana io. (Tadiavo miaraka amin’ny 
mpitarika anao ao amin’ny fisoronana raha 
toa ka misy Sampan- draharaha misahana 
ny Fianakaviana OAF [LDS Family Services] 
any amin’ny faritra misy anao.)

Na mahazo fanampiana avy amin’ny 
manam- pahaizana manokana na tsia ilay 
niharan’ny herisetra dia tena tsara ny miva-
vaka, sy mandalina ny fiainan’ny Mpamonjy 
sy ny Sorompanavotany ary mihaona tsy 
tapaka amin’ny mpihazona fisoronana iray. 
Afaka manamaivana ilay enta- mavesatra izy 
ary mandray fanentanam- panahy hanam-
piana ilay niharan’ny herisetra hahatakatra 
ilay fananany hasina sy hahatakatra ny 
fifandraisany amin’ny Ray any An- danitra sy 
ny Mpamonjy. Nampianatra vao haingana 
ny Rahavavy Carole M. Stephens, mpano-
lotsaina voalohany ao amin’ny fiadidian’ny 
Fikambanana Ifanampiana maneran- tany 
hoe: “Mety ho dingana lavitra ezaka ny 
fanasitranana. Izany dia hitaky ny hika-
tsahanao fitarihana sy fanampiana sahaza 
amim- bavaka, anisan’izany ny fakana 

torohevitra avy amin’ireo mpihazona ny 
fisoronana izay voatendry araka ny tokony 
ho izy. Rehefa mianatra misokatra amin’-
ny hafa ianao dia asio fetrany ny zavatra 
resahina, ary azonao atao koa angamba 
ny mitady torohevitra avy amin’ny manam- 
pahaizana manokana. Zava- dehibe ny 
mihazona tanjaka ara- panahy mandritra 
ny dingana rehetra lalovana!” 3

Ho an’i Hannah dia lasa tena tsy nam-
pahazo aina ny fiainany ka nikatsaka 
fanampiana izy. Nahafantatra avy tamin’ny 
fijoroana ho vavolombelona nananany izy 
fa afaka mahatsapa fiadanana sy fifaliana eo 
amin’ny fiainana kanefa tsy nahatsapa izany 
mihitsy izy. Tamin’ny alalan’ny vavaka sy ny 
firesahana tamin’ny evekany dia notarihana 
mba haka torohevitra any amin’ny manam- 
pahaizana manokana izy izay nahafahany 
nahazo ireo fitaovana nilainy mba hamoa-
hana ny fahamarinana avy ao anatin’ny 
haizina ary hizarana ilay enta- mavesatra 
mahatsiravina izay nolanjainy irery. Rehe-
fa nanao izany izy dia afaka nanala ilay 
fanaintainana sy nahita ilay fiadanana nam-
panantenain’ny Mpamonjy (jereo ny Jaona 
14:27). Tonga niaraka tamin’io fiadanana sy 
fampaherezana io ilay faniriana sy fahafaha-
na mamela.

Ny filàna mamela
Ilay hevitra hoe mamela dia matetika 

sarotra ho an’ny olona niharan’ny herisetra 
ny mihaino azy ary matetika tsy takany 
tsara. Raha eritreretin’izy ireo fa ny hoe 

LESONA AVY 
AMIN’NY FOTO-
PAMPIANARANA SY 
FANEKEMPIHAVA-
NANA 123
Tamin’ny Mpaminany 
Joseph Smith nogadrai-
na tany am- ponja tany 
Liberty, Missouri, dia 
nanoratra taratasy ho 
an’ny Fiangonana izay 
mandrafitra ny fizarana 
faha- 121 ka hatramin’ny 
faha- 124 izy ka ahita-
na ny “andraikitr’ireo 
Olomasina amin’ny 
mpanenjika azy ireo” 
(F&F 123, sasin- tenin’ny 
fizarana). Tsy niteny 
tamin’ireo Olomasi-
na izay nianjadian’ny 
fanenjehana sy ny ratra 
ara- batana izy mba 
hihazona ny faharatra-
n’izy ireo ho azy ireo 
ihany ary hanao toy ny 
tsy nisy zavatra nitran-
ga. Diniho ny fomba 
ahafahan’ny torohevi-
tra omena ao amin’ny 
fizarana 123 miantefa 
amin’ny olana amin’ny 
fanaovana herisetra.

famelana dia mamela ilay nahavano-
na ny herisetra hiala maina na miteny 
hoe tsy mampaninona intsony ny 
zavatra nataony, dia hahatsapa ho  
tsy nomena hasina ilay niharan’ny 
herisetra. Na dia didina mba hamela 
aza isika (jereo ny F&F 64:10), ny 
fanasitranana dia tsy maintsy manom-
boka, raha ny mahazatra, mialoha 
ny ahafahan’ilay niharan’ny herisetra 
mamela tanteraka ilay nahavanona 
ny herisetra, ao anatin’ireo toe- 
javatra izay ahitana fa latsa- paka ilay 
faharatrana.

Ireo izay ianjadian’ny fanaintainana 
noho ny herisetra dia afaka mahazo 
fampaherezana ao amin’ity torohevitra 
avy ao amin’ny Bokin’i Môrmôna ity: 
“Izaho Jakôba dia te hiresaka amina-
reo izay madio am- po. Miandrandra 
an’ Andriamanitra amin’ny fiorenan’ny 
sainareo ary mivavaha Aminy amin’ny 
finoana fatratra, ary hampiononiny 
amin’ny fahorianareo ianareo, ary haro-
vany ny tombontsoanareo, ary hampi-
dininy amin’ireo izay mitady handrava 
anareo ny famaliana” ( Jakôba 3:1). Azo 
alefa any amin’ny Tompo ny filàna ny 
rariny sy ny zo hahazoana fanarena-
na mba hahafahany manolo ilay ratra 
amin’ny fiadanana.

Hitan’i Hannah tamin’ny farany fa 
azony alefa any amin’ny Mpamonjy 
ilay filàna ny rariny ary ho valin’izany 
dia mahazo fahatsapana fiadanana eo 
amin’ny fiainany izay mbola tsy niai-
nany velively teo aloha izy. Natahotra 
nanatrika fivoriam- pianakaviana izy 
taloha satria hanatrika ao ilay nahava-
nona ny herisetra. Ankehitriny noho 
ny fahavononany hiatrika ireo ratra 
sarotra ara- pihetsehampo izay eo 
andalam- pahasitranana dia tsy mata-
hotra ny mahita ilay olona intsony izy 
ary afaka manana fangorahana ho azy 
aza noho ny fahanterany.

Afaka amin’ilay enta- mavesatra 
tsy ilaina

Nilaza ny Loholona Richard G. 
Scott (1928–2015) ao amin’ny Kôle-
jin’ny Apôstôly Roambinifolo fa “ho 

tonga ny fahasitranana tanteraka 
amin’ny alalan’ny finoanao an’i Jesoa 
Kristy sy ny heriny ary ny fahavitany 
zavatra, sy amin’ny alalan’ny Sorom-
panavotany, mba hanasitrana ny ferin’-
ny zavatra izay tsy ara- drariny sy tsy 
mendrika. . . .

“Tiany ianao. Nanolotra ny ainy Izy 
mba ho afaka amin’ilay enta- mavesatra 
tsy ilaina ianao. Hanampy anao hanao 
izany Izy. Fantatro fa manana hery 
hanasitranana anao Izy.” 4

Tian’ny fahavalo ny hihazona ny 
olona ho voagejan’ny fanaintainana 
sy ny fijaliana satria fadiranovana izy 
(jereo ny 2 Nefia 2:27). Miaraka amin’-
ny fanampian’i Jesoa Kristy Mpa-
monjy antsika dia tena azo soloina 
fiadanana ilay fanaintainana amin’ny 
fomba izay ny Mpamonjy ihany no 
afaka manome azy. Dia afaka miaina 
amim- pifaliana isika. “Lavo i Adama 
mba hisian’ny olona; ary misy ny 
olona mba hahazo fifaliana” (2 Nefia 
2:25). Ny fiainana amim- pifaliana dia 
hahatonga ny fotoam- pitsapana ho 
azo zakaina ary hanome fahafahana 
antsika mba hianatra sy hivoatra ary 
hitovy bebe kokoa amin’ny Raintsika 
any An- danitra.

Feno fanetrentena aho noho ny 
fitahiana azoko teo amin’ny fiainako 
tamin’ny fiarahana nipetraka tamin’i-
reo izay voaratran’ny herisetra sy ny 
fahitana ny fahasitranana tamin’ny 
fomba mahagaga izay tena tsy tonga 
raha tsy amin’ny alalan’ny Mpamon-
jy ihany. Raha mijaly ianao dia aoka 
mba hitady fanampiana ombam- 
bavaka. Tsy mila milanja irery ilay 
enta- mavesatra ianao. Fantatro fa 
manasitrana Izy satria nahita izany 
im- betsaka aho. ◼

TOROHEVITRA HO AN’NY MPI-
TARIKA SY NY FIANAKAVIANA 
ARY NY NAMANA
Rehefa manana fahatokiana ampy 
anao ny olona iray niharan’ny heri-
setra ka mizara aminao ny fijaliany 
sy ny herisetra natao taminy dia 
tokony hanomboka amin’ny fitia-
vana azy ireo sy ny fiaraha- miory 
amin’izy ireo ny resaka. Matetika 
loatra mihitsy ireo olona niharan’ny 
herisetra no nilaza tamiko fa rehefa 
nanatona ny evekany mba hangata-
ka fanampiana izy ireo dia ny filàna 
mamela ilay olona meloka no ifan-
tohana voalohany. Izany dia mety 
hahatonga ilay olona niharan’ny 
herisetra hanana fahatsapana hoe 
ny hany zavatra manan- danja dia 
ilay olona meloka. Rehefa izany no 
mitranga dia mahalana ny olona 
no miverina any amin’ny eveka-
ny mba hangataka fanampiana 
ary tsy mahazo ilay fahasitranana 
ara- panahy izay azo tanterahina 
amin’ny alalan’ny fitiavana sy fano-
hanana avy amin’ny mpitarika ao 
amin’ny Fiangonana.

Ny famelana dia singa tena 
manan- danja ao amin’ny dingana 
arahina eo amin’ny fahasitrana-
na ary didy iray, kanefa manàna 
fahatokiana fa ny fanomezana 
fahafahana ny olona iray hanaiky 
ny fijaliany aloha, sy hahatsapa ny 
zavatra tsapany ary hiresaka mikasi-
ka izany amin’ny olona azo itokiana 
dia hitarika any amin’ny fahasitra-
nana amin’ny farany izay tonga avy 
amin’ny fahafahana namela ilay 
nahavanona ny herisetra.

Afaka miditra ao amin’ny  
ministering. lds. org ireo mpitarika 
ao amin’ny Fiangonana hitadiavana 
ny “Abuse: Help for the Victim” 
mba hahazoana fampahalalana 
bebe kokoa.

Miaina amin’ny alalako ny lova napetrak’ireo 
razambeko ary manohy mitarika ny fiainako 

mba ho tsara kokoa.

Nosoratan’i Amneris Puscasu

Indray maraim- pahavaratra talohan’ny Ady Lehibe Faha-
roa dia nifoha, nialoha ny fiposahan’ny masoandro, toy 
ny fanaony foana ny rain’ny dadabeko. Nivoaka tany ive-

lan’ny tranony izy izay teo amin’ny havoana iray mahatazana 
lohasaha maitso sy ny tanànany any Roumanie ary nipetra-
ka teo amin’ny bozaka rakotry ny andon’ny maraina. Lasa 
eritreritra lalina izy, eritreritra izay efa tao an- tsainy nandritra 
ny fotoana ela. Tian’ny olona rehetra tao amin’ilay tanàna sy 
najain’izy ireo izy noho izy olona manam- pahalalana izay be 
fangorahana ary manana saina tia karokaroka.

Ny tanànany, izay teo amin’ny tanin’ny renirano Olt 
fahiny, dia endrikendrika mandrakizain’ny tanàna romania-
na, ka ao ny endrika fahinin’ny tanàna 

miaraka amin’ny zavatra tazana toy ny avy ao anaty angano, 
ny harenan’ny fomba aman- panao mambabo ny fijery, ary 
ny andraikitra voajanahary mba hitandrina ireo zavatra sy 
fombafomba nolovain’ny olona iray tamin’ireo razambeny 
ka hampita izany amin’ny taranaka manaraka. Rehefa avy 
niposaka ny masoandro dia niditra tao an- tranony izy ary 
namboraka tamin’ny vadiny fa liana ny hahita ny mety ho 
endriky ny fandevenana azy izy ary te hanao famerenana ny 
zavatra hitranga amin’ny fandevenana azy. Nametraka daty 
izy dia nividy vatapaty sy nanakarama mpitondra fivavahana 
sy mpitomany matihanina ary nanangona ireo zavatra hafa 
izay takin’ny finoana Ôrtôdôkisa Grika. Tonga ny andro 
hanaovana ilay famerenana ny zavatra hitranga amin’ny 
fandevenana. Napetraka teo afovoan’ny tanàna ireo lataba-
tra mba hanaovana ny fiaraha- misakafo ho fahatsiarovana, 
nanao fitafiana mainty daholo ny fianakaviana, tonga ilay 
mpitondra fivavahana, nandry tao anatin’ilay vatapaty ny 
rain’ny dadabeko, ary nanamboatra ilay ondana mba hahafa-
hany mahita tsara, dia nanomboka nizotra ny fandevenana. 
Rehefa tapitra ny fotoam- pandevenana dia nasaina ny olona 
tao amin’ilay tanàna iray manontolo mba hisakafo izay nana-
tanterahan’ny rain’ny dadabeko ilay nofiny mba handihy 
mandritra ny fandevenana azy. Niaina nandritra ny 20 taona 
izy taorian’izany ary nijery matetika ilay vatapaty mba hahita-
na raha toa ka mbola omby azy izany.

Tsy anarana sy daty fotsiny
Tsy nahita velively ny rain’ny dadabeko aho saingy 

tena tiako foana ny tantarany. Notantarain’ny raibeko sy 
ny renibeko tamiko izany. Nitantara tantara mikasika ireo 
razambenay tamiko sy tamin’ireo iray tampo amiko izy 

Alibaoma  
Ilay  

Ny herin’ny tantaran’ny fianakaviana
tranainin’ny fianakaviana:  



ireo isan’andro: avy aiza izy ireo, nanao ahoana izy ireo, 
inona avy ireo soatoaviny sy nofinofiny ary fanantenany. 
Rehefa vita ny fotoam- pisakafoanana alahady dia avoakan’-
ny raibeko sy ny renibeko ny alibaoman’ny fianakaviana 
izay efa tranainy tokoa. Isaky ny mamadika pejy iray dia 
lasa miaina ireo tantara, taloha sy ankehitriny, ary ny fonay 
dia ampiraisin’ny fitiavana izay miampita amin’ny fotoana 
rehetra. Tsy hoe sary fahiny fotsiny izay ahitana anarana 
sy daty misoratra amin’ny endriny ratsiratsy ao ambadika 
akory izy ireo. Ho anay dia olona tena nisy izay nanana 
fanantenana sy nofinofy, olana sy fahadisoam- panantenana, 
fahombiazana sy tsy fahombiazana izy ireo. Na dia tsy eo 
ara- batana intsony aza izy ireo, dia mbola miaina foana ny 
tantaran’izy ireo, mbola mamiratra foana ny lova napetrak-
’izy ireo, ary ny endrik’izy ireo dia mbola mitsiky foana ao 
amin’ny alibaoma tranainin’ny fianakaviana izay mampiray 
am- pitiavana ny fon’ny taranaka enina ankehitriny. Ny ao 
ambadiky ny endrika tsirairay dia ray na reny, zanakalahy 
na zanakavavy, anadahy na rahalahy, rahavavy na anabavy, 
ary tamin’izany fomba izany no nampitana tamiko ny lova 
napetrak’izy ireo miaraka amin’ireo fomba fanao hafa an’ny 
fianakaviana.

Hery ao anatin’ny fotoam- pitsapana
Teo amin’ny faha- 19 taonako dia maty ny ray aman- 

dreniko sy ny ankamaroan’ny fianakaviako akaiky, ary very 
na nisy nangalatra ny ankamaroan’ireo zavatra nolovaiko. 
Kanefa nisy zavatra iray izay tsy voaravan’ny fotoana na ny 
loza ara- boajanahary na ny fahafatesana aza: ilay fifandrai-
sana mampitohy ny lasa sy ny ankehitriny ary ny hoavy 
izay naorin’ny olona tsirairay tao amin’ny fianakaviako. 

Noho ny fahazotoan’izy ireo, ilay tady izay mamatotra mia-
raka ny fonay dia hita fa matanjaka kokoa noho ny fitsapa-
na eto amin’ny fiainana an- tany ary nanome ahy ny hery 
mba handresena ireo toe- javatra sarotra.

Rehefa maty ny ray aman- dreniko ary ny raibeko sy ny 
renibeko dia nahatsapa alahelo mafy aho ka nanontany 
tena raha toa hanana hery hanohizako ny fiainana. Tsapa-
ko anefa ny fitarihan’izy ireo any ankoatra ny voaly, ary 
izany dia nanampy ahy hahazo fijoroana ho vavolombe-
lona tsy voahozongozona mikasika ny fiainana aorian’ny 
fahafatesana ary taty aoriana mikasika ireo ôrdônansin’ny 
tempoly. Tsy tsaroako izany endriky ny reniko izany, ary 
tsy nihaona velively tamin’ireo ray aman- drenin’ny rai-
beko sy ny renibeko aho, saingy isaky ny mandray ilay 
alibaoma tranainin’ny fianakaviana aho dia mahita ny 
tenako eo amin’ny mason’izy ireo. Noho ireo rehetra izay 
tonga talohako no naha- toy izao ahy, ary nanampy ahy 
tamin’ny famolavolana ny toetrako sy nitarika ahy teo 
amin’ny diako ireo zavatra niainan’izy ireo sy ny fahen-
dren’izy ireo.

Mieritreritra matetika ny fianakaviako any amin’ny faritra 
ilan’ny voaly aho sy ireo zavatra nafoiny ho ahy mba hana-
nako fiainana tsara kokoa. Mieritreritra an’ireo ôrdônansin’-
ny tempoly aho izay manome fahafahana antsika hiaraka 
indray amin’ny fianakaviana indray andro any. Ary mie-
ritreritra ny Sorompanavotan’i Kristy aho izay nahatonga 
izany rehetra izany ho tanteraka. Nanefa ny sarany Izy mba 
hahavelona antsika. Noho izany dia tiavintsika sy itsaohan-
tsika amim- pankasitrahana Izy amin’izao fotoana izao ary 
mandrakizay. ◼
Mipetraka any New York, Etazonia ny mpanoratra.



Nosoratan’ny Loholona 
Larry R. Lawrence
Ao amin’ny Fitopololahy

Izay rehetra manaraka ny vaovao maneran- tany dia hanaiky fa 
miaina ao anatin’ny fotoana isian’ny “ady sy ny filazana ady” (F&F 
45:26) isika. Soa ihany fa efa niatrika ady ny olona rehetra eto an- 

tany. Efa niady tamin’ireo tafiky ny ratsy isika tao anatin’ny ady iray 
mbola mitohy izay nanomboka tany amin’ny fiainana talohan’ny naha-
terahana talohan’ny nahaterahantsika.

Satria mbola tsy nahazo vatana isika tamin’izany, dia niatrika ilay 
Ady tany an- danitra tsy nisy sabatra na basy na baomba. Saingy hen-
jana toy ny ady amin’izao fotoana izao ilay ady ka an- tapitrisany maro 
no naratra.

Teny, hevitra, adihevitra ary fandresen- dahatra no nentina niatre-
hana ilay ady tany amin’ny fiainana talohan’ny nahaterahana (jereo 
ny Apokalypsy 12:7–9, 11). Ny hampitahotra ny olona no tetikadin’i 
Satana. Fantany fa ny tahotra no fomba tsara indrindra handravana ny 
finoana. Mety nampiasa hevitra toy ireto izy: “Mafy loatra izany.” “Tsy 
ho vita izany hoe hiverina ho madio izany.” “Be loatra ny zavatra mety 
hampidi- doza.” “Ahoana no fomba ahafantaranao fa afaka matoky an’i 
Jesoa Kristy ianao?” Tena nialona ny Mpamonjy izy.

Soa ihany fa nandresy ny drafitr’Andriamanitra teo anatrehan’ny 
laingan’i Satana. Ny drafitr’Andriamanitra dia ahitana ny fahafahana 
misafidy ara- pitondrantena sy ny sorona lehibe iray. I Jehovah, izay 
fantatsika amin’ny anarana hoe Jesoa Kristy dia nanolotra ny tena-
ny mba ho ilay hatao sorona, ka hijaly noho ny fahotantsika rehetra. 
Vonona ny hamoy ny ainy Izy ho an’ireo rahalahiny sy ireo anabaviny 
mba hahafahan’ireo izay nibebaka miverina ho madio sy lasa mitovy 
amin’ny Rainy any An- danitra amin’ny farany. ( Jereo ny Mosesy 4:1–4; 
Abrahama 3:27.)

Ny tombony iray hafa izay nanampy an’i Jehovah hahazo ny fon’ny 
zanak’Andriamanitra dia ireo fijoroana ho vavolombelona nozarain’ireo 

Mitohy ny ady
Mitohy hatramin’izao fotoana izao ilay ady izay 
nanomboka tany an- danitra. Raha ny marina 

dia mihamangotraka ilay ady noho ny Olomasina 
miomana hiverina any amin’ny Mpamonjy.

mpanohana azy izay notarihin’i Mikaela 
ilay arikanjely (jereo ny Apokalypsy 12:7, 
11; F&F 107:54). Tany amin’ny fiainana 
talohan’ny nahaterahana dia nantsoina 
hoe Mikaela i Adama ary nantsoina hoe 
Losifera i Satana izay midika hoe ilay 
“mpitondra hazavana.” 1 Mety toy ny ana-
rana hafahafa izany ho an’ny printsin’ny 
haizina (jereo ny Mosesy 7:26), saingy 
ny soratra masina dia mampianatra fa 
i Satana dia “anjelin’Andriamanitra iray 
izay nanana fahefana teo anatrehan’An-
driamanitra” talohan’ny nahalavoany 
(jereo ny F&F 76:25–28).

Ahoana no nahatonga ny fanahy 
iray izay manam- pahalalana sy traikefa 
maro dia maro toy izany ho lavo amba-
ny tokoa toy izany? Ny fiavonavona-
ny no anton’izany. Nikomy tamin’ny 
Raintsika any An- danitra i Losifera satria 
tiany ho azy ny fanjakan’Andriamanitra.

Tao anatin’ilay lahateniny tena tsara 
mitondra ny lohateny hoe “Beware of 
Pride,” (Mitandrema amin’ny fiavonavo-
nana) dia nampianatra ny Filoha Ezra 
Taft Benson (1899–1994) fa i Losifera dia 
“naniry ny homem- boninahitra mihoa-
tra ireo hafa” ary “ny faniriana mifono 
avonavona nananany dia ny hanongana 
an’Andriamanitra.” 2 Efa henonareo koa 
hoe te handrava ilay fahafahana misa-
fidin’ny olona i Satana, saingy tsy izay 
ihany akory ny antony nandavana azy. 
Noroahina hivoaka ny lanitra izy noho 
ny fikomiany tamin’ny Ray sy ny Zanaka 
(jereo ny F&F 76:25; Mosesy 4:3).

Apokalypsy 12:7–9), izay toerana hahaterahan’i Jesoa Kristy 
sy hahatanterahan’ny sorompanavotany.

Nahoana no navela ho tonga tety an- tany ny miarami-
lan’i Satana? Tonga mba hanolotra fifanoherana ho an’ireo 
izay sedraina ety izy ireo (jereo ny 2 Nefia 2:11). Moa ve izy 
ireo hatsipy any amin’ny haizina ivelany amin’ny farany? 
Eny. Aorian’ny Arivotaona dia horoahina mandrakizay i 
Satana sy ny mpanara- dia azy.

Fantatr’i Satana fa voaisa ny androny. Hofatorana man-
dritra ny 1000 taona i Satana sy ny anjeliny amin’ny Fiavia-
n’i Jesoa Kristy Fanindroany (jereo ny Apokalypsy 20:1–3; 
1 Nefia 22:26; F&F 101:28). Noho ny fanakaikezan’io fe- 
potoana io dia miady mafy ny tafiky ny ratsy mba hisambo-
tra fanahy faran’izay maro araka izay vitany.

Tiantsika sy notohanantsika ny Raintsika  
any An- danitra nandritra ny Ady tany  

an- danitra. Te ho lasa tahaka Azy isika.

Nahoana izaho sy ianao no niady tamin’ny devoly? Nia-
dy noho ny fahatokiana isika. Tiantsika sy notohanantsika 
ny Raintsika any An- danitra. Te ho lasa tahaka Azy isika. 
Nanana tanjona hafa i Losifera. Te hanolo ny Ray izy (jereo 
ny Isaia 14:12–14; 2 Nefia 24:12–14). Alaivo sary an- tsaina 
ny fomba nandratran’ny famadihana nataon’i Satana an’ireo 
Ray aman- drenintsika any an- danitra. Hitantsika ao amin’ny 
soratra masina fa “nitomany azy ny lanitra” (F&F 76:26).

Taorian’ny tolona henjana dia naharesy i Mikaela sy ny 
tafiny. Nisafidy ny hanaraka ny Ray ny roa ampahatelon’-
ny miaramilan’ny lanitra (jereo ny F&F 29:36). Noroahina 
hivoaka ny lanitra i Satana sy ny mpanara- dia azy, sain-
gy tsy tonga dia nalefa tany amin’ny haizina ivelany izy 
ireo. Voalohany dia nalefa tety an- tany izy ireo (jereo ny 

Naseho an’i Jaona Mpanambara tao anatin’ny fahitana 
lehibe iray ny Ady tany an- danitra. Naseho Azy ny fomba 
nanjerana an’i Satana eto an- tany mba haka fanahy ny 
olombelona. Izao no valiny nomen’i Jaona: “Lozan’ ny 
mponin’ny tany, eny, sy ireo izay monina eo amin’ireo 
nosin- dranomasina! fa nidina ho eo aminareo ny devoly 
izay manana fisafoahana lehibe, satria fantany fa tsy mana-
na afa- tsy fotoana fohy izy” (Apokalypsy 12:12).

Noho izany inona no handanian’i Satana ny androny 
rehefa fantany fa tsy afaka mandanindany fotoana izy? 
Nanoratra ny Apôstôly Paoly hoe: “Ny devoly fahavalona-
reo mandehandeha tahaka ny liona mierona mitady izay 
harapany” (1 Petera 5:8).

Inona no mandrisika an’i Satana? Tsy hanana vatana 
velively izy, tsy hanana vady na fianakaviana velively izy 
ary tsy hanana fahafenoan’ny fifaliana velively izy ka dia 
tiany “ho ory tahaka azy” (2 Nefia 2:27) ny lehilahy sy ny 
vehivavy rehetra.

Ny olona rehetra no kendren’ny devoly, indrindra fa ireo 
izay tena manana fahafahana ny hahazo fifaliana mandraki-
zay. Tena mialona an’izay olona eo amin’ilay lalana miton-
dra any amin’ny fisandratana izy. Mampianatra ny soratra 
masina fa i Satana dia “miady amin’ny olomasin’ Andriama-
nitra . . . ary manemitra azy manodidina” (F&F 76:29).

Mitohy hatramin’izao fotoana izao ilay ady izay nanom-
boka tany an- danitra. Raha ny marina dia mihamangotraka 
ilay ady noho ny Olomasina miomana hiverina any amin’-
ny Mpamonjy.

Naminany ny Filoha Brigham Young (1801–77) hoe: “fa 
hiely patrana, hiroborobo sy hitombo ary hivelatra ny Fian-
gonana, ary hifanentana amin’ny fielezan’ny Filazantsara 
eo anivon’ireo firenen’ny tany ny ho fitomboan’ny herin’i 
Satana.” 3

Mihevitra aho hoe manaiky isika fa eo am- pahatanterahana 
io faminaniana io noho ny fahitantsika ny fidiran’ny ratsy 
eo amin’ny fiaraha- monin’izao tontolo izao. Nampianatra 
ny Filoha Young fa mila mandalina ireo tetiky ny fahava-
lo isika mba handresena azy. Tetikady efatra voaporofo 
fa an’i Satana sy hevitra sasantsany hanoherana azy no 
zaraiko.

Tetikadin’i Satana
1. Fakam- panahy. Tena sahy ny devoly rehefa hoe 

hametraka hevitra ratsy ao an- tsaintsika izay. Ny Bokin’i 
Môrmôna dia mampianatra fa mibitsibitsika eritreritra 
maloto sy mamohehatra ary mamafy eritreritra feno ahiahy 
i Satana. Mamporisika antsika foana mba hihetsika eo ana-
trehan’ireo filana mampiankin- doha sy hanome fahafaham- 
po ny fitiavan- tena sy ny fahalianana amin- javatra diso 
tafahoatra izy. Tsy tiany ho fantatsika hoe avy aiza ireo 

hevitra ireo ka dia mibitsibitsika izy hoe: “Tsy devoly izany 
aho, satria tsy misy izany” (2 Nefia 28:22).

Ahoana no ahafahantsika manohitra io fakam- panahy 
mivantana io? Ny iray amin’ireo fitaovana tena mahomby 
dia ny mandroaka an’i Satana. Izay no hataon’i Jesoa.

Manome fampianarana tsara ny tantaran’ny Mpamonjy 
tany amin’ny tendrombohitry ny fakam- panahy izay hita ao 
amin’ny Testamenta Vaovao. Isaky ny avy nanolotra fakam- 
panahy iray an’i Jesoa ny devoly dia nampiasa fomba fia-
rovana misy dingana roa izy: voalohany, nodidiny i Satana 
mba hiala, dia nampiasa soratra masina izy avy eo.

Mamelà ahy ianareo hanome ohatra iray: “Mandehana 
hianao, ry Satana,” hoy ny didy nomen’i Jesoa, “fa voaso-
ratra hoe; Jehovah Andriamanitrao no hiankohofanao ary 
izy irery ihany no hotompoinao” (Matio 4:10). Ny andininy 
manaraka dia mirakitra ny hoe: “Dia nandao Azy ny devo-
ly, ary indreo, nisy anjely tonga ka nanompo Azy” (Matio 
4:11). Tena nahomby ny fiarovan- tenan’ny Mpamonjy!

Ny tantaram- piainan’ny Filoha Heber J. Grant (1856–
1945) dia manome hevitra mikasika ny fomba nanohe-
ran’ny Filoha Grant ny devoly. Rehefa fantatry ny Filoha 
Grant fa nibitsibitsika taminy i Satana, nanandrana namboly 
ahiahy tao am- pony, dia niteny mafy tsotra fotsiny izy hoe: 
“Mangina ianao Ramose Devoly!” 4

Manana zo hiteny an’i Satana mba hiala ianao rehefa eo 
anatrehan’ny fakam- panahy. Mampianatra ny soratra masi-
na hoe: “Manohera ny devoly, dia handositra anareo izy” 
( Jakoba 4:7).

Ilay dingana iray hafa nentin’ny Mpamonjy niaro tena 
dia ny fampiasana soratra masina. Misy hery lehibe ao 
anatin’ny fitadidiana ny soratra masina toy ny nataon’i 
Jesoa. Ireo andinin- tsoratra masina dia afaka ny ho tobin’ny 
fitaovam- piarovana ara- panahy.

Rehefa tratran’ny fakam- panahy ianao dia afaka mitanisa 
didy toy ny hoe “Mahatsiarova ny andro sabata hanamasi-
nana azy,” “Tiava ny fahavalonareo,” na “Aoka handravaka 
tsy an- kijanona ny eritreritrao ny hatsaram- panahy” (Ekso-
dosy 20:8; Lioka 6:27; F&F 121:45). Tsy hoe mampitahotra 
an’i Satana fotsiny ny herin’ny soratra masina fa mitondra 
ny Fanahy ao am- ponao sy manome toky anao ary mam-
patanjaka anao eo anatrehan’ny fakam- panahy koa izany.

2. Lainga sy famitahana. Ny soratra masina dia 
manambara fa i Satana dia “rain’ny lainga” (2 Nefia 9:9). 
Aza mino azy rehefa mibitsibitsika hafatra toy ny hoe “Tsy 
hahavita zavatra araka ny tokony ho izy velively ianao,”  
“Be loatra ny fahotanao ka tsy hahazo famelana ianao,” 
“Tsy hiova velively ianao,” “Tsy misy miraharaha anao  
izany,” ary “Tsy manan- talenta ianao.”

Ny lainga iray hafa ampiasainy matetika dia ity mana-
raka ity: “Mila manandrana ny zavatra rehetra ianao 

farafaharatsiny indray mandeha mba hahazoana traikefa. 
Tsy maninona izay indray mandeha.” Ny tsiambaratelo ratsy 
izay tsy tiany ho fantatrao dia ny hoe mampiankin- doha ny 
fahotana.

Ny lainga iray hafa mahomby izay handraman’i Satana 
aminao dia ity: “Manao izany daholo ny olona rehetra. Tsy 
maninona izany.” Tsy marina izany! Noho izany dia tene-
no ny devoly fa tsy te ho any amin’ny fanjakana telestialy 
ianao, na dia hankany daholo aza ny olona rehetra.

Na dia handainga aminao aza i Satana dia afaka mian-
tehitra amin’ny Fanahy ianao mba hilaza aminao ny faha-
marinana. Izany no mahatonga ny fanomezana ny Fanahy 
Masina ho tena manan- danja.

Ny devoly dia nantsoina hoe “ilay mpamitaka lehibe” 5 
Miezaka ny maka tahaka ny fitsipika marina rehetra atolo-
try ny Tompo izy.

Tsarovy fa tsy mitovy ny hala- tahaka sy ny mifanohitra. 
Ny mifanohitra amin’ny fotsy dia ny mainty saingy ny 

fotsy nalaina tahaka dia mety ho manakaiky ny fotsy  
na mivolombatolalaka. Ny hala- tahaka dia manana fito-
viana amin’ilay tena izy mba hamitahana olona izay tsy 
mahita zavatra mampiahiahy. Tahadika namboamboarina 
hitovy amin’ny zavatra tsara iray izy ireo, ary toy ny vola 
sandoka dia tsy misy lanjany izy ireo. Ndeha hazavaiko 
izany.

Ny iray amin’ireo zavatra entin’i Satana hakana tahaka 
ny finoana dia ny finoanoam- poana. Ny entiny hakana 
tahaka ny fitiavana dia ny filan- javatra mafy. Maka tahaka 
ny fisoronana amin’ny alalan’ny fampidirana ny komibe-
raky ny mpisorona izy ary maka tahaka ireo fahagagana 
ataon’Andriamanitra amin’ny alalan’ny famosaviana.

Ny fanambadiana eo amin’ny lehilahy sy ny vehivavy dia 
tendrin’ Andriamanitra, saingy ny fanambadiana eo amin’ny 
samy lahy na ny samy vavy dia hala- tahaka ihany. Sady tsy 
mitondra taranaka izany no tsy mitondra fisandratana. Na 
dia mahasodoka olona maro aza ny hala- tahany dia tsy ilay 

zavatra tena izy ireny. Tsy afaka ny hitondra fahasambarana 
maharitra izy ireny.

Nampitandrina mikasika ny hala- tahaka Andriamanitra 
ao amin’ny Fotopampianarana sy Fanekempihavanana. 
Hoy izy hoe: “Ary izay tsy mankahery dia tsy avy amin’ 
Andriamanitra, sady haizina” (F&F 50:23).

3. Fifandirana. Rain’ny fifandirana i Satana. Nampiana-
tra ny Mpamonjy hoe: “Mamoky ny fon’ny olona izy mba 
hifanditra amim- pahatezerana izy samy izy” (3 Nefia 11:29).

Ny devoly dia nianatra avy tamin’ny zavatra niainany 
tao anatin’ny taonjato maro hoe rehefa misy fifandirana 
eo amin’ny toerana iray dia lasa ny Fanahin’ny Tompo. 
Nanomboka tamin’ny nandreseny lahatra an’i Kaina mba 
hamono an’i Abela, dia amporisihin’i Satana ny mpiray 
tampo mba hiady. Manao izay hisian’ny olana eo amin’ny 
fanambadiana sy eo anivon’ireo mpikambana ao amin’ny 
paroasy ary eo amin’ireo misiônera miara- mitory izy. Maha-
finaritra azy ny mahita ny olona tsara mifanditra. Ezahiny 

izay hisian’ny adiady mialoha ny handehanana mivavaka 
iny mihitsy ny alahady, sy mialoha ny takarivan’ny mpiana-
kavy ny alatsinainy hariva iny mihitsy ary isaky ny mikasa 
ny handeha hanatrika fotoana iray any amin’ny tempoly ny 
mpivady iray. Azo vinavinaina ny fandaminany ny fotoany.

Raha vao misy fifandirana ao an- tokantranonao na any 
amin’ny toeram- piasanao dia tonga dia ajanony ny zavatra 
ataonao ary ataovy izay hisian’ny fitoniana. Tsy maninona 
na iza na iza nanomboka izany.

Matetika ny fifandirana dia manomboka amin’ny fahita-
na hadisoana nataon’ny hafa. Nampianatra i Joseph Smith 
fa “dokadokafan’ny devoly isika hoe tena marin- toetra 
rehefa mampisongadina ny hadisoana ataon’ny hafa.” 6 
Rehefa mieritreritra izany ianao dia fakana tahaka fotsiny 
ihany an’ilay tena fahamarinan- toetra ilay fieritreretana ny 
tena ho marina foana.

Tian’i Satana ny mampiely fifandirana ao amin’ny Fian-
gonana. Manana fahaizana manokana eo amin’ny fanehoa-
na ny hadisoan’ireo mpitarika ao amin’ny Fiangonana izy. 
Nampitandrina ny Olomasina i Joseph Smith fa ny fian-
tombohan’ny dingana mitondra any amin’ny apôstazia dia 
ny tsy fananana fahatokiana an’ireo mpitarika ao amin’ny 
Fiangonana.7

Ny ankamaroan’ireo zavatra an- tsoratra avoaka hanohe-
rana ny Môrmôna dia mifototra amin’ny toetran’i Joseph 
Smith. Miasa mafy mba hanaratsiana an’i Joseph ny faha-
valo satria ny hafatry ny Famerenana amin’ny laoniny 
dia miankina amin’ny tantara nambaran’ny Mpaminany 
mikasika ny zavatra nitranga tao amin’ilay Ala kely masina. 
Miasa mafy mihoatra noho ny hatramin’izay ny devoly mba 
hahatonga ny mpikambana hiahiahy amin’ny fijoroana ho 
vavolombelona ananan’izy ireo mikasika ny Famerenana 
amin’ny laoniny.

Tany am- piandohan’ny fotoampitantanantsika dia raha-
lahy maro mpihazona ny fisoronana no nivadi- pitokisana 
tamin’ny Mpaminany ary nanenina ny amin’izany. Ny 
iray amin’izy ireo dia i Lyman E. Johnson, izay nesorina 
tsy ho mpikamban’ny Fiangonana noho ny fitondran-
tena tsy mendrika. Nitaraindraina izy taty aoriana noho 
ny fialany tao amin’ny Fiangonana: “Foiko tapahina ny 
tanako havanana raha mba afaka mino izany indray aho. 
Feno fifaliana sy haravoana aho tamin’ireny fotoana ire-
ny. Nahafinaritra ireo nofiko. Feno fifaliana ny fanahiko 
rehefa nifoha aho ny maraina. Faly andro aman’alina aho 
ary feno fiadanana sy fifaliana ary fisaorana. Kanefa anke-
hitriny dia haizina, fijaliana, alahelo ary fahoriana lalina 
no tsapa. Tsy nahita fotoana feno fifaliana intsony aho 
hatramin’izay.” 8

Saintsaino ireo teny ireo. Tokony ho fampitandremana 
ho an’ny mpikambana rehetra izany.

Afaka miantehitra amin’ny Fana-
hy ianao mba hilaza aminao ny 
fahamarinana. Izany no maha-
tonga ny fanomezana ny Fanahy 
Masina ho tena manan- danja.

Mpikambana niova fo tao amin’ny 
Fiangonana aho. Natao batisa aho fony 
tanora tokan- tena 23 taona nianatra 
tany amin’ny sekoly fianarana ho mpi-
tsabo tany Arizona, Etazonia. Fantatro 
manokana ny fomba hakan’i Satana 
fanahy ny naman’ny Fiangonana ka 
korontaniny ny sain’izy ireo ary kiviny 
izy ireo rehefa mitady ny fahamarinana.

Nijery ireo ohatra nasehon’ireo 
namako Olomasin’ny Andro Farany 
aho nandritra ny fahatanorako. Nahava-
riana ahy ny fomba nitondran’izy ireo 
ny fiainany. Nanapa- kevitra ny hianatra 
bebe kokoa mikasika ny Fiangonana 
aho, saingy tsy naniry ny hilaza na 
tamin’iza na tamin’iza aho hoe man-
dalina mikasika ny Môrmônisma. Mba 
hisorohana ny faneriterena avy amin’i-
reo namako dia nanapa- kevitra aho ny 
hanao ny fikarohako ho toy ny fanadi-
hadiana mitokana.

Taona maro talohan’ny internet 
izany, ka dia nandeha tany amin’ny tra-
nomboky ho an’ny sarambaben’olona 
aho. Nahita Bokin’i Môrmôna anankiray 
aho sy boky iray mitondra ny lohateny 
hoe A Marvelous Work and a Wonder, 
(Asa iray mahatalanjona sy mampitola-
gaga) nosoratan’ny Loholona LeGrand 
Richards (1886–1983) tao amin’ny 
Kôlejin’ny Apôstôly Roambinifolo. 
Nanomboka namaky ireo boky ireo 
tamim- paniriana lehibe aho ary hitako 
fa manentana ny fanahy izy ireo.

Tsy nampoiziko fa nahazo antso avy tamin’ny namana 
iray aho izay niara- nianatra tamiko tany amin’ny sekoly 
ambaratonga faharoa ary nianatra tao amin’ny Brigham 
Young University. Nasainy mba ho tonga hamangy azy tany 
Utah aho ary nampanantenainy fa ho tiako ilay dia ahitana 
zavatra mahafinaritra ny maso. Tsy fantany mihitsy hoe 
mandalina mangingina mikasika ny Fiangonany aho.

Nanaiky ny fanasany aho. Nandroso hevitra tamiko ilay 
namako hoe handeha ho any Salt Lake City izahay mba 
hitsidika ny Temple Square. Taitra tamin’ilay valinteniko 
feno fahavitrihana izy. Tsy fantany mihitsy hoe tena liana 
ny hianatra mikasika an’i Joseph Smith sy ny Famerenana 
amin’ny laoniny aho.

Tena nanampy ireo rahavavy misiônera tao Temple 
Square. Namaly ny maro tamin’ireo fanontaniako izy ireo 

Raha iny naniry mafy ny hianatra zavatra bebe kokoa 
iny ny fanahiko dia nanomboka nibitsibitsika teo amin’-
ny sofiko i Satana. Nilaza tamiko izy fa mba tsy hisian’ny 
fitongilanana mihitsy dia mila mamaky ny zavatra nosora-
tan’ireo mpitsikera ny Fiangonana koa aho. Niverina tany 
amin’ilay tranomboky ho an’ny sarambaben’olona aho ary 
nanomboka nitady. Tena nahita boky iray izay nanaratsy ny 
Mpaminany Joseph aho.

Nampisafotofoto ny saiko ny famakiana izany boky 
manaratsy ny Môrmôna izany. Very ilay fanahy tsara sy 
hery mitarika izay nitantana ny fanadihadiana nataoko. 
Lasa sorena aho ary teo am- pikasana ny hanajanona ny 
fikarohako ny fahamarinana. Nivavaka aho mba hahazo 
valiny teo am- pamakiana ireo zavatra an- tsoratra avoaka 
hanoherana ny Môrmôna! SA

ary tsy nahafantatra na inona na inona ny amin’izany fani-
riako izany. Nitarika ahy “hiahiahy ny ahiahi[ko],” 9 ny fijo-
roana ho vavolombelona nananan’izy ireo ary nanomboka 
nitombo ny finoako. Tsy azo tsinontsinoavina ny herin’ny 
fijoroana ho vavolombelona iray amin- kitsimpo.

Nizara tamiko ny fijoroana ho vavolombelona nananany 
koa ilay namako ary nanasa ahy mba hivavaka sy hangata-
ka amin’Andriamanitra raha toa ka marina ny Fiangonana. 
Teny an- dalam- piverenana ho any Arizona, dia nanombo-
ka nivavaka tamim- pinoana voalohany indrindra aho ary 
“tamin- kitsimpo, omban’ny tena finiavana” (Môrônia 10:4). 
Nisy fotoana nandritra io dia io no toy ireny nohazavain’ny 
jiro ireny ny fiarako iray manontolo. Nianatra aho fa afaka 
mandroaka ny haizina ny hazavana.

Taorian’ny nanapahako hevitra hatao batisa dia nampi-
ditra olana iray farany ny devoly. Naka fanahy ny fianaka-
viako Izy izay nanao izay azo atao rehetra mba hihemorako 
ary nandà tsy hanatrika ny batisako izy ireo.

Vita batisa ihany anefa aho ary nihanalefaka tsikelikely 
ny fon’izy ireo. Nanomboka nanampy ahy hanao fikaro-
hana mikasika ny tantaran’ny fianakaviako izy ireo. Taona 
vitsivitsy taty aoriana dia nanao batisa ny zandriko lahy 
aho. Ilay vehivavy namako izay nanasa ahy mba hamangy 
azy tany Utah no vadiko amin’izao fotoana izao.

4. Fanakiviana. Ampiasain’i Satana amim- pomba man-
daitra eo amin’ireo Olomasina tena mahatoky io fitaovana 
io rehefa tsy misy zavatra hafa mahomby. Ho ahy, rehefa 
manomboka mahatsapa ho kivy aho dia manampy ahy ny 
mamantatra hoe iza no manandrana manakivy ahy. Maha-
tonga ahy ho tezitra izany ka ho faly aho raha mba hanao 
fotsiny izay hahasosotra ny devoly.

Nizara lahateny iray mitondra ny lohateny hoe “Do Not 
Despair” (Aza kivy) ny Filoha Benson taona maro lasa 
izay. Tao anatin’io lahateny feno hevi- baovao io dia nam-
pitandrina izy fa i “Satana dia miezaka mafy hatrany mba 
hameno hakiviana, haketrahana sy harerahan- tsaina amam- 
panahy an’ireo Olomasina.” 10 Namporisika ny mpikam-
ban’ny Fiangonana ny Filoha Benson mba ho mailo ary 
nanome torohevitra miisa 12 mifototra amin’ny zava- misy 
mba hiadiana amin’ny hakiviana.

Ireo toroheviny ireo dia ahitana ny fanompoana ny hafa; 
ny fiasana mafy sy ny fisorohana ny fidonanaham- poana; 
ny fanaovan- javatra mahasoa ara- pahasalama; izay ahitana 
ny fanatanjahan- tena sy ny fihinanana sakafo natoraly; ny 
fangatahana tsodranon’ny fisoronana; fihainoana mozika 
manentana ny fanahy; fanisana ireo fitahiana; ary fametra-
hana tanjona. Ankoatra ireo rehetra ireo, araka ny nampia-
narin’ny soratra masina, dia mila mivavaka mandrakariva 
isika mba hahazoantsika mandresy an’i Satana (jereo ny 
F&F 10:5).11

Mangovitra i Satana rehefa mahita
Ny olomasina ory indrindra mandohalika.12

Zava- dehibe ny mahafantatra fa misy fetra ny herin’ny 
devoly. Ny Andriamanitra no mametraka ireo fetra ireo 
ary tsy mahazo mihoatra izany i Satana. Ohatra, ny soratra 
masina dia manome toky antsika fa “tsy nomena an’i Satana 
ny hery hakana fanahy ny ankizy madinika” (F&F 29:47).

Ny fetra manan- danja iray hafa koa dia ny hoe tsy maha-
fantatra ny eritreritsika i Satana raha tsy hoe lazaintsika azy 
izany. Nanazava ny Tompo hoe: “Tsy misy afa- tsy Andria-
manitra ihany no mahalala ny eritreritrao sy ny fisaintsai-
nan’ ny fonao” (F&F 6:16).

Izany angamba no antony nanomezan’ny Tompo antsi-
ka didy toy ny hoe “Aza mimonomonona” (F&F 9:6) ary 
“Ianao dia tsy hiteny ratsy ny namanao” (F&F 42:27). Raha 
afaka mianatra mifehy ny vavanao ianao (jereo ny Jakoba 
1:26), dia tsy hiafara amin’ny fanomezana fampahalalana 
be loatra ho an’ny devoly ianao. Rehefa maheno fimono-
mononana sy fitarainana ary fitsikerana izy dia ataony izay 
hitadidiana tsara izany. Ny teny ratsy avoakanao dia mam-
piseho amin’ny fahavalo ireo fahalemenao.

Manana vaovao tsara ho anao aho. Ny tafik’Andriamani-
tra dia lehibe kokoa noho ny tafik’i Satana. Mety mijery ny 
manodidina ianao ary mieritreritra hoe: “Miharatsy hatrany 
hatrany izao tontolo izao. Tsy maintsy handresy ihany i Sata-
na.” Aza mety manaiky an’izany. Ny marina dia maro noho 
ny fahavalo isika. Tsarovy fa ny roa ampahatelon’ny zanak-
’Andriamanitra no nisafidy ny hanaraka ny drafitry ny Ray.

Ry rahalahy sy anabavy, makà antoka fa mitolona mia-
raka amin’ny Tompo ianareo. Makà antoka fa milanja ny 
sabatry ny Fanahy ianareo.

Mivavaka aho hoe any amin’ny fiafaran’ny fiainanareo 
dia afaka milaza miaraka amin’i Paoly Apôstôly ianareo 
hoe: “Efa niady ny ady tsara aho; nahatanteraka ny fihaza-
kazahako aho; nitahiry ny finoana aho” (2 Timoty 4:7). ◼

Ny olona rehetra no kendren’-
ny devoly, indrindra fa ireo izay 
tena manana fahafahana ny 
hahazo fifaliana mandrakizay.

Skaidrīte Bokuma
Liepāja, Lettonie

Iray amin’ireo olona faly indrindra 
izay nihaona tamiko i Skaidrīte. Toy ny 
hoe lafatra ery ny fiainany. Saingy fony 
izy mbola zaza dia niara- nipetraka 
tamin’ny reniny mamolava, izay tsy 
afaka nikarakara azy sy ny anabaviny. 
Nohazonin’i Skaidrīte ny tanan’ny 
anabaviny tamin’ny fotoana nahafaty 
azy noho ny hanoanana. Nanomboka teo 
amin’ny faha- valo taonany dia nipetraka 
tany amina karazana tokantrano maro 
mitaiza ankizy tsy manana fianakaviana 
i Skaidrīte. Nodakana, nokapohina ary 
tsy navela hivavaka izy. Natao toy ny 
andevo izy. Tao anatin’ny taona maro 
dia nieritreritra ny hamono tena izy. 

Taona maro taty aoriana, rehefa nitady 
fanantenana i Skaidrīte, dia niditra tao 
amin’ny trano fivavahan’ny OAF izy.
LESLIE NILSSON, MPAKA SARY

“Nisy misiônera vavy iray nia-
rahaba ahy sy nitsiky tamiko. 
Noheveriko fa anjely izy. Niova 
ny fiainako nanomboka tami-
n’io andro io. Efa 17 taona lasa 
izay, ary efa nanjavona avokoa 
ny eritreritra rehetra hanapitra 
ny aiko. Ankehitriny aho dia 
manantena zavatra tsara. Rehe-
fa manana enta- mavesatra aho 
dia apetrako eo amin’Andria-
manitra izany. Nianatra niante-
hitra taminy tamin’ny zavatra 
rehetra aho. Kanto ny fiainana 
ho ahy.”

Fantaro ny fomba hahalalana sy hanampiana ireo olona 
izay mety mieritreritra ny hamono tena ao amin’ny  
lds. org/ go/ 41739.

Fotoana maromaro lasa izay dia 
nipetraka tany Veracruz, Mexique 

izaho sy ny fianakaviako, toerana 
izay nianaran’ny zanako tao amin’ny 
sekoly fanabeazana fototra. Isaky ny 
maraina rehefa manampy ny zanako 
telo hiomana handeha hianatra aho 
dia mihaino radiô izahay, ny onjam-
peo malaza indrindra tao amin’ilay 
tanàna, izay nisy fandaharana tena 
nahafinaritra notarihin’ny lehilahy 
tanora iray mpanolotra fandaharana 
amin’ny onjampeo.

Nanomboka nandre hira iray tena 
mora tadidina izahay. Rehefa nanom-
boka nihaino tsara ny tonony aho dia 
hitako fa tsy mendrika sy maloto ny 
zavatra nambaran’ilay izy, na dia tsy 
mamoa fady aza.

Nilaza tamin’ny zanako tamim- 
pahavononana handray andraikitra 
aho hoe: “Tsy afaka mihaino izany 
karazana fomba fiteny izany isika.” 
Angamba tsy nihaino ny tonon’ilay 
hira akory izy ireo, saingy ampy ka 
nahafahan’izy ireo nihirahira ny feony 
ny fihainoan’izy ireo izany.

AZA ALEFA IZANY HIRA IZANY AZAFADY
Hitan’izy ireo aho namono ny feo 

tamin’ilay radiô ka nanontany izy ireo 
hoe fa inona ity nataoko. “Hoteneniko 
ilay mpanolotra fandaharana ao amin’-
ny onjampeo mba hanaisotra izany 
hira izany ao amin’ilay fandaharana.” 
Namporisika ahy hanao zavatra bebe 
kokoa ny fahagagan’izy ireo.

Tsy nino izy ireo ary tsy nino izany 
koa aho, kanefa noraisiko ny telefao-
nina dia nantsoiko ilay onjampeo. Tsy 
nanantena ny hahazo valiny aho, sain-
gy tsy nampoiziko, fa io mpanolotra 
fandaharana tamin’ny onjampeo vao 
avy norenesinay tao amin’ilay fanda-
harana io no namaly ny antsoko saika 
ho teo no ho eo.

Nolazaiko azy fa tsy manaiky ny 
hihaino izany hira izany aho, satria 

fianakaviana maro no miditra ao ami-
n’ilay onjampeo amin’izany ora izany 
amin’ny maraina. Nanontany ahy izy 
hoe inona no harosoko mba hanoloa-
na izany, kanefa tena feno fahalalam- 
pomba tokoa ny fihetsiny ka dia 
nangataka azy tsy handefa izany hira 
izany fotsiny aho mandritra ny fotoana 
maha- ao an- trano ny ankizy.

Tsy fantatro mihitsy raha toa ka 
nalefa mivantana tao amin’ny onjam-
peo ilay antsoko, fa feno fankasi-
trahana fotsiny aho fa nihaino ilay 
mpanolotra fandaharana tao amin’ny 
onjampeo. Ary tao anatin’ireo andro 
vitsivitsy taorian’izay dia afaka mila-
za aho fa nekena ny fangatahana 
nataoko.

Izany traikefa izany dia nanambara 
tamiko fa tokony hanana risipo isika 
rehefa afaka mandray fanapahan- 
kevitra sy manao izay ilaina mba 
hiarovana ny zanatsika amin’ny 
fitaoman- dratsy. Rehefa manao izany 
isika dia afaka mijanona ho namantsi-
ka mandrakariva ny Fanahy Masina. ◼
Maria Hernandez, Texas, Etazonia

Rehefa nahare hira tena mora tadidina 
tao amin’ny onjampeo izahay dia 

nanomboka nihaino tsara ny tonony aho.

Vao haingana aho no nifindra 
tany amin’ny trano fonenana 

iray vaovao ka nangataka 
mpikamban’ny Fiango-
nana vitsivitsy hanampy 
ahy tamin’ny tetikasa 
iray tao an- tranoko. 
Rehefa nisasaka ilay 
tetikasa dia nandeha 
nividy zavatra vitsivitsy 
izay nilainay novitaina aho. 
Rehefa vitanay ilay tetikasa 
dia tsikaritro fa tsy taty amiko ny 
poketrako. Nikoropaka aho satria 
tao anatin’ny poketrako avokoa ny 
taratasy mombamomba ahy rehetra 
niaraka tamin’ny vola izay vao azoko 
avy any amin’ny mpividy iray tami-
n’io maraina io. Niverenako ny lalana 
nalehako izay nividianako zavatra, 
saingy tsy hitako ny poketrako. 
Nandeha nody aho dia nikaroka mba 
hahita raha toa ka nalatsako teny ho 
eny ilay izy, saingy tsy mbola hitako 
ilay izy. Nanomboka nieritreritra aho 
fa mety tsy maintsy haka tahadika 
vaovao an’ireo taratasy rehetra. Avy 
eo, nialoha ny nialako tao an- tranoko 
dia nanontany ny namana iray hoe: 
“Efa nivavaka ve ianao?”

Nieritreritra avy hatrany aho hoe: 
“Efa nivavaka aho ka!”

Kanefa raha ny marina dia tsy 
nivavaka omban’ny tena finiavana 
aho. Ho solon’izay dia naniry ny 
hanery an’Andriamanitra hanaraka ny 
sitrapoko aho ary nataoko ho adidiny 
ny hanampy ahy hitady ny poketrako 
tamin’ny fomba rehetra. Saingy tadi-
diko tamin’izay ilay soratra masina 
ao amin’ny Isaia 55:8 manao hoe: “Fa 
ny fihevitro tsy fihevitrareo, ary ny 
làlanareo kosa tsy mba làlako, hoy 
Jehovah.”

Ny alahady dia nandeha niangona 
aho, ary ny mpikambana iray niaraka 

ILAY POKETRA 
VERY

tamiko ny omalin’io dia nilaza tami-
ko fa nivavaka mafy tamin’ny Ray 
any An- danitra izy mba hahitako ilay 
poketra. Nilaza izy fa tsapany fa ho 
hitako ilay izy. Taoriana kelin’izay, 
rehefa nipetraka hanao ny fandali-
nako manokana aho dia nanomboka 
namaky ny Receiving Answers to 
Our Prayers izay nataon’ny Loholo-
na Gene R. Cook, izay mpikambana 
tao amin’ny Fitopololahy nahavita 
ny asany tamim- boninahitra. Ny 
pejy voalohany dia mitantara tantara 
ahitana olana mitovy amin’ny ahy: 
very ny poketran’ny zanakalahin’ny 
Loholona Cook, ka noho izany dia 
nivory ny fianakaviana dia nivavaka 
tamin’ny Tompo mba hahitan’izy  
ireo izany.

Rehefa avy namaky mikasika izany 
zavatra niainana izany aho dia nampi-
hariko ny zavatra nianarako ka namo-
ry ny vady aman- janako aho. Nanao 

faribolana izahay, ary nanolotra vava-
ka ny olona tsirairay, nitalaho tamin’ny 
Tompo mba hanampy anay hahita ilay 
poketra raha sitrany izany.

Efa nahita ny herin’ny vavaka aho 
teo aloha, fa avy eo, rehefa nivavaka 
manokana aho dia nangataka ny Ray 
any An- danitra hamaly ny vavakay 
mba hampatanjaka ny finoan’ny vady 
aman- janako.

Ny ampitson’io dia niantso ahy 
ny lehilahy iray. Nilaza izy fa nahita 
ny poketrako, ary ireo vola tao ana-
tin’izany. Nitomany toy ny zaza aho 
satria voavaly ny vavaka izay nataoko 
ary nampatanjahana ny finoan’ny 
fianakaviako.

Fantatro fa ny Ray any An- danitra, 
na dia manana zanaka maro be hoka-
rakaraina aza, dia mamaly antsika tsi-
rairay avy araka ny fotoany sy amin’ny 
fombany. ◼
Luiz Marcelino, Goiás, Brésil

Nangataka ny Ray any An- danitra aho hamaly ny 
vavakay mba hampatanjaka ny finoan’ny vady 

aman- janako.

Matetika ny vadiko no tsy maintsy 
miasa alahady ka mamela ahy 

hiandraikitra samirery ny fitondrana 
ireo zanakay lahy efatra any am- 
piangonana. Indray alahady nandritra 
ny fanasan’ny Tompo dia niady ireo 
zanako kely indrindra anankiroa. Raha 
nahavita nanao izay hahaliana ny iray 
tamin’ireo zazalahy kely tamin’ny 
boky iray aho dia te hahazo izany ny 
rahalahiny. Nandramako ny fanome-
zana ody ambavafo, kilalao, ary sary 
holokoina, saingy tsy nisy nahom-
by izany. Tena sempotra tamin’ireo 
zanako lahy aho, izay toa tsy afaka 
nipetraka tamim- pahanginana nandri-
tra ny adiny iray.

Nisintona kilalao kely avy tao 
amin’ny poketrako aho dia nanolotra 
izany an’ilay zanako herintaona. Nikia-
kiaka avy hatrany i Tyson, ilay zanako 
telo taona sady nanosika ny zandriny 
lahy mba hiezaka haka ilay kilalao. 
Afa- baraka aho teo am- pitondrako 
zazalahy kely roa nikiakiaka sy nia-
dy nandeha nivoaka ho any amin’ny 
lalantsara.

Kotsan’ny ranomaso vao mafana 
avy hatrany ny tavako. Fa nahoana 
izao zavatra izao no tsy maintsy saro-
tra be toy izao? Nanao izay tian’ny Ray 
any An- danitra hataoko aho tamin’ny 
fitondrako ny fianakaviako nivavaka, 
sa tsy izany? Saingy tsy vitako intsony 
izany. Nandreraka sy nahamenatra ny 
nitolona samirery ireo zanako lahy 
nandritra ny fivoriana fanasan’ny Tom-
po isan- kerinandro. Tsy te hiverina tao 
intsony mihitsy aza aho.

Nipetraka aho ary nieritreritra izany 
nandritra ny 15 segaondra monja, ary 
taorian’izay dia nisy rahavavy iray 
izay zara raha fantatro nivoaka nana-
raka ahy nankany amin’ny lalantsara. 

NISY NAMONJY TAO AMIN’NY LALANTSARA

Tena sempotra 
tamin’ireo zanako 

lahy aho, izay toa 
tsy afaka nipetraka 
tamim- pahanginana 
nandritra ny adiny iray.

Nandritra ireo dinidinika notarihiko 
fony aho eveka indray alahady 

tolakandro dia fifaliana ho ahy ny 
niaraka tamin’ny namana tsara iray 
mba hiresaka mikasika ireo toe- javatra 
sarotra vitsivitsy natrehiny. Rehefa 
avy nihaino ireo ahiahiny nandritra 
ny minitra vitsy aho dia tsapako fa ny 
zavatra nilainy dia ny famakiana tsy 
tapaka ny soratra masina. Nampaha-
tsiahivina ahy ihany koa fa, amin’ny 
maha- evekany ahy, izaho koa dia 
tokony hanao tsy tapaka ny fandali-
nako soratra masina, izay zavatra tena 
nanahirana ahy tokoa. Noho izany 
dia nandroso sosokevitra aho ny mba 
hahatongavanay ho “mpiara- miasa 
tompon’andraikitra amin’ny tsirairay 
avy” amin’ny fiezahana hianatra tsy 
tapaka bebe kokoa.

Isan’andro rehefa mahavita mamaky 
ny soratra masinay izahay dia mifande-
fa amin’ny alalan’ny hafatra an- tsoratra 
ny teny hoe Vita! Ny fahafantarana fa 
misy olona hafa miandry ny hahare na 
nahavita ny famakian- teniny ho an’ilay 
andro ny iray na tsia dia famporisihana 
lehibe ho anay roa. Raha manadino 
ny iray aminay dia fampahatsiahivana 
ny fandraisana hafatra an- tsoratra iray. 
Raha tsy mandefa hafatra ilay olona 
hafa dia ho ampahatsiahivina azy 
mazava tsara izany. Mamela ny tsirairay 
handray anjara amin’izany fanamby iza-
ny izahay kanefa tsy manao izay haha-
tsapan’ilay olona iray hafa ho meloka.

Enim- 
bolana lasa 
izay no nanom-
bohanay ilay 
fanamby, ary tsy 
mahatadidy andro 
iray aho izay tsy nama-
kianay ny soratra masi-
nay. Nitsangana io rahalahy 
io nandritra ny fivoriana 
fifadian- kanina sy fijoroana ho 
vavolombelona volana maroma-
ro lasa izay dia nizara ny fijoroany 
ho vavolombelona momba ny fian-
traikany tsara nananan’ny fandalinana 
soratra masina isan’andro teo aminy sy 
ny fianakaviany.

Feno fankasitrahana aho noho io 
rahalahy io sy ny fitiava- namana anana-
ny, ary noho ny hafatra nalefany isa-
n’andro ihany koa. Efa hitako ny fomba 
ahafahan’ny teknôlôjia manatsara ny 
fiainantsika rehefa ampiasaina araka ny 
tokony ho izy izany. Feno fankasitraha-
na noho ny soratra masina sy ny fomba 
hijoroan’izy ireny ho vavolombelona ny 
amin’i Kristy ihany koa aho. Fantatro 
fa ny sorompanavotan’ny Mpamonjy 
dia mahatonga antsika tsirairay avy ho 
afaka ny hiverina hiara- hiaina Aminy 
indray andro any. ◼
Alex Whibley, Colombie- Britannique, 
Canada

VITA!
Rahavavy Beus no anarany. Mazàna 
izy no mipetraka irery satria manom-
po ao amin’ny episkôpà ny vadiny ary 
efa lehibe ireo zanany. Hoy izy hoe: 
“Tonga irery eto foana ianao! Hitako 
fa miezaka mafy tokoa ianao. Afaka 
miara- mipetraka amiko ve i Tyson?” 
Tsy nisy valinteny azoko an- tsaina 
mihitsy! Nanetsiketsika ny lohako 
nanaiky fotsiny aho rehefa noraisiny 
tamin’ny tanany sy notarihiny izy. Efa 
tony sy faly izy tamin’izay dia niverina 
tao amin’ny efitra fivavahana.

Nofafako ny ranomasoko, noraisiko 
ilay zanako kely, dia nandeha niverina 
tamim- panetrentena tao amin’ny efitra 
fivavahana aho mba hankafy tamim- 
piadanana ny sisa tamin’ilay fivoriana.

Ny alahady manaraka izay, rehefa 
nandeha tao amin’ny fivoriana fana-
san’ny Tompo izahay dia nitady an’ilay 
namany vaovao i Tyson. Ny alina izy 
dia nivavaka hoe: “Misaotra anao Ray 
any An- danitra noho ny nanomezanao 
an- drahavavy Beus. Tena tiako be izy!”

Efa telo taona mahery izay no lasa, 
fa i Tyson dia mbola mitady matetika 
an- drahavavy Beus ao amin’ny efitra-
no fivavahana. Tamin’ny herintaona 
izy dia nantsoina ho mpampianatra 
an’i Tyson ao amin’ny Kilonga. Izy no 
zazalahy kely faly indrindra teto an- 
tany tamin’izay.

Feno fankasitrahana aho noho 
Rahavavy Beus sy ny fahavononany 
hitia sy hanompo ny hafa. Fantatro fa 
afaka mitahy ny fiainan’ny hafa isika 
rehefa manompo tahaka izay nataon’-
ny Mpamonjy. ◼
Kristi Lewis, Utah, Etazonia

Lasa “mpiara- miasa 
tompon’andraikitra 

amin’ny tsirairay avy” amin’ny 
fiezahana hianatra ny soratra 
masina tsy tapaka bebe 
kokoa izahay.

Vita!

Vita!

ILAY LIAHONA AN’NY  
TENANAO MANOKANA
“Ny tsodranonao dia tsy natao ho 
tsara valona ary hampirimina any. 
Tsy natao ho aranty ao anatin’ny 
hodidin- tsary na ho aparitaka izany. 
Fa natao ho vakina kosa. Natao ho 
tiavina. Natao ho arahina. Afaka 
mitantana anao hiampita ny alina 
maizim- pito indrindra ny tsodra-
non’ny patriarika nomena anao. 
Hitantana anao mandritra ireo loza 
eo amin’ny fiainana izany. . . . Ny 
tsodranon’ny patriarika nomena 
anao, dia Liahona an’ny tenanao 
manokana, izay hamaritra sy hitarika 
ny lalanao.”
Filoha Thomas S. Monson, “Your Patriarchal 
Blessing: A Liahona of Light,” Ensign,  
nôv. 1986, 66.

Mahatakatra ny 
tsodranon’ny  
Patriarika nomena anao
Nosoratan’i Allie Arnell sy i  
Margaret Willden

Feno fanapahan- kevitra momba ny 
lalana hizorana ny fiainana: Aiza 
aho no tokony handeha hianatra? 

Inona no tokony hianarako? Toko-
ny handeha hanao asa fitoriana ve 
aho? Iza no tokony hovadiako? Raha 
omena sarintany an’ny tena manoka-
na ianao mba hitarika anao amin’ireo 
fanapahan- kevitra eo amin’ny fiainana, 
moa ve ianao hanaraka izany?

Nanome antsika sarintany toy 
izany, dia ny tsodranon’ny patriarika, 
ny Ray any An- danitra sy i Jesoa Kristy 
mba hanome antsika fitarihana eo 
amin’ny fiainantsika. Na dia nomena 
ny fanomezam- pahasoavan’ny faha-
fahana misafidy aza isika mba han-
draisana fanapahan- kevitra amin’ny 
alalan’ny fampiasana ny sitrapontsika 
manokana dia afaka manome fahala-
lana mikasika ny lalana izay hitondra 
fahasambarana lehibe ny tsodranon’-
ny patriarika.

Saingy tsy ampy ny fananana sarin-
tany fotsiny ihany. Tsy maintsy man-
dalina, mahatakatra, ary mampihatra 
izay hevitra fonosin’ilay sarintany 
isika. Tahaka izany koa, rehefa lasa 
mahatakatra ireo teny nampiasaina 
ao amin’ny tsodranon’ny patriarika 
nomena anao ianao, izay fitarihana 
anao manokana eo amin’ny fiainana, 
dia ho afaka ny hamantatra ianao hoe 
iza ianao eo imason’Andriamanitra ary 
afaka ny ho tonga inona ianao.

Fantaro ny firazananao
Voalohany sady manan- danja indrin-

dra, ny tsodranon’ny patriarika nomena 
anao dia manambara ny firazananao, 
na ny foko voafaritra manokana ao 
amin’ireo foko roa ambin’ny folon’i 
Jakoba (izay nantsoina hoe Isiraely 
taty aoriana) izay misy anao. Na dia 
tsy taranak’i Jakoba ara- bakiteny avo-
koa aza isika rehetra dia mampianatra 
antsika ny soratra masina fa atsangana 
ho ao amin’ny mpianakavin’i Isiraely 
ny mpikamban’ny Fiangonana: “Fa izay 
rehetra mandray ity Filazantsara ity dia 
hantsoina araka ny anaranao ary hisai-
na ho isan’ny taranakao, ka hitsangana 
sy hitso- drano anao ho toy ny rainy” 
(Abrahama 2:10).

Hoy i Shelisa Schroeppel ao Utah 
Etazonia hoe: “Ny fahafantarako fa 
isan’ny terak’i Jakoba aho dia manam-
py ahy hahatakatra ny tanjoko eto 
amin’ity fiainana ity sy ny antony 
hiantsoana ahy amin’ireo antso sasan-
tsasany ao amin’ny Fiangonana.”

Ny tsodranon’ny patriarika nomena 
anao ihany koa dia mety manoritso-
ritra izay mety ho fitahiana mifandray 
amin’izany izay an’ny foko manokana 
misy anao. Ohatra, maro ireo mpi-
kamban’ny Fiangonana ao anatin’ny 
fokon’i Efraima, izay foko manana ny 
andraikitra miavaka mba hanaparitaka 
ny hafatry ny filazantsara naverina 
tamin’ny laoniny amin’izao tontolo 
izao (jereo ny Deoteronomia 33:13–
17; F&F 133:26–34).

Mitadiava torohevitra ho an’ny 
tena manokana

Rehefa ampiasaina araka ny 
tokony ho izy ny sarintany iray dia 
manampy ny mpandeha iray mba 
tsy ho very. Tahaka izany ihany, 
mandritra izao fiainana an- tany izao, 
ny tsodranon’ny patriarika nomena 
anao dia mety hanome torohevitra 
sy fitarihana ho an’ny fiainanao. Ny 
tsodranon’ny patriarika nomena 
anao dia tsy milaza aminao fotsiny 
izay tokony hatao, fa afaka manome 
fahatakarana natao manokana ho 
anao izany mikasika ny hoe inona no 
lalana, raha arahinao amim- pinoana, 
afaka manampy anao hahafantatra 
raha toa ka mampifanaraka ny fiai-
nanao amin’ny sitrapon’ny Ray any M

Ny famantarana ny 
ampahany amin’ny 
fitahiana ho anao 

dia afaka manampy 
anao hahazo 
fitarihana eo 

amin’ny fiainanao.

An- danitra ianao. Rehefa mandalina 
ny tsodranon’ny patriarika nomena 
anao ianao ary mikatsaka ny hiai-
na araka ny fomba izay manasa ny 
Fanahin’ny Tompo, dia afaka haha-
zo fiarovana, fifaliana ary fitarihana 
ianao.

Hoy i Gabriel Paredes avy ao Lima, 
Pérou hoe: “Ny sasany tamin’ireo 
torohevitra nomena ahy ao amin’ny 
tsodranoko dia tsy azoko nampiharina 
feno tamin’ny fianakaviako raha tsy 
taorian’ny namehezana ahy tamin’ny 
vadiko.

“Vao haingana izahay no nanon-
tany tena mikasika izay azonay atao 
mba hanamafisana orina sy hano-
renana ny fianakavianay vaovao. 
Novaliana tamin’ny alalan’ny tsodra-
non’ny patriarika nomena ahy ny 
fanontanianay. Ao anatin’izany aho 
dia notoroana hevitra ny hanao ho 
laharam- pahamehana ny fanajana, ny 
fandeferana ary ny fitiavana ao amin’-
ny fianakaviako satria ireo dia anisa-
n’ireo fototra manan- danja iorenan’ny 
filazantsaran’i Jesoa Kristy.

Rehefa nifantoka tamin’ireo izahay 
dia afaka nandresy ireo olana izaho 
sy ny vadiko. Mbola manana zava- 
tsarotra lalovana izahay indraindray 
ao amin’ny fianakaviany, kanefa faly 
izahay. Tsapako fa toa mampahatsiahy 
ahy ny fomba hahafahako manana 
ilay fianakaviana nampanantenainy 
ahy ny Tompo. Fantatro fa miteny 
amin’ny alalan’ny tsodranon’ny Patria-
rika ny Tompo ary ny torohevitra ao 
amin’izy ireny dia tokony ho ampia-
saina eo amin’ny fiainantsika.”

Henoy ireo fampitandremana
Tsy voatery ho voamarika eo 

amin’ny sarintany iray avokoa ny loza 
rehetra eny an- dalana eny, kanefa soa 
ihany fa ny tsodranon’ny patriarika dia 
manome antsika matetika ireo fampi-
tandremana mba hiarovana antsika eo 
amin’ny fiainana. Ny sasany amin’i-
reo fampitandremana ireo dia miaro 
antsika amin’ny fitaoman’i Satana. 
Ny sasany dia mety hanampy antsika 
hahafantatra ny fomba ahafahantsika 
mandresy ny olona araka ny nofo ao 
anatintsika.

Ho an’i Caitlin Carr avy ao Utah dia 
tsy nazava avy hatrany ny sasany tami-
n’ireo fampitandremana tao amin’ny 
tsodranon’ny patriarika nomena azy, 
kanefa nanome azy fahatakarana 
vaovao ny fandalinany ny tsodranony 
taty aoriana.

“Rehefa nahazo ny tsodranon’ny 
patriarika aho dia nampitandremana 
tamin’ny olona izay hiezaka sy han-
dresy lahatra ahy tsy hanaraka izay 
marina amin’ny alalan’ny hevitra izay 
toy ny hoe tsara. Tsy noraharahiako 
firy izy ireny. Nanana finoana mafy 
orina ny amin’ireo fotopampianarana 
nampianarina ahy aho.

“Kanefa, ny taona nanaraka izany 
dia nifanehitra tamin’ny hevitra sy 
filôzôfia izay toa mifototra amin’ny 
hatsarana sy ny fitiavana amin’ny 
voalohany aho, kanefa tsy izay. Ireo 
hafatra ireo dia toy ny hoe avy eny 
rehetra eny: ny haino aman- jery, any 
an- tsekoly, eny fa hatramin’ny nama-
na akaiky aza. Na dia fantatro aza fa 
nifanohitra tamin’ny drafitr’Andria-
manitra ireo filôzôfia ireo dia hitako 
fa naniry ny hanohana miaraka ireo 
hevitra vaovao an’izao tontolo izao 
ireo sy ny Fiangonana aho. Vetivety 
aho dia tonga saina fa ‘tsy misy olona 
mahay manompo tompo roa’ (Matio 
6:24) ary tsy tokony hiantehitra amin’-
ny fahendren’olombelona aho. Nanai-
sotra ny ahiahiko tamin’ny alalan’ny 
soratra masina ny Ray any An- danitra 
ary nilaza fiadanana tamin’ny saiko sy 
ny foko. Vokatr’izany dia nampatanja-
hina ny fijoroana ho vavolombelona 
nananako ary lasa sahy nijoro kokoa 
aho tamin’ny fiarovana ny zavatra izay 
fantatro fa marina.”

Ampitomboy ny fanomezam- 
pahasoavana sy ny talenta

Ny tsodranon’ny patriarika nomena 
anao dia mety milaza ihany koa ireo 
fanomezam- pahasoavan’ny Fanahy 
sy ireo talenta izay nomen’ny Tompo 
anao mba hanorenana ny fanjakany. 
Raha milaza talenta iray tsy mahazatra 
anao ny tsodranonao dia mety hoe 
noho ianao tsy mbola nanana fahafa-
hana hahafantatra na hampitombo iza-
ny talenta izany angamba no antony. 

SOSOKEVITRA  
HO AN’NY  
FANDALINANA

•  Fantaro ireo torohevitra,  
fampitandremana, talenta  
ary fampanantenana ao 
amin’ny tsodranon’ny patria-
rika nomena anao. Mivavaha 
mikasika ny fomba azo ampiha-
rana azy ireo aminao mandritra 
ny fotoana lalovanao amin’i-
zao fotoana izao eo amin’ny 
fiainanao.

•  Halalino tsara sy matetika 
mandritra ny fiainanao ny 
tsodranonao. Ny fehezan- teny 
iray dia mety manana heviny 
maro ho anao amin’ny fotoana 
samy hafa.

•  Tadidio fa ny tsodranon’ny 
patriarika dia tsy milaza ny 
lafin- javatra rehetra eo amin’ny 
fiainanao. Na dia tsy voalaza ao 
anatin’ny tsodranonao aza ny 
tanjona manan- danja iray dia 
mbola mety ho zavatra tena 
manan- danja tokony hezahina 
hotratrarina izany.

•  Aoka ianao mpankatò ny 
filazantsara. Ireo fitahiana ao 
amin’ny tsodranon’ny patriari-
ka nomena anao dia miankina 
amin’ny fahamarinanao.

•  Mametraha tanjona hikatsaka 
ireo fanomezam- pahasoavana 
sy hampitombo ireo talenta voa-
laza ao amin’ny tsodranonao.

•  Saintsaino hoe mizotra mankai-
za ny lalanao eo amin’ny fiaina-
na ary toy ny ahoana no tianao 
hiafaran’ny fiainanao. Toy 
ny ahoana ny fifanarahan’ny 
tanjonao amin’ny tsodranon’ny 
patriarika nomena anao?

•  Manaova tahadikan’ny tso-
dranon’ny patriarika nomena 
anao mba hampiasaina amin’ny 
fandalinana. Afaka manoratra 
hevi- baovao, mandoko ireo 
teny izay manan- danja aminao, 
ary manoratra ireo soratra 
masina izay mifandray amin’ny 
tsodranonao ianao.

Afaka ny ho havanana amin’ny fam-
piasana io talenta io miaraka amin’ny 
talenta maro hafa ianao amin’ny ala-
lan’ny fikatsahana amim- pahazotoana 
sy ny fanampian’ny Tompo.

Ny fampitomboana ny talentanao 
dia hanampy anao hahafantatra ireo 
fomba miavaka azonao hitondrana 
anjara biriky amin’ny fampandro-
soana ny asan’ny Tompo. I Johanna 
Blackwell avy ao Californie Etazonia 
dia misaintsaina ireo fanomezam- 
pahasoavana sy talenta ao amin’ny 
tsodranony rehefa mahatsapa ho 
alaim- panahy hampitaha ny tenany 
amin’ny hafa: “Rehefa mamaky ireo 
teny ao amin’ny tsodranon’ny patria-
rika nomena ahy aho dia tsaroako fa 
nomena fanomezam- pahasoavana 
izay nilaiko manokana aho mba 
handresena ireo fitsapana ka handray 
anjara amin’ny fanafainganana ny 
asan’ny Tompo.

“Ny tsodranoko dia milaza ami-
ko mikasika ny fahafahako mitia, 
mamela heloka, ary ny fananako 
herim- po hifanerasera amin’ny olona 
manodidina ahy. Rehefa nampihatra 
ireo fanomezam- pahasoavana ireo 
aho dia nanome ahy faniriana lehibe 

ny Tompo mba hihaona sy hanorina 
fifandraisana amin’ny olona sy amin’-
ny kolontsaina vaovao. Vokatr’izany 
dia nitombo ny fijoroako ho vavo-
lombelona fa zanaky ny Ray any 
An- danitra be fitiavana avokoa isika 
rehetra ary afaka nanompo ny hafa 
aho rehefa mikatsaka ny ho tonga 
bebe kokoa tahaka an’i Kristy isika 
tsirairay.”

Katsaho ireo fitahiana 
nampanantenaina

Farany, ny tsodranon’ny patriarika 
nomena antsika dia mampahafantatra 
ireo fitahiana nampanantenain’ny Ray 
any An- danitra antsika raha mijanona 
ho mahatoky Aminy isika. Tsy misy 
antoka mahakasika ny fotoana haha-
tanterahan’ireo fampanantenana ireo, 
kanefa isika dia afaka mahafantatra 
raha miaina amim- pankatoavana ny 
filazantsara fa ho tanteraka izy ireo, 
na mandritra izao fiainana an- tany 
izao na aorian’izany.

I Sergio Gutierrez avy ao Nevada, 
Etazonia dia miantehitra amin’ny fam-
panantenana iray ao amin’ny tsodra-
non’ny patriarika nomena azy rehefa 
mahatsapa ho feno ahiahy ny amin’ny 

drafitra momba ny asany amin’ny ho 
avy izy: “Misy fotoana aho matahotra 
mikasika ny tsy fahafantarako izay 
hoaviko, kanefa misy fampanantena-
na ao amin’ny tsodranon’ny patria-
rika nomena ahy izay manamaivana 
mandrakariva ny tahotro momba ny 
hoaviko. Io fampanantenana io dia 
manampy ahy hahalala fa raha miasa 
mafy sy mijanona ho mahatoky aho 
dia hanana ireo loharano ilaina mba 
hahafahana mikarakara ny fianaka-
viako sy hanorenana ny Fiangonana. 
Tsy fantatro mazava tsara hatreto izay 
lalana arak’asa tiako harahina, kanefa 
ny fananana izany fampanantenana 
izany dia manome finoana sy fahato-
kiantena ahy.”

Raha toa ianao ka efa nanontany 
tena hoe inona ny sitrapon’ny Ray 
any An- danitra ho anao dia tsy irery 
ianao. Takatry ny Tompo fa hiatri-
ka lalana maro samihafa izay mety 
halehanao eo amin’ny fiainanao 
ianao, ka noho izany dia nanome 
anao sarintany an’ny tena manokana 
Izy mba hampifanarahana hatrany 
ny fiainanao amin’ny filazantsarany. 
Ny tsodranon’ny patriarika dia tsy 
afaka mandray fanapahan- kevitra ho 
antsika, kanefa afaka mitarika antsika 
hahazo ny fanambarana ho an’ny 
tenantsika manokana izy ireny. Aseho 
antsika amin’ny alalan’ny tsodranon’-
ny patriarika omena antsika ny maha- 
isan’ny ao amin’ny drafitry ny Tompo 
antsika mba hanangona an’i Isiraely 
amin’ny alalan’ny fahafantarantsika 
ny foko misy antsika. Omena toro-
lalana, fampitandremana ary fampa-
nantenana ho an’ny tena manokana 
isika. Ary ampianarina mikasika 
ireo fanomezam- pahasoavana sy 
talenta miavaka nomen’ny Ray any 
An- danitra mba hanompoana Azy 
isika. Raha miezaka miaina araka 
ireo singa rehetra ao amin’ny tso-
dranon’ny patriarika nomena anao 
ireo ianao dia afaka ny hahalala fa 
ny fanapahan- kevitra noraisinao dia 
mifanaraka amin’ny sitrapon’ny  
Tompo ho an’ny fiainanao. ◼
Mipetraka any Illinois, Etazonia ilay 
mpanoratra voalohany ary any New York, 
Etazonia ilay mpanoratra faharoa.Nanome anao sarintany an’ny tena manokana ny Tompo mba hampifanarahana hatrany 

ny fiainanao amin’ny filazantsarany.



Nosoratan’i Karina Martins Pereira 
Correia de Lima

Tao anatin’ireo herinandro ankato-
ky ny fanambadiako sy ny fame-
hezana tany amin’ny tempoly dia 

nanomboka ho kirikirina kely aho ny 
amin’ireo zavatra nilaiko natao mia-
loha ny hanorenako ny fianakaviako 
vaovao. Na dia teo aza ny fifaliana 
tsapako tamin’izany fotoana izany dia 
nahatsapa rarin- tsaina aho mikasika 
ny fandaminana araka ny tokony ho 
izy ny volanay, ny fitadiavana toera-
na hametrahana ny entanay, ary ireo 
andraikitro vaovao rehetra amin’ny 
maha- vady ahy. Te hahazo antoka aho 
fa hatombokay araka ny tokony ho izy 
ny fanambadianay amin’ny alalan’ny 
fanokanana fotoana ao anatin’ny zava-
tra ataonay ho an’ireo zavatra manan- 
danja toy ny fitandremana ny didy sy 
ny fanokanana fotoana hiarahanay 
mivady na dia be atao be aza izahay 
eo amin’ny fiainanay.

Rehefa nihananakaiky ilay andro 
hanambadiana dia notampohan’ny 
nofy ratsy nisesy aho ka tafiditra 
tao anatin’izany ireo karazana ola-
na rehetra izay mety hanimba ny 

fianakaviana. Noho izaho avy amin’ny 
fianakaviana mifankatia nefa mandalo 
zava- tsarotra ihany koa, notandindo-
min’ny fifandirana tsy tapaka sy nahe-
ry vaika ary ny ratram- po, dia vao 
mainka nisy fiantraikany bebe kokoa 
teo amiko mihoatra ny tokony ho izy 
ireo nofy ratsy. Ka noho izany indray 
alina, taorian’ny alina maromaro toy 
izany, dia nifoha sady tsembo- dratsy 
aho ary nanapa- kevitra ny hanara-
ka ny torohevitra nomen- drahavavy 
Neill F. Marriot, Mpanolotsaina Faha-
roa ao amin’ny Fiadidian’ny Zato-
vovavy maneran- tany tao amin’ny 
lahateniny hoe “Manolotra ny fontsika 
ho an’Andriamanitra” (Liahona, nôv. 
2015, 30–32). Nakimpiko ny masoko 
dia nivavaka aho hoe: “Ray any An- 
danitra malala ô! inona no azoko atao 
mba hanakanana ireo zavatra ratsy 
ireo tsy hahazo ny fianakaviako?”

Tonga tampoka tao an- tsaiko ny 
valiny izay haingana sy mahery vaika 
tahaka ny hoe nisy olona iray nano-
katra varavarana nankao an- tsaiko ka 
nametraka ilay eritreritra tao. Nibitsika 
tamiko ilay feo tony sy malefaka hoe: 
“Ataovy fotsiny izay tokony hataonao. 

Aoka ianao ho mahatoky amin’ny 
dingana rehetra.” Nibitsika torohevitra 
vitsivitsy manokana ny Fanahy, ary 
izaho dia nahatsapa fa raha manao 
ireo zavatra ireo aho dia ho tsara avo-
koa ny zavatra rehetra.

Nitsiky aho ary nahatsapa fa feno 
hafanana tao amin’ny tratrako. Hadino 
tampoka teo ireo ahiahy satria fan-
tatro fa marina ilay torohevitra. Efa 
nahatsapa ny Fanahy masina aho teo 

Tahaka an’i Nefia izay 
nandeha sambo nan-
kany amin’ny toerana 
tsy fantatra dia nila 
nampihatra finoana 
ny Tompo mikasika 

ny fanorenana fiana-
kaviana aho.

dia 

Miomana 
amin’ilay  

vaovao

aloha, saingy tsy mbola nisy nahery 
vaika tahaka izay tsapako tamin’izay 
alina izay. Tsapako nanemitra ahy 
manodidina ny fitiavan’ny Raintsika 
any An- danitra sy ny Mpamonjintsi-
ka, ary fantatro fa tena nanan- danja 
tamin’ny fianakaviako tahaka ny 
naha- nanan- danja izany tamiko ny 
fiadanam- piainana sy ny famonjena 
ny fianakaviako.

Ho fanomezan- toky fanampiny dia 
tadidiko ny tantara iray ao amin’ny 
soratra masina, ilay fotoana izay nan-
didin’ny Tompo an’i Nefia hanamboa-
tra sambo: “Ary ny zava- nitranga dia 
niteny tamiko ny Tompo, nanao hoe: 
Hanamboatra sambo iray ianao araka 
ny toromarika izay hasehoko anao 
mba hahazoako mitondra ny olonao 
mita ireo rano ireo” (1 Nefia 17:8; 
nampiana fanamafisana).

Tany an- tany foana nandritra ny 
taona maro i Nefia sy ny fianakavia-
ny, niaritra ireo karazana fahoriana 
rehetra. Afaka nahatsapa ho natahotra 
izy tamin’ny fanombohana hanao dia 
hiampita ilay ranomasina ka namela 
ny tahony ho mafy kokoa noho ny 
finoany. Saingy tsy nanao izany izy. 
Nanaiky izy dia nankatò ireo toroma-
rika avy tamin’Andriamanitra. Nino izy 
fa ho tanteraka ny fampanantenana 
nomeny. Tsy niteny tamin’i Nefia na 
oviana na oviana ny Tompo fa tsy hisy 
oram- baratra na tsy hamely ilay sam-
bo ny onja. Saingy nilaza tamin’i Nefia 
Izy fa raha manaraka ny toromarika 
nomeny izy dia ho afaka ny hitarika 

ny fianakaviany tsy ho azon- doza 
hiampita ny ranomasimbe manka-
ny amin’ny tany nampanantenaina 
i Nefia.

Tonga saina aho fa nandeha tany 
an- tany foana ihany koa nandritra 
ny taona maro, saingy ankehitriny 
aho dia toy ny mijoro eo anoloan’ny 
ranomasina mba hiomana hanao dia 
vaovao: ny fanambadiana. Nantsoina 
aho, ary raha ny fiheverako azy dia 
toy izany koa ho an’ny fianakaviana 
Olomasin’ny andro Farany rehetra, 
mba hanamboatra sambo araka ny 
toromarika avy amin’Andriamanitra.

Taorian’ny nivadianay mivady dia 
tonga tokoa ireo olana. Narary aho 
ary sahirana izahay tamin’ny fampi-
fandanjana ny fampiasana ny volanay 
sy ny fampiharana ireo fahazarana 
tsara notapahanay fa harahinay.

Fa ilay torohevitra voaraiko tami-
n’izay alina izay dia nitoetra tato 
am- poko. Niezaka isan’andro ny 
hianatra sy hirakitra ao am- ponay 
ny tenin’Andriamanitra izahay, ny 
hanaraka ny ohatra tsara naseho-
n’ireo mpitarika malalanay, anisa-
n’izany i Kristy, ary ny hanatsara ny 
fitondrantenanay manokana. Nahazo 
fijoroana ho vavolombelona matan-
jaka momba ny vavaka aho ary 
tena nahatsapa ny fitiavan’ny Ray 
antsika. Nanomboka nahatoky 
bebe kokoa aho ary nihena ny 
tahotro. Hitanay fa lasa dingana 
mankany amin’ny fahatsarana 
ireo fahasarotana natrehanay. 

Ankehitriny dia toy ny sombin- 
danitra ny tokantranonay.

Mbola eo am- panombohana ny dia-
nay izahay, kanefa ny fanambadiana 
sy ny fanorenana fianakaviana no safi-
dy tsara indrindra nataoko teo amin’ny 
fiainako. Feno fifaliana ny foko rehefa 
mieritreritra ny ôrdônansin’ny tempoly 
noraisinay sy mahafantatra fa nofehe-
zina tamin’ny fahefan’Andriamanitra 
izany. Arakaraka ny hahatakarako ny 
lanjan’ny fianakaviana ao anatin’ny 
drafitry ny Ray any An- danitra sy ny 
fahamasinan’ny fanekempihavanana 
nataonay no haniriko bebe kokoa 
hanampy ireo fianakaviana hafa han-
dray izany ôrdônansy izany.

Nianatra aho fa tsy mila manahy 
momba izay hitranga isika satria “‘Tsy 
nomen’ Andriamanitra fanahy osa 
isika, fa fanahy mahery sy fitiavana ary 
fahononan- tena” (2 Timoty 1:7). Mila 
mankatò fotsiny isika, manaraka ny 
torohevitra nomena tamin’ny alalan’-
ny soratra masina sy ny tenin’ireo 
mpaminanin’ny andro maoderina, ary 
mangataka amin’ny alalan’ny vavaka 
mba hahazo torolalana bebe kokoa ho 

an’ny tena manokana. Raha manao 
ireo zavatra ireo isika dia afaka 
miampita ny ranomasimbe an’i-
zao andro farany izao amim- 
pahatokian- tena fa na inona 
na inona karazana olana 
mamely antsika dia ho voa-
ro ireo olo- malalantsika. ◼
Mipetraka ao Paraná Brésil 

ny mpanoratra.

Inona no tokony hataonao rehefa manana fanontaniana mikasika ny zavatra momba 
ny fotopampianarana na momba ny tantara, na mahakasika ny tena manokana ianao? 
Amin’ny fomba ahoana no ahitanao valinteny? Mampanantena ny Tompo hoe: “Hiteny 

anao ao an- tsainao sy ao am- ponao Aho, amin’ ny alalan’ ny Fanahy Masina” (F&F 8:2). 
Ahoana no fomba hampiasanao ny sainao sy ny fonao mba hahafantarana ny fitaomam- 
panahy? Ireto misy hevitra vitsy.

Fantaro ny zavatra azonao atao rehefa manana fanontaniana ianao.

Ahoana no handinihako ao AN- TSAIKO 

Mandalìna

Mivavaha

Mihainoa

Miresaha

SAINA

Mandalìna, mivavaha, mihainoa
Ny Loholona Robert D. Hales ao amin’ny Kôlejin’ny Apôstôly Roambinifolo dia nilaza fa 
rehefa mandray “fanapahan- kevitra lehibe eo amin’ny fiainana [isika] . . . , dia manante-
na antsika mba hampiasa ny fahafahantsika misafidy sy handinika izany ao an- tsaintsika 
araka ny fitsipiky ny filazantsara ary hanolotra ny fanapahan- kevitra eo Aminy ao ana-
tin’ny vavaka ny Ray any An- danitra” (“Ny Fanahy Masina,” Liahona, mey 2016, 105).

Tokony hanaraka io dingana io isika amin’ny fanontaniana rehetra. Rehefa mandalina 
ianao dia mivavaha amin- kitsimpo momba ireo valinteny hitanao eny an- dalana eny. Ny 
Fanahy Masina dia hanome bitsika anao, na amin’ny alalan’ny hevitra, na teny ao an- 
tsainao, na fampahatsiahivana hafa ho an’ny tena manokana, mba hitarika anao hahazo 
ny valinteny misimisy kokoa ilainao.

Mampiasà loharanom- pitaovana
Hadihadio ny soratra masina, anisan’izany ny Torolalana ho an’ny Soratra masina sy 
ireo fitaovana hafa hoenti- mandalina. Azonao atao koa ny mandalina ireo loharanom- 
pitaovana hafa an’ny OAF toy ny lahateny tamin’ny fihaonambe maneran- tany, ny 
Sujets de l’Evangile ao amin’ny LDS.org, ireo gazetibokin’ny Fiangonana, ny Joseph 
Smith Papers Project (Tetikasa hanangonana ireo asasoratr’i Joseph Smith) ary ireo 
maro hafa. (Jereo ny pejy 54 raha hijery ireo loharanom- pitaovana tena manampy.)

Resaho izany
Aza matahotra ny hangataka fanampiana. Ny Loholona Ronald A. Rasband ao amin’ny Kôlejin’ny Apôstôly 
Roambinifolo dia namporisika hoe: “Ampanaoviko fanamby ianareo. . . . Mila mieritreritra olona iray [afaka 
manampy anareo hitady valinteny] ianareo, namana iray azo itokisana, mpiahy na ray aman- dreny, ray 
aman- drenibe, mpampianatra, episkôpà, [na] mpanoro hevitra . . . , ary tokony hahazoanareo valiny avokoa 
ireo fanontaniana ireo” (Face to Face broadcast, 20 Jan. 2016). Andramo ilay izy! Resaho amin’ny olona 
iray itokisanao ny fanontaniana anananao dia miaraha mitady ny valiny.

Ahoana no handinihako ao AN- TSAIKO VALINTENY AVY 
AMIN’ANDRIAMANITRA
“Ny fametrahana fanontaniana amin- 
kitsimpo dia ampahany manan- danja amin’-
ny fanorenana finoana, ary sady mampiasa 
saina isika no mihaino ny fahatsapana. Hoy 
ny Tompo hoe: ‘Hiteny anao ao an- tsainao 

sy ao am- ponao Aho’ [F&F 8:2]. Tsy ho avy eo no ho eo avo-
koa ny valiny rehetra, saingy ny ankamaroan’ny fanontaniana 
dia afaka ho voavaly amin’ny alalan’ny fandalinana amin- 
kitsimpo sy fikatsahana valiny avy amin’ Andriamanitra.”
Loholona Neil L. Andersen ao amin’ ny Kôlejin’ny Apôstôly Roambinifolo, “Ny 
finoana dia tsy avy amin’ny kisendrasendra fa avy amin’ny safidy,” Liahona,  
nôv. 2015, 66.

sy amin’ny FOKO?

Mandalìna

Mandalìna

Mivavaha

Mihainoa

Mahareta

FO

Mandalìna, mivavaha, mihainoa
Dingana manan- danja amin’ny fisaintsainana amin’ny sainao sy ny fonao ireo. Hoy ny 
Filoha Dieter F. Uchtdorf, Mpanolotsaina Faharoa ao amin’ny Fiadidiana Voalohany 
hoe: “Raha tianao ny hamantatra fahamarinana ara- panahy, dia mila mampiasa ny 
fitaovana mety amin’izany ianao. Tsy afaka mahatakatra ny fahamarinana ara- panahy 
ianao raha mampiasa fitaovana izay tsy afaka mahita izany” (“Mandray fijoroana ho 
vavolombelona momba ny fahazavana sy ny fahamarinana,” Liahona, nôv. 2014, 22). 
Ny Fanahy Masina no fitaovana izay ianarantsika ireo zavatra ara- panahy. Ka rehefa 
mivavaka sy mihaino ny Fanahy ianao dia ho afaka ny hahazo valiny any aoriana any.

Mahareta
Nanazava ny Filoha Uchtdorf hoe: “Arakaraka ny hampanatonantsika ny fontsika sy ny saintsika 

an’ Andriamanitra, no hirotsahan’ny fahazavana avy any an- danitra ho amintsika. . . . Ny zavatra izay 
toa nanjavozavo sy maizina ary saro- takarina taloha dia miova tsikelikely ho lasa mazava sy mamiratra ary 

fantatsika tsara” (“Mandray fijoroana ho vavolombelona momba ny fahazavana sy ny fahamarinana,” 22). 
Mety ho dingana lava ny fitadiavana valinteny. Kanefa raha vonona ny hihaino ireo valinteny ianao, na dia ela 

aza izany vao tonga, dia ho azonao izany.

Manaova fanazaran- tena hamantarana ireo bitsika
Arakaraka ny hahafantaranao ireo bitsika sy ny fahavononanao hanao asa rehefa mitarika mangina ny eritreritrao sy ny 
fahatsapanao ny Fanahy no mahamora kokoa ny famantarana ireo bitsika fanampiny amin’ny ho avy. Mety “ho tsapa-
nao fa marina izany” na hahatsapa “fahadontoan’ny saina” ianao raha diso izany (jereo ny F&F 9:8–9). Mety haha-
tsapa fampahatsiahivana mamy ihany koa ianao, na fahatsapana fiadanana, na fahatsapana hafa izay natao ho anao 
manokana. Mahafantatra anao ny Tompo ary fantany ny fomba hahatakaranao ny Fanahy. Hanome anao fitarihana 
amim- pitiavana izay natao ho anao manokana Izy. Koa mihainoa hatrany ary tohizo ny fizàrana mihaino. ◼



Jereo ireto sosokevitra ireto mba 
handalinana ny filazantsara sy 
hitadiavana valinteny ho an’i-
reo fanontaniana ara- panahy 
anananao.

AMBOARY MBA HO  
METY TSARA AMINAO  
NY FANDALINANAO NY 
FILAZANTSARA

Mandalina amin’ny fomba 
ahoana ianao rehefa mitady 
ny valin’ny fanontaniana 

ara- panahy iray na rehefa miezaka 
fotsiny aza ny hahatakatra tsaratsara 
kokoa ny soratra masina? Ianao io 
no tiako holazaina amin’izany. Samy 
manana ny fahazarany mandalina any 
am- pianarana avy ny rehetra, saingy 
indraindray dia hadinontsika fa afaka 
manamboatra ihany koa ny fandali-
nantsika ny filazantsara isika mba ho 
mety tsara amintsika izany. Rehefa 
manana fanontaniana ara- panahy na 
ara- potopampianarana ianao amin’ny 
manaraka dia andramo ny sasany ami-
n’ireto sosokevitra ireto mba hamanta-
rana izay mety indrindra aminao.

Nosoratan’i Bethany Bartholomew
Gazetibokin’ny Fiangonana

MAMORÒNA LISITRA, NA TABILAO, NA SARINTANY

Indraindray dia tena manampy ny mandamina ny hevitrao mba ho hita maso mandritra ny 
fandalinana ny filazantsara amin’ny alalan’ny fametrahana azy ireo ao anaty lisitra, na tabi-

lao, na sarintany na izay mitovy amin’izany. Indro misy ohatra iray amin’ny karazana tabilao 
izay azon’ny olona iray foronina rehefa mandalina ny epistilin’i Paoly ao amin’ny Testamenta 
Vaovao. Afaka mamorona lisitra, na tabilao, na sarintany anao manokana ianao ka mam-
piasa izay endriny manampy anao indrindra. Manàna toe- tsaina tia mamorona! Mitadiava 
fomba mahafinaritra handaminana ny fandalinanao ny filazantsara.

EPISTILY NANANA NAMANA VE IZY? TAIZA NO NANORATANY 
IZANY . . . ? LOHAHEVITRA LEHIBE AO AMIN’NY EPISTILY

Ohatra: 
1 Timoty

Tsy voalaza Laodikia (jereo ny 
fanamarihana eo 
amin’ny fiafaran’ny 
1 Timoty 6 ao amin’ny 
Baiboly King James)

Fotopampianarana marina, ny Mpamonjy, vavaka, 
finoana sy fiantrana, toetra tsara ananan’ny mpitari-
ka, apôstazia, fikarakarana ny mahantra, mijanona ho 
mahatoky, miala amin’ny harenan’izao tontolo izao

2. MANORATA

Raiso an- tsoratra ao anatin’ny diary 
fandalinana iray ny hevitra sy ny faha-
tsapana voarainao mandritra ny fan-
dalinanao soratra masina ary avereno 
jerena matetika ireo hevitra ireo.

Soraty aorian’ny vavaka ataonao 
ireo hevitra sy fahatsapana azonao, na 
dia tsy mifandray mivantana amin’ny 
lohahevitra halalininao aza ireo faha-
tsapana ireo. Jereo izay ampianarin’-
ny Fanahy anao rehefa mandeha ny 
fotoana.

Soraty ao anatin’ny kahie 

fandraisana an- tsoratra, na ao 
amin’ny findainao, na amin’ny 
bloc- notes eo akaikin’ny fan-
drianao ireo fanontanianao mba 
ho fampahatsiahivana ho anao 
sy hanampy anao hieritreritra 
mandrakariva izay ianaranao 
isan’andro.

1. MAMORÒNA

Manaova lisitra, na tabilao, na 
sarintany. ( Jereo etsy ambany mba 
hahitana ohatra iray.)

Manaova tranonkala fandalinana. 
Manorata teny sy hevitra dia ampi-
fandraiso amin’ny tsipika sy faribo-
lana izy ireo avy eo mba hanehoana 
ny fomba ifandraisan’izy ireo.

NY EPISTILIN’I PAOLY

4. MANAOVA FIKAROHANA

Mikaroha fanampiana amin’ny 
fandalinana ao amin’ny soratra 
masina sy ao amin’ny internet 
(jereo etsy ambany raha hijery ny 
lisitr’ireo loharanom- pitaovana 
an’ny OAF).

Mikaroha ao amin’ny LDS.org 
raha hijery ireo horonan-tsary sy 
hira mikasika ny zavatra ianaranao.

Halalino ny sahan- kevitra. Karo-
hy ny tantara na ireo toko miresa-
ka momba ilay lohahevitra na ilay 
soratra masina halalininao.

3. MIHAINOA DIA  
MIFANAKALOZA HEVITRA

Miresaha amin’ny ray aman- 
dreny na mpitarika iray azo itokisa-
na. Miaraha miezaka mahatakatra 
izany. Mety ho elaela izany vao ho 
vita kanefa samy hivoatra ianareo 
ao anatin’ilay dingana.

Mampianara olona hafa. Mifan-
dimbiasa mizara ny zavatra tena 
fantatrareo. Ifanakalozy hevitra ny 
zavatra nianaranareo avy amin’ny 
tsirairay avy.

Henoy amin’ny feo avo ny sora-
tra masina na ireo tantara hafa  
an’ny OAF ary ireo loharanom- 
pitaovana hafa.

AVELAO HANAMPY ANAO 
IREO FANAMPIANA AMIN’NY 
FANDALINANA

Misy loharanom- pitaovana manan- danja 
maro be hita ao amin’ny soratra masi-

na sy ao amin’ny internet mba hanampiana 
anao eo am- pandalinanao ireo lohahevitra 
manan- danja. Inty misy lisitra ahitana ireo 
loharanom- pitaovana azonao ampiasaina sy 
ny toerana ahitana izany:

AO AMIN’NY SORATRA MASINA
•  Torolalana ho an’ny Soratra Masina
•  Bible Chronology (Vanim- potoana mifan-

dray amin’ny tantara ao amin’ny Baiboly) 
(ireo zava- nitranga nanomboka tany 
amin’ny Testamenta Taloha sy Vaovao 
izay nalahatra araka ny vanim- potoana 
miaraka amin’ny daty manakaikikaiky ilay 
trangan- javatra)

•  Firindran’ireo filazantsara (tantara 
mikasika ny Mpamonjy nalaina avy ao 
amin’ireo Filazantsaran’i Matio, Marka, 
Lioka ary Jaona izay nalamina araka ny 
zava- nitranga, ny toerana, ary ireo daty 
manakaikikaiky ny nisehoan’izany)

AO AMIN’NY LDS.ORG
•  Soratra masina (scriptures. lds. org)
•  Fihaonamben’ny Fiangonana maneran- 

tany (conference. lds. org)
•  Sujets de l’Evangile (topics. lds. org)
•  Gazetiboky (liahona. lds. org)
•  Tantaran’ny Fiangonana (history. lds. org)
•  Fanampiana amin’ny fandalinana  

(scriptures. lds. org)
•  Loharanom- pitaovana ahitana lesona sy 

fampianarana (lds. org/ go/ 41754a)
•  Fitehirizana ny sary sy feo an’ny OAF 

(lds. org/ media - library)
•  Fanampiana amin’ireo zava- tsarotra  

(lds. org/ go/ 41754b)

IREO LOHARANO HAFA AO 
AMIN’NY INTERNET
•  Tantaram- pianakaviana (familysearch. org)
•  Mormon Channel (mormonchannel. org)
•  Soratra masina notanisaina tamin’ny 

fihaonamben’ny Fiangonana maneran- 
tany (scriptures. byu. edu)

•  Mormon Newsroom (Seha- baovao  
Môrmôna) (mormonnewsroom. org)

•  Asa fitoriana sy fizarana ny filazantsara 
(mormon. org)

•  Ny Joseph Smith Papers Project (Tetika-
sa hanangonana ireo asasoratr’i Joseph 
Smith) (josephsmithpapers. org)

•  Ny Dikantenin’ny Baiboly nataon’i  
Joseph Smith

•  Sarintany sy sary
•  Torolalana manazava ny dikan’ireo 

fanafohezan- teny



 A p r i l y  2 0 1 7  55

HO
 A

N
’N

Y ZATO
VO 5. ATAOVY

Lalaovy an- tsehatra ireo tantara 
avy ao amin’ny soratra masina na ny 
loharanom- pitaovana hafa. Manam-
py anao hahatakatra tsaratsara 
kokoa ny zavatra halalininao amin’-
ny fomba ahoana ny fakanao sary 
an- tsaina fa miaina ny toe- javatra 
iainan’izany olona izany ianao? Toe- 
javatra manao ahoana no mitovy 
amin’izany eo amin’ny fiainanao?

Manaova rojon- tsoratra masina 
izay mampifandray ireo valinteny 
hitanao ao amin’ny soratra masina. 
( Jereo etsy ambany mba hahitana 
ohatra iray.)

ROJOM- PANDALINANA  
SORATRA MASINA

Soratra masina mikasika ny fanantenana:

MANAOVA ROJOM- PANDALINANA  
SORATRA MASINA

Indraindray dia tena manampy ny 
mandray an- tsoratra soratra masina 

maro izay miresaka mikasika ny lohahe-
vitra iray. Jereo ao amin’ny Torolalana ho 
an’ny Soratra Masina ireo soratra masina 
mifandray amin’ilay lohahevitra halalininao. 
Dia ampiasao avy eo ny fanovozan- kevitra 
sy ny sahan- kevitra mba hampifandraisina 
amin’ny soratra masina ahitana fampaha-
lalana bebe kokoa mikasika ilay zavatra 
resahina. Soraty eo amin’ny sisin’ilay sora-
tra masina teo aloha ilay soratra masina 
manaraka ao amin’ilay rojo dia toy izay 
hatrany. Afaka mikaroka lahateny tamin’ny 
fihaonambe mikasika ny lohahevitra iray 
manokana ihany koa ianao mba hanampy 
anao amin’ny fikarohana ataonao (jereo 
ny lisitra misy ireo lohahevitra ao amin’ny 
conference.lds.org). Ilay rojom- pandalinana 
soratra masina izay manana lohahevitra 
mikasika ny fanantenana dia ohatra iray.

Lahateny mikasika ny fanantenana:
•  Eveka Dean M. Davies, “Ireo fitahiana 

entin’ny fitsaohana,” fihaonamben’ny 
Fiangonana maneran- tany ôkt. 2016.

•  Loholona Paul V. Johnson, “Ary tsy 
hisy fahafatesana intsony,” fihaonam-
ben’ny Fiangonana maneran- tany  
apr. 2016.

•  Filoha Dieter F. Uchtdorf, “Ataony eo 
an- tsorony ianao dia entiny mody,” 
fihaonamben’ny Fiangonana maneran- 
tany apr. 2016.

•  Loholona L. Whitney Clayton, “Safidio 
ny hino,” fihaonamben’ny Fiangonana 
maneran- tany apr. 2015.

•  Filoha Boyd K. Packer (1924–2015), 
“Ny anton’ny fanantenantsika,” fihao-
namben’ny Fiangonana maneran- tany 
ôkt. 2014.

•  Filoha Henry B. Eyring, “Lovam- 
panantenana tsy hay sandaina,” fihao-
namben’ny Fiangonana maneran- tany 
apr. 2014. ◼

Fiantombohany: Môrônia 7:40

Môrônia 7:3

Etera 12:4

Fotopampianarana sy Fanekempihavanana 138:14

Môrônia 7:41

Fifaranany: Almà 46:39 (Soraty eo 
amin’ny sisiny akaikin’io soratra masina 

io ny Môrônia 7:40.)

Ny faniriana marina nananan’-
ny olona tsara maneran- tany 
sy ananany foana dia ny mba 

hisian’ny fiadanana eto an- tany. Tsy 
tokony hilavo lefona isika amin’ny 
fanatratrarana izany tanjona iza-
ny. Kanefa nampianatra ny Filoha 
Joseph F. Smith (1838–1918) fa “Tsy 
afaka ny ho tonga eto amin’izao 
tontolo izao mihitsy izany fanahin’-
ny fiadanana sy fitiavana izany . . . 
mandra- pandrain’ny olona ny fahama-
rinan’Andriamanitra sy ny hafatr’An-
driamanitra . . . , ary mandra- panekeny 
ny heriny sy ny fahefany izay masina.”

Manantena sy mivavaka mafy ho 
an’ny fiadanana maneran- tany isika 
kanefa amin’ny alalan’ny tsirairay sy 
ny fianakaviana no ahazoantsika ilay 
karazam- piadanana izay valisoa 
nampanantenaina noho ny 
fahamarinana. Fanomezana 
nampanantenaina avy amin’ny iraka 
nampanaovina ny Mpamonjy sy ny 
sorompanavotany io fiadanana io.

Ny fiadanana dia tsy hoe hieren- 
doza na tsy fisian’ny ady na herisetra 
na fifanoherana na fifandirana fotsiny 
ihany. Ny fiadanana dia azo avy amin’-
ny fahafantarana fa mahafan-
tatra ny Mpamonjy hoe iza 
isika sy mahafantatra fa mino Azy 
isika, tia Azy, ary mitandrina ny 
didiny, indrindra moa na dia miaina 
ao anatin’ny fitsapana sy ny loza man-
drotika aza (jereo ny F&F 121:7–8).

“Aiza no ahitako fiadanana? Aiza ny 
fampiononana ahy rehefa mitsahatra 

NY FOMBA AHITANA 
FIADANANA MARINA

Nosoratan’ny Loholona 
Quentin L. Cook
Ao amin’ny Kôlejin’ny 
Apôstôly Roambinifolo

V A L I N T E N Y  A V Y  A M I N ’ I R E O  M P I TA R I K A  A O  A M I N ’ N Y  F I A N G O N A N A

amin’ny fanasitranana ahy ireo lohara-
no hafa?” (“Où pourrais- je chercher?” 
Cantiques, no. 68). Ny valiny dia 
ny Mpamonjy, izay loharano ipoi-
ran’ny fiadanana sy mpahary izany. Izy 
no “Andrian’ny Fiadanana (Isaia 9:6).

Ny fanetrentsika tena eo 
anatrehan’Andriamanitra, ny fivava-
hana mandrakariva, ny fibebaha-
na amin’ny fahotantsika, ny firobohana 
ao amin’ny ranon’ny batisa amin’ny 
fo torotoro sy ny fanahy mane-
nina ary ny fahatongavana ho 
mpanara- dia marina an’i Jesoa 
Kristy dia ohatra tena tsara amin’ny 
fahamarinana izay valiana soa amin’ny 
fiadanana maharitra.

Fialofana izay ahitan’ny mpanara- 
dia an’i Kristy fiadanana ny Fian-
gonana. Milaza ny tanora sasany 
eto amin’izao tontolo izao fa olona 
manana toetra ara- panahy izy ireo 
fa tsy mpivavaka be. Dingana tsara 
voalohany ny fahatsapana ho olona 
manana toetra ara- panahy. Kanefa ao 
amin’ny Fiangonana no ahazoan-
tsika namana manohana, 
sy ampianarana antsika ary 
amahanana antsika amin’ny 
teny soa n’Andriamanitra. Fa misy 
zavatra manan- danja kokoa noho izay, 
dia ny fahefan’ny fisoronana ao amin’-
ny Fiangonana izay hanatanterahana 
ireo ôrdônansy sy fanekempi-
havanana masina izay mamehy 
ny fianakaviana sy mahatonga antsika 
tsirairay avy ho mendrika ny hiverina 
any amin’Andriamanitra, ilay rain’i 

Jesoa Kristy ao amin’ny fanjakana 
selestialy. Mitondra fiadanana ireo 
ôrdônansy ireo satria fanekempihava-
nana miaraka amin’ny Tompo izy ireo.

Ny tempoly no toerana hanaovana 
ny maro amin’ireo ôrdônansy ireo ary 
loharano ahitana toeram- pialofana 
feno fiadanana ihany koa hanalavi-
rana an’izao tontolo izao. Ireo izay 
mitsidika ny tempoly na mijery 
ireo varavarana misokatra ao amin’ny 
tempoly dia mahatsapa fiadanana.

Ny Mpamonjy no loharanon’ny 
fiadanana marina. Na dia eo aza 
ny fitsapana eo amin’ny fiainana, dia 
hovaliana soa amin’ny fiadanan’ny 
tena manokana ny fiainana amim- 
pahamarinana noho ny Sorompanavo-
tana sy ny fahasoavan’ny Mpamonjy 
(jereo ny Jaona 14:26–27; 16:33). ◼
Avy amin’ny lahateny iray tamin’ny fihaonam-
ben’ny Fiangonana Aprily 2013.

Nosoratan’i Abegail D. Ferrer

Indray taona izay aho nanana 
tanjona hanatsara ny fianarako 
ara- panahy. Nitondra bokin’ny 

Fiangonana, kiboky, boky torolalana, 
ary soratra masina tany amin’izay 
nalehako rehetra aho, anisan’izany 
rehefa nankany am- pianarana satria 
nangetaheta ny tenin’Andriamanitra 
aho. Saingy nihena ny ezaka nataoko 
rehefa lasa sahirana nianatra mba hio-
manana tamin’ny fitsapam- pahaizana 
fohy iray ho avy aho.

Indray andro dia nitarika 
fifanakalozan- kevitra ny mpampiana-
tray, ka nandritra izany izy dia nanga-
taka ny mpianatra rehetra tsy Katôlika 
tao amin’ilay efitrano mba hitsangana. 
Izaho no hany Olomasin’ny andro 
Farany tao amin’ilay kilasy. Nisy mpia-
natra enina hafa nitsangana ihany koa.

Dia nanontaniana izahay hoe: Ao 
amin’ny fiangonana inona no misy 
anao? Iza no nanorina izany? Tamin’-
ny fomba ahoana no nanorenana ny 
fiangonanao?

Izaho no namaly farany. Taitaitra 
aho rehefa nahatsiaro fa tsy nentiko 
ireo bokin’ny Fiangonana, kanefa 
niezaka nitadidy ireo zavatra nianara-
ko aho. Nisy andinin- tsoratra masina 
avy ao amin’ny Baiboly tonga tao 
an- tsaiko:

“Matokia an’i Jehovah amin’ny 
fonao rehetra, fa aza miankina amin’-
ny fahalalanao.

“Maneke Azy amin’ny alehanao 
rehetra, fa Izy handamina ny lalanao” 
(Ohabolana 3:5–6).

Nijoro teny aloha tamim- 
pahasahiana aho ary hadinoko ny 
tahotro. Natomboko tamin’ny fila-
zana fa mpikambana ao amin’ny SA

RY
 N

AT
AO

N’
 I 

BR
O

O
KE

 S
M

AR
T

Fiangonan’i Jesoa Kristy ho an’ny Olo-
masin’ny Andro Farany aho. Nizara ny 
tantaran’i Joseph Smith tovolahikely 
izay nahita an’Andriamanitra aho. 
Nahatsapa hafanana tao an- tratrako 
aho ary nirotsaka ny ranomasoko. 
Nolazaiko azy ireo fa naorina tamin’-
ny 6 aprily 1830 ny Fiangonana, ary 
nijoro ho vavolombelona aho fa nisy 
mpaminanin’Andriamanitra nantsoi-
na ary naverina tamin’ny laoniny ny 
fisoronana. Nijoro ho vavolombelona 
aho fa fantatro fa marina ireo zavatra 
rehetra ireo.

Tena nilaina ireo ora maro nolania-
na tamin’ny fandalinana ny filazantsa-
ra. Nanampy ahy hiaro ny finoako sy 
hizara ny filazantsara izany. Tena faly 
aho rehefa nandeha nivavaka niaraka 
tamiko ny efatra tamin’ireo mpiara- 
mianatra tamiko afaka herinandro 
maromaro taty aoriana.

Nampianatra ahy ny maha- zava- 
dehibe ny fijoroana ho vavolombelona 
izany zavatra niainana izany. Tamin’ny 
voalohany aho dia nanontany tena 
hoe nahoana ny Tompo no tsy nibi-
tsika tamiko mba hitondra ny bokiko 
tamin’io andro io. Mety ho nanampy 
ahy hamaly araka ny tokony ho izy 
ireo fanontaniana napetraka izy ireo. 
Kanefa fantatro tamin’izay fa tsy mila 
mahatadidy ny zavatra rehetra mikasi-
ka ny Fiangonana isika na miantehitra 
amin’ireo boky fanovozan- kevitra, fa 
tokony handalina, hiaina ary hizara ny 
filazantsara isika ary hiantehitra amin’-
ny Fanahy Masina. Mety hoe tsy nana-
na ireo bokiko aho kanefa nanana ny 
fijoroako ho vavolombelona. ◼
Monina any Cagayan, Philippines ny 
mpanoratra.

Hadino ireo boky  
fa tadidy ny fijoroana  
ho vavolombelona
Nijery ahy daholo ny olona rehetra. Afaka miaro ny Fiangonana 
amin’ny fijoroana ho vavolombelona ananako fotsiny ve aho?



58 L i a h o n a

Ho toy ny ahoana araka ny hevitrao izany hoe mahita ny 
Mpamonjy efa nitsangana tamin’ny maty izany? Ho an’-
ny olona an- jatony tamin’ny andron’i Jesoa dia tsy nila 

naka sary an- tsaina izany izy ireo, tena nahita izany izy ireo. Ny 
soratra masina dia mitantara ohatra roa ambin’ny folo voarakitra 
an- tsoratra farafahakeliny ao amin’ny Testamenta Vaovao ary 
maro hafa ao amin’ny Bokin’i Môrmôna mikasika ny fotoana 
nisehoan’ny Tompo nitsangana tamin’ny maty tamin’ny olona. 
Ireo olona ireo dia nahita ny iray amin’ireo fahagagana lehibe 
indrindra teo amin’ny tantara: i Jesoa Kristy nandresy ny fahafa-
tesana ka mahatonga antsika tsirairay avy ho afaka ny ho velona 
indray. Tena mahatalanjona izany, sa tsy izany?

Koa inona ary no tena hevitry ny hoe vavolombelon’i Jesoa 
Kristy? Andeha isika hijery vitsivitsy amin’ireo fotoana ireo ao 
amin’ny soratra masina dia hieritreritra ny fomba ahafahantsika 
ho tonga vavolombelon’i Kristy ihany koa na dia tsy nahita Azy 
mivantana aza.

||||||||||||||||N
A H I T A  A Z Y  I Z Y IREO

PENNANT © ISTOCK/GETTY IMAGES

Tena nahita ny Mpamonjy efa nitsangana 
tamin’ny maty ireo olona ireo, fa ianao 

ihany koa dia afaka ny ho vavolombelon’i 
Kristy amin’ny fombanao manokana.

Maria Magdalena
I Maria Magdalena no vavolombelona voalohany. Ny alahady 

maraina taorian’ny Fanomboana dia nandeha tany amin’ilay fasana 
niaraka tamin’ny vehivavy hafa vitsivitsy izy mba hanosotra diloilo ny 
vatan’ny Tompo. Rehefa nahita fasana foana i Maria dia nitomany. 
Nisy olona nanatona azy avy tao aoriana dia nanontany hoe: “Ravehi-
vavy, nahoana ianao no mitomany?” Alaivo sary an- tsaina ny fahataira-
ny rehefa hitany fa i Jesoa izay nitsangana avy any amin’ny maty izany. 
(Jereo ny Jaona 20:1–18.)

EFA NITSANGANA IZY, NATAON’I GREG K. OLSEN, TSY AZO ADIKA
LALANA MANKANY EMAOSY, NATAON’I JON MCNAUGHTON
JEREO NY TANAKO SY NY TONGOTRO, NATAON’I HARRY ANDERSON

Mpianatra roa nandeha teo amin’ny lalana  
mankany Emaosy

Nandeha tamin’ny lalana nankany Emaosy i Kleopasy 
sy ny mpianatra iray hafa tamin’ny fotoana nanatonan’ny 
olona iray tsy fantatra azy ireo. Tsy fantatr’izy ireo ilay 
namany vaovao, saingy nandritra ny fiarahan’izy ireo nisa-
kafo hariva dia namaky mofo ilay olon- tsy fantatra. Dia 
nahiratra ny mason’izy ireo avy eo ka nahalala fa nandeha 
niaraka tamin’ny Mpamonjy foana izy nandritra izay fotoana 
rehetra izay. “Tsy nangorakoraka va ny fontsika . . . ?” hoy izy 
ireo nifanontany sady nisaintsaina ilay fanamafisana fa izy 
ireo dia nahatsapa fa tena niaraka tamin’izy ireo Izy. (Jereo 
ny Lioka 24:13–34.)

Ireo Apôstôly folo
Niverina tany Jerosalema 

ireo mpianatra roa izay nan-
deha tany Emaosy niaraka 
tamin’i Kristy ka nitantara 
tamin’ny folo tamin’ireo 
Apôstôly ny zavatra niaina-
n’izy ireo. Raha mbola niteny 
izy ireo dia niseho tamin’izy 
ireo ny Mpamonjy Izy tena-
ny mihitsy, ka niteny hoe: 

“Izahao ny tanako sy ny tongotro, fa Izaho no Izy; tsapao 
Aho, ka jereo, fa ny matoatoa tsy mba manana nofo sy 
taolana, tahaka izao ahitanareo Ahy izao.” (Jereo ny Lioka 
24:36–41, 44–49.)

Ny Apôstôly Tomasy
Tsy teo ny Apôstôly Tomasy tamin’ny 

fotoana nisehoan’ny Mpamonjy voalohany 
tamin’ireo Apôstôly hafa, ka noho izany dia 
tsy nino izy fa nitsangana tamin’ny maty i Kris-
ty. Herinandro taty aoriana dia niseho tamin’-
ny Apôstôly indray i Kristy. Tamin’io fotoana 
io dia teo i Tomasy, ary satria nahita an’i Kristy 
izy dia nino fa efa nitsangana tamin’ny maty 
Izy. Nampitandrina an’i Tomasy tamin’ny tsy 
finoana raha tsy efa mahita ny Mpamonjy 
nanao hoe: “Satria nahita Ahy hianao, dia 
nino; sambatra kosa izay tsy nahita, nefa nino.” 
(Jereo ny Jaona 20:24–29.)

Ny Apôstôly iraika ambin’ny 
folo teo amin’ny ranomasin’i 
Tiberiasy

Indray andro, taoriana kelin’ny 
Fitsanganana tamin’ny maty, dia 
nandeha nanjono tao amin’ny rano-
masin’i Tiberiasy ny apôstôly maro 
saingy tsy nahomby firy. Ny ampitso 
marainan’io dia nanatona azy ireo ny 
Mpamonjy ka nanoro hevitra azy ireo 
hanipy ny harato teo amin’ny sisiny 
ankavanan’ilay sambo kely. Rehefa 
nanao izany izy ireo dia nahazo tron-
dro maro be ilay harato ka zara raha 
afaka nisintona izany izy ireo! Rehefa 
avy niara- nisakafo izy ireo dia nampia-
natra mikasika ny maha- zava- dehibe 
ny fanompoana ny hafa ny Mpamonjy 
ka nilaza hoe: “Fahano ary ny ondri-
ko.” Nandany ny androm- piainany 
sisa tamin’ny fanaovana izany fotsiny 
ny Apôstôly, nampianatra ny olona 
momba an’i Kristy, ary tamin’ny fotoa-
na sasany dia namoy ny ainy mihitsy 
noho ny fanatontosana izany aza izy 
ireo. (Jereo ny Jaona 21:1–22.)

Ireo Nefita tao Amerika fahiny
Nandritra ny Fanomboana dia noravaravan’ny horohoron- tany, ny afo, ny loza 

voajanahary hafa, ary telo andro tao anatin’ny haizina ny tany tao Amerika fahiny mba 
hanamarihana ny fahafatesan’ny Mpamonjy. Taoriana kelin’izay dia nidina avy any 
an- danitra i Kristy ka namangy vahoaka miisa 2500 izay nivory teo akaikin’ny tempoly 
tao Soafeno. Nanasa ny olona izy hitsapa ny holatry ny feriny teo amin’ny tanany sy ny 
tongony ary ny lanivoany, nitondra toriteny izy, ary nitsodrano tsirairay ny zanaky ny 
Nefita. Nihabetsaka mihitsy aza ny olona nivory ny ampitson’io, ary ny Mpamonjy dia 
namangy sy nampianatra azy ireo. Taty aoriana dia nanorina ny Fiangonan’i Kristy ireo 
mpianatra, ary ny Nefita dia nahazo fijoroana ho vavolombelona tena mahery vaika 
fa lasa niova fo ho an’ny Tompo izy ireo ary ny Lamanita ihany koa. (Jereo ny 3 Nefia 
11–18; jereo koa ny 3 Nefia 8–10; 4 Nefia 1.)

Ireo vavolombelona taloha sy ankehitriny
Niseho tamin’ny olona maro hafa koa i Kristy, anisan’izany ireo vehi-

vavy maro izay tonga tany amin’ny fasana mba hanampy an’i Maria 
Magdalena hanosotra diloilo ny vatan’i Kristy, ireo vondron- dehilahy 
500 mahery, i Jakoba ary i Paoly. ( Jereo ny Matio 28:9; Asan’ny Apostoly 
9:4–19; 1 Korintiana 15:6–7; jereo koa ny 3 Nefia 19; 26:13.)

Mety tsy hanana fahafahana hahita ny Mpamonjy tahaka ireo vavo-
lombelona ireo isika, kanefa mbola afaka ny ho vavolombelon’i Kristy 
ihany ianao. Afaka mikatsaka manokana ny Mpamonjy ianao, tahaka 
izay nataon’i Maria rehefa nandeha tany amin’ilay fasana izy, amin’ny 
alalan’ny fianarana zavatra bebe kokoa momba Azy. Na mety hampiha-
tra ny finoanao Azy ianao amin’ny alalan’ny fitandremana ny didy sy ny 
fanarahana ny torohevitry ny mpaminany. Na mety ho afaka ny haman-
tatra ny fitahian’ny Mpamonjy eo amin’ny fiainanao ianao, tahaka ireo 
mpianatra roa nandeha tany Emaosy. Amin’ity vaninandron’ny Paska 
ity dia eritrereto ny dikan’ny hoe vavolombelon’i Kristy. Ireo olona ireo 
dia vavolombelona ara- bakiteny izay tena nahita an’i Kristy nitsangana 
tamin’ny maty, fa tsy izay no hany fomba ahafahanao ho lasa vavolom-
belony eo amin’ny fiainanao. ◼

MIANARA AMINY
“Rehefa mahatsapa ny fijoroan’ny Fanahy Masina 
ho vavolombelon[’i Kristy] ianao, izay nohamafisina 
sy naverina nohamafisina tao anatinao tao anatin’-
ny zavatra niainana sy ny toerana samihafa, rehefa 
miezaka maneho ny ohatra nasehony eo amin’ny 
fiainanao isan’andro ianao, ary rehefa mijoro ho 
vavolombelona amin’ny hafa sy manampy azy ireo 

hianatra Aminy sy hanaraka Azy, dia vavolombelon’i Jesoa Kristy ianao.”
Loholona D. Todd Christofferson ao amin’ny Kolejin’ny Apôstôly Roambinifolo, “Becoming a 
Witness of Christ,” Liahona, mar. 2008, 63.

SEHATRA HO ANTSIKA

MANOME FITAOVANA ANTSIKA ANDRIAMANITRA

Mpahaikanto ny dadatoako ary manao sambo kely vita amin’ny 
hazo ao anaty tavoahangy izy. Mila fotoana sy fifantohana ary 

ezaka be dia be ny manao azy ireo.
Indray andro aho dia nahita ny fitaovana fampiasany ary naha-

tsikaritra ny fomba fampiasana ny fitaovana tsirairay amin’ny 
singa na ampahany iray manokana eo amin’ilay sambo. Rehefa 
nijery azy niasa aho dia nahatalanjona ahy ny fomba nampiasa-
ny ireo fitaovana mba hanaovana ireo sambo ireo. Tadidiko ny 
tantaran’i Nefia nanamboatra sambo iray (jereo ny 1 Nefia 17–18). 
Namboariny araka ny fomban’ny Tompo izany fa tsy araka ny 
fomban’olombelona. Manome antsika fitaovana hanamboarana ny 
sambontsika araka ny fombany Andriamanitra. Ny soratra masina, 
ny finoana ary ny fitiavan’Andriamanitra dia fitaovana tsy maintsy 
ampiasaiko eo amin’ny fiainako manokana mba hanamboarako amim- 
pitandremana ny samboko izay tsy ahitana triatra mihitsy. Mianatra ny ho 
mpianatry ny Tompo isan’andro aho. ◼
María Mercedes G., Monagas, Venezuela

MAHATSAPA HO IRERY

Lohataona nangatsiaka tao Danemark  
tamin’izay. Vao nanomboka ny asa 

fitoriana tamin’ny fotoana feno natao-
ko aho ary tsy tena mbola nanana 
fijoroana ho vavolombelona aho. Vao 
19 volana no naha- mpikambana vao 
niova fo ahy ary tena natahotra tokoa 
aho ny hipetraka any amin’ny firenen- 
kafa sy hampiasa fiteny tsy haiko 
tenenina ary hitady ny lalana halehako 
ao anatin’ny lala- mifampidipiditra izay 
tsy azoko an- tsaina akory hoe azoko 
handehanana. Ny vavaka nataoko 
izay feno fankasitrahana teo aloha dia 
nanjary fanomezan- tsiny lehibe manao 
hoe: “Andriamanitra ô! Fa nahoana aho 
no navelanao ho irery?”

Indray maraina dia nitalaho taminy 
tamim- bavaka aho. Saingy raha toko-
ny hanontany tamim- pahatezerana 

ANJARANAO INDRAY IZAO
Ny Liahona dia mandray an- tanan- droa 

ireo zavatra niainana sy ireo hevi- 
baovao voarainao tamin’ny fiainanao ny fila-
zantsara. Alefaso ao amin’ny liahona. lds. org 
ny tantaranao na alefaso email ao amin’ny 
liahona@ ldschurch. org. Soraty ao azafady 
ny anaranao feno, ny anaran’ny paroasy 
na sampana misy anao, ary ny fanomezan- 
dalana avy amin’ny ray aman- dreninao.

tao am- poko aho hoe “nahoana” 
dia naleoko nangataka fijoroana ho 
vavolombelona momba ny fahamari-
nan’ny filazantsara sy fanaisorana ny 
ahiahiko.

Rehefa avy nivavaka aho dia nano-
katra ny soratra masiko tao amin’i-
zay pejy sendra ahy. Tao amin’ny 
Deoteronomia 31:6 no voasokatro 
an- kisendrasendra: “Mahereza sy 
matanjaha; aza matahotra na manahy 
azy; fa Jehovah Andriamanitrao no 
miara- mandeha aminao; tsy handao 
anao na hahafoy anao Izy.”

Feno fifaliana ny foko rehefa naha-
fantatra ny valin’ilay vavako aho hoe: 
Niaraka tamiko teo foana Andriama-
nitra. Niandry vavaka tamin- kitsimpo 
fotsiny Izy fa tsy fanomezan- tsiny hoe 
namela ahy irery Izy.

Tsy handao ahy mihitsy Andriama-
nitra na dia rehefa toa tsy misy azo 
antenaina avokoa aza ny zavatra rehe-
tra. Ary afaka mahatsapa ny fitiavany 
amin’ny alalan’ny vavaka sy ny soratra 
masiny isika. ◼
Clayton E., Texas, Etazonia



SARY NATAON’ I DAVID STOKER

“Ireo lehilahy sy vehivavy, izay maniry hahazo toerana ao amin’ny fanjakana 
selestialy dia hahita fa tsy maintsy miady isan’andro izy ireo.”

(Teachings of Presidents of the Church: Brigham Young [1997], 294.)

(MANDROSOA RY MIARAMILA KRISTIANINA)
LA LUTTE SUPRÊME  

“Ahoana no ahafahako 
mahafantatra fa mihaino 
ny vavaka ataoko 
Andriamanitra?”

Ny vavaka dia fitahiana lehibe, ary isika dia nampanan-
tenaina fa mihaino mandrakariva Andriamanitra Ray, 
kanefa matetika dia mitaky asa vitsivitsy ny hamanta-
rana ny valinteny avy Aminy.1

Eritrereto ity: Na Andriamanitra mahare anao na 
tsia. Raha tsy mahare Izy dia mazava ho azy fa tsy misy antony 
tokony hivavahana. Fa raha mahare Izy (ary tena mahare Izy!), 
dia mila mamantatra ny fomba ahafahana mifandray marina 
Aminy amin’ny vavaka sy mamantatra ireo valiny ary mandroso 
amim- pahatokiana isika.

Rehefa mahatsapa isika fa tsy mihaino Izy dia mety mila 
fivoaran’ny tena manokana isika. Mety mametraka fanontaniana 
vitsy amin’ny tenanao ianao hoe: Madio ve aho? Mendrika ve 
ireo zavatra mandrisika ahy? Vonona ny hanao izay angatahiny 
ve aho? 2 Raha eny ny valin’ny tsirairay amin’ireo fanontaniana 
ireo dia afaka matoky ianao fa “ny Tompo Andriamanitra dia 
. . . hanome anao ny valin’ny fivavakao” (F&F 112:10). Tadidio 
fa indraindray ny valim- bavaka dia misoko mangina sy tonga 
amin’ny fomba tsy ampoizina.

Raha tsia no namalianao ny sasany amin’ireo fanontaniana 
ireo dia tsy misy hoe tara izany mihitsy! Ento izay fiovana ilai-
na eo amin’ny fiainanao mba hahafahanao manana ny Fanahy. 
Manàna fahavononana ny hanaraka ny bitsika voarainao.

Ary aza hadino fa ny olona rehetra dia mahazo valim- bavaka 
amin’ny fomba samihafa. Mivavaha mba hampianatra anao ny 
fomba ahafahanao mamantatra ireo valim- bavaka ny Fanahy 
Masina. Mety tsy ho mora ny hamantatra azy ireo amin’ny voa-
lohany, kanefa mitovy amin’izay mety ho fahaiza- manao hafa 
izany: mandavorary ny fampiharana. Manàna finoana ary mato-
kia fa mihaino mandrakariva ny Ray any An- danitra.

Henoy ny Fanahy
Miezaha mihaino ny 
Fanahy Masina. Maha-
re ny Fanahy Masina 
amin’ny fomba sami-
hafa ny olona, ka noho 
izany dia mety mahare 

feo tony sy malefaka ianao rehefa 
tonga amin’ny alalan’ny fahatsapana 
ilay fitaomana. Fantatro fa ny Fanahy 
Masina dia hiteny aminao ny zava-
tra rehetra tokony ho fantatrao, mila 
mihaino fotsiny ianao.
Elise G., 13 taona, Alberta, Canada

Valinteny azo ao am- piangonana
Indray mandeha aho dia nanana ahia-
hy goavana mikasika ny hoe hampia-
raka amin’ny tsy mpikambana sa tsia. 
Indray alahady tao amin’ny fivoriana 
fanasan’ny Tompo dia nisy rahavavy 
iray nanao lahateny izay toy ny hoe 
natao ho ahy manokana. Tamin’izay 
fotoana izay dia nahazo toky aho fa 
namaly ny vavaka nataoko ny Tompo. 
Teo aloha dia sahiran- tsaina tamin’i-
zay hatao aho, fa tamin’izay aho dia 
nampiononin’ny Fanahy Masina, izay 
nameno fifaliana sy herim- po tao 
am- poko. Mamaly antsika amin’ny 
alalan’ny fahatsapana, ny eritreritra, 
ny soratra masina, eny fa na amin’ny 
alalan’ireo mpanao lahateny ao am- 
piangonana aza Andriamanitra.
Karen V., 19 taona, Minas Gerais, Brésil

Tadidio hoe iza 
ianao
Fantatro fa mandre 
antsika Andriamanitra 
satria miteraka faha-
tsapana fiadanana sy 
fahatsapana ho maiva-

maivana ary fitiavana ao am- poko ny 
vavaka. Hitako fa miaro ahy amin’ny 
loza maro isan’andro Izy ary miaro 
ny fianakaviako, ary mahatsapa ho 
tiany aho. Alohan’ny handehanako 
mianatra dia mitanisa mandrakariva 
ny teny filamatry ny Zatovovavy aho. 

Ireo valinteny dia natao ho fanampiana sy ho fanoroan- kevitra fa tsy 
fanambarana ôfisialy ny fotopampianaran’ny Fiangonana.

F A N O N T A N I A N A  &  V A L I N Y

FANAMARIHANA
 1. Jereo ny Matio 7:7; Jakoba 1:5–6; Almà 33:4–11; Fotopampianarana  

sy Fanekempihavanana 8:1–2.
 2. Jereo ny Richard G. Scott, “Learning to Recognize Answers to Prayer,”  

Ensign, nôv. 1989, 32.



HO
 A

N
’N

Y ZATO
VO 

Manampy ahy izany mba hahatsiaro 
fa zanakavavin’ny Ray any An- danitra 
izay tia ahy aho.
Nicol M., 19 taona, Lima, Pérou

Vavaka ataon’ny 
ankizy iray
Fantatro fa mandre 
ny vavako ny Ray any 
An- danitra noho ireto 
tononkira ao amin’ny 
hiran’ny Kilonga hoe 

“La prière d’un enfant” (Chants pour 
les enfants, 6) ireto: “Ray any An- 
danitra ô, tena misy ve Ianao? Ary 
henonao sy valianao ve ny vavaky 
ny ankizy rehetra? Milaza ny olona 
sasany fa lavitra be ny lanitra, saingy 
tsapako ho akaiky ahy izany rehefa 
mivavaka aho.” Rehefa mahatsiaro io 
hira io aho dia fantatro fa mihaino 
Izy satria tsapako ny Fanahy sy ny 
fitiavany ahy tsy manam- petra. Rehe-
fa mahatsiaro aho fa tia ahy Izy dia 
mahatsapa ho tony aho ary fantatro 
fa mandre ny vavako Izy.
Elaine B., 16 taona, Caroline Avaratra, 
Etazonia

Matokia Azy
Mihaino lalandava ny vavaka ataon-
tsika ny Ray any An- danitra, saingy 
indraindray dia toy ny hoe tsy mama-
ly ny vavaka ataontsika Izy satria mety 
tsy hamaly antsika amin’ny fomba sy 
ny fotoana tiantsika hamaliany izany 
Izy. Mila manana fahavononana ny 
hanaiky ny sitrapony isika sy hino fa 
mahafantatra izay tsara indrindra ho 
antsika Izy. Tia antsika ny Ray any 
An- danitra ary hiezaka ny hanampy 
antsika foana Izy mba hianatra sy 
hivoatra rehefa mamaly ny vavaka 
ataontsika.
Mosiah M., 17 taona, Utah, Etazonia

Mangataha dia hahazo ianareo
Ao anatin’ny soratra masina dia 
ampianarina isika fa handre man-
drakariva ny vavaka ataontsika 

AZA MILAVO 
LEFONA
“Aoka ianareo ho 
mpankatò, tsarovy 
ireo fotoana izay 
nahatsapanareo 

ny Fanahy taloha, ary mangataha 
amim- pinoana. Hahazo valiny iana-
reo, ary ho tsapanareo ny fitiavana 
sy ny fiadanan’ny Mpamonjy. Mety 
tsy ho vetivety izany ary mety 
tsy ho araka izay fitrangany niri-
nao, saingy ho avy ilay valiny. Aza 
milavo lefona!”
Loholona James B. Martino ao amin’ny Fitopo-
lolahy, “Mitodiha any Aminy dia hahazo valiny 
ianao,” Liahona, nôv. 2015, 59.

FANONTANIANA HO AV Y

Andriamanitra ary hamaly izany 
raha miresaka Aminy amim- pinoana 
sy amin’ny tena finiavana isika. Ho 
tsapantsika ao am- pontsika ilay fana-
mafisana fa mandre antsika Izy, izay 
fahatsapana fiadanana sy fahatonia-
na. Afaka mahatsapa ihany koa isika 
fa tsy hisy olana ny zavatra rehetra 
rehefa manaraka ny sitrapon’ny 
Ray isika. Raha miahiahy isika hoe 
mahare antsika Izy sa tsia dia toko-
ny hikatsaka fitarihana ao amin’ny 
soratra masina isika ary avy eo dia 
hanontany raha marina ireo zavatra 
novakintsika ireo.
Constanza L., 20 taona, Bío Bío, Chili

Fantaro izany
Indray mandeha aho dia nanontany 
tena raha toa ka afaka mandre ny 
vavaka ataoko Andriamanitra, ary 
tamin’izay aho dia nahatsapa ny vali-
n’izany tao am- poko. Nahare olona 
iray nijoro ho vavolombelona momba 
ny vavaka aho dia afaka nahatsapa 
ny Fanahy Masina. Ny torohevitra 
hafa omeko dia ny hanontany ny ray 
aman- dreninao, na ny evekanao, na 
ireo mpikambana hafa ao amin’ny 
paroasy misy anao. Afaka mivavaka 
mba hahazo fanampiana mikasika ity 
lohahevitra ity mihitsy aza ianao!
Joshua S., 13 taona, Oregon, Etazonia

“Amin’ny fomba 
ahoana no ahafahako 
manasa ny namako 
tsy hiresaka ny hafa 
amin- karatsiam- panahy 
na tsy araka ny tokony 
ho izy?”

Alefaso ny valinteninao, ary raha tianao, dia  
mandefasa sary à haute résolution hatramin’ny  
15 mey 2017 ao amin’ny liahona.lds.org (tsindrio 
ny “Submit an Article”) na alefaso email ao amin’ny 
liahona@ ldschurch. org.

Ampidiro ao azafady izao manaraka izao: (1) anarana 
feno, (2) daty nahaterahana, (3) paroasy na sampana, 
(4) tsatòka na distrika, (5) ny fanomezanao lalana 
natao an- tsoratra, ary raha toa ka latsaky ny 18 taona 
ianao dia ny fanomezan- dalana nosoratan’ny ray 
aman- dreninao (ekena ny fandefasana izany amin’ny 
e- mail) mba hamoahana ny valinteninao sy ny sarinao.

Mety ho asiam- panamboarana ireo valinteny noho 
ny halavany sy mba hampazava kokoa izay tiana 
hambara.

Mivavaha amin- kitsimpo
Aorian’ny vavaka ataonao dia afaka 
mihaino ny fahatsapana sy ny fikasa-
na tonga ao am- ponao ianao. Mety ho 
valin’ny vavaka nataonao ny iray ami-
n’izy ireny. Rehefa mivavaka amin’ny 
tena finiavana sy amin- kitsimpo isika 
dia mamaly antsika araka ny finoan-
tsika Azy Izy. Tsy mamaly mba ham-
pahafantatra izay mahaliana antsika 
fotsiny Izy.
Jean- Claude N., 16 taona, Kasaï- Central, 
République Démocratique du Congo

Nosoratan’ i Julie C. Donaldson
Niainga tamin’ny tantara marina

Hiezaka ny hibebaka, ny hanao izay  
tsara kokoa, ary ny hivavaka aho”  
(Children’s Songbook, 98).
“M ihevitra ianao fa tsara noho ny olona hafa 

rehetra satria tsy miteny ratsy,” hoy i Nikolai 
nandritra ny fakan- drivotra.

“Tsy marina izany,” hoy i Andrei.
“Koa maninona ary ianao no tsy 

miteny ratsy mihitsy na dia iray 
aza? Iray fotsiny anie e! Tsy 
hahafaty anao izany. Miteny 
ratsy daholo ny olona hafa 
rehetra.”

Nanetsiketsika ny soro-
ny naneho ny fandavany 
i Andrei. “Tsy te hanao 
izany fotsiny aho.”

Fantatr’i Andrei fa 
ratsy ny miteny ratsy 
ary mahatonga ny 
Fanahy Masina hiala. 
Tian’i Andrei hiaraka 
aminy ny Fanahy Masi-
na. Noho izany dia 
tsy niteny ratsy izy.

Mpianatra 
vaovao i Andrei, 
ary hatreto dia 
i Nikolai no 
hany naniry 
ny ho namany 
tao amin’ny 
kilasy faha-
enina nisy 
azy. Saingy 
nangataka 
azy lava mba 
hiteny ratsy i 
Nikolai isan’an-
dro isan’andro. Ary 
isan’andro i Andrei 
dia nihareraka tsike-
likely niteny hoe tsia. 

Ankoatra izay dia natahotra i Andrei sao 
dia tsy hanaiky ho namany intsony i 

Nikolai, ka dia ho irery tokoa izy 
avy eo.

“Mba mitenena teny 
ratsy iray fotsiny,” 

hoy i Nikolai 
rehefa nirava. 
“Dia tsy hana-
dala anao 
intsony aho.”

Nony 
farany dia 
reraka noho ny 

fandrebirebe-
na azy lava 
i Andrei ka 

dia nilaza teny 
ratsy iray, teny ratsy izay 

tsy dia ratsy loatra.
Nanetsika ny lohany ho 

fanekeny izany i Nikolai. 
“Tsara! namanay amin’izay 
ianao izao.”

Taorian’izay dia nire-
saka tamin’i Andrei koa 
ireo naman’i Nikolai hafa. 
Niara- nisakafo antoandro 

taminy izy ireo ary 
niara- nilalao baoli-
na taminy nandritra 

I Andrei  
sy ny  

teny ratsy

ny fakan- drivotra. Saingy ny niaraka tamin’ireo vondro-
n’ankizy naman’i Nikolai dia toy ny nampidi- doza. Ara-
karaka ny niarahan’i Andrei tamin’izy ireo no niresahany 
sy nanaovany zavatra tahaka izay nataon’izy ireo. Ary dia 
niteny ratsy avokoa izy rehetra. Be dia be. Nifampihome-
hy sy nifaniratsira izy ireo. Niteny zavatra ratsy be mom-
ba ny mpampianany izy ireo. Nanao hadalana be izy 
ireo ary naneho haratsian- toetra be dia be. Nanomboka 
nahatsapa tsikelikely hatezerana matetitetika i Andrei ary 
nahita antony bebe kokoa hitenenan- dratsy.

Indray hariva rehefa lasa i Dada sy i Neny dia nifandi-
tra momba izay fandaharana hojerena i Andrei sy i Katya 
zokiny vavy. Tsy nahavita nieritreritra akory i Andrei dia 
nahateny ratsy.

Nijery azy i Katya sady tohina. “Halazako amin’i Neny 
ianao.”

Nihazakazaka nankany amin’ny efitra fatoriany i 
Andrei dia nanakatona mafy ny varavarana. Fa inona 
no mahazo ny olona rehetra e? Fa nahoana izy ireo no 
nanao izay nahatezitra azy foana? Rehefa nody tao an- 
trano ny ray aman- dreniny dia nanokatra kely ny varava-
rany i Andrei ka naheno an’i Katya niteny hoe: “Neny a! 
Niteny ratsy tamiko i Andrei.”

“Inona a?” Gaga be i Neny. “Tsy hiteny ratsy izany 
mihitsy i Andrei.”

Nohidin’i Andrei ny varavarana dia nidaboka teo am- 
pandriany izy. Nieritreritra mikasika ny fiovana nisy teo 
aminy hatramin’ny nanombohany niteny ratsy izy. Efa 
ela be no nahatsapany farany ny Fanahy Masina.

Nandohalika teo akaikin’ny fandriany i Andrei dia 
nivavaka. “Ray any An- danitra malala ô, mifona aho fa 
ratsy fanahy sady tezitra. Mifona aho fa nanomboka nite-
ny ratsy. Hanatsara ny zavatra ataoko aho.”

Raha mbola nivavaka i Andrei dia nisy hafanana 
nameno ny fony. Izay no fotoana voalohany nahatsapa-
ny ho tena faly hatramin’ny nanombohany niteny ratsy. 
Fantany fa tia azy Andriamanitra, ary afaka nahatsapa 
ny Fanahy Masina izy. Tsapany fa voavela heloka izy ary 
fantany fa afaka ny hiova sy ho lasa tsaratsara kokoa izy.

Taorian’ny vavaka nataony dia nilaza ny marina 
tamin’ny reniny izy ary niala tsiny tamin’i Katya. Naha-
tsapa ho maivamaivana i Andrei taorian’izay. Nahafinari-
tra ny nibebaka.

Ny ampitson’izay tany am- pianarana dia tsy niara- 
nisakafo antoandro tamin’i Nikolai sy ny tariny i Andrei. 
Naleony nipetraka teo akaikin’ny ankizy sasany izay tsy 
fantany akory. Tsy maintsy ho elaela izany, kanefa fan-
tatr’i Andrei fa hahita namana tsara sy faly ary tsy miteny 
ratsy izy. Mitovy aminy mihitsy. ◼
Monina any Utah, Etazonia ny mpanoratra.

FANAMBY FNT 
(FIDIO NY TSARA)

 Soraty na ataovy sary ao amin’ny lafiny ilany amin’ny 
taratasy iray ny zavatra tsapanao avy amin’ny teny tsara. 
Soraty na ataovy sary ao amin’ilay lafiny iray hafa ny 
zavatra tsapanao avy amin’ny teny ratsy.

 Vakio ny Levitikosy 19:12. Nahoana no zava- dehibe  
ny mampiasa amim- panajana ny anaran’ny Ray any  
An- danitra sy ny an’i Jesoa Kristy?

 Anontanio an’ny ray na reny na mpitarika iray ny antony 
tokony hampiasantsika fomba fiteny tsara sy ny fomba 
nitahian’izany azy ireo.

 Izaho dia vonona ny . . .

“Ho ampiasaiko amim- panajana ny anaran’ny 
Ray any An- danitra sy ny an’ i Jesoa Kristy. 
Tsy hiteny ratsy na hanao fiteny tsy mendrika 
aho” (Ireo fenitry ny Filazantsara arahiko).

Nalaina avy ao amin’ny “Hazoto sy Hikarakara Bebe Kokoa ao 

An- tokantrano,” Liahona, nôv. 2009, 17–20.

Ahoana no ahafahako 
manampy ny fianakaviako 

hatanjaka?

V A L I N T E N Y  A V Y  A M I N ’ N Y  A P Ô S T Ô L Y  I R A Y

Nosoratan’ny  
Loholona 

David A. Bednar
Ao amin’ny  

Kôlejin’ny Apôstôly 
Roambinifolo

Lazao amin’ny fianakavianao fa tianao izy ireo 
ary asehoy amin’ny alalan’ny fihetsikao izany.

Miaraha amim-pahavononana amin’ny fianakavianao 
mba hanao ny vavaky ny mpianakavy sy ny fandalinana 
soratra masina. Mandraisa anjara mavitrika ao anatin’ny 
takarivan’ny mpianakavy ary ataovy mahafinaritra izany.

Mijoroa ho vavolombelona mikasika ny zavatra 
fantatrao hoe marina amin’ny alalan’ny fijoroan’ny 

Fanahy Masina ho vavolombelona. Zarao amin’ny olona 
tena tianao ny fijoroana ho vavolombelona anananao.

Aoka ianao ho mahatoky eo amin’ny fianarana 
sy ny fiainana ary ny fitiavana ny filazantsaran’i 

Jesoa Kristy naverina tamin’ny laoniny.

Fony aho sivy taona dia nanana mpampianatra maha-
finaritra tao amin’ny Kilonga izay nantsoina hoe 

Rahavavy Kohler. Saro- kenatra be aho, fa izy dia tena 
tsara fanahy tokoa ka tiako ny niaraka taminy. Indray 
andro dia nomeny taratasy iray avy ny tsirairay taminay. 
Samy nanoratra ny zavatra tianay hatao rehefa lehibe 
daholo izahay. Izao no nosoratako hoe: “Handeha hiana-
tra any amin’ny oniversite dia hanambady any amin’ny 
tempoly.” Napetako teo ambonin’ny varavaran’ny fitoe-
ran’akanjoko ny taratasiko. Tamin’ny alina dia namiratra 
nitaratra avy teo amin’ny varavarankeliko ny hazavana 
avy amin’ilay jiro teo amin’ny arabe. Nijery ilay taratasi-
ko aho. Nampahatsiahy ahy izany fa te ho any amin’ny 
tempoly aho.

Tamin’izany fotoana izany dia 12 fotsiny ihany ny 
tempoly teto amin’izao tontolo izao. Te handeha tany 
amin’ny tempoly rehetra aho.

Rehefa nanao drafitra ny handeha hanao fialan- 
tsasatra ny reniko sy ny raiko dia nitondra ny fianakavia-
nay tany amin’ny tempoly foana izy ireo. Nipetraka tany 
Oregon, Etazonia izahay. Ny tempoly akaiky indrindra 
dia tany amin’ny 965 km niala an’i Cardston, Alberta, 
Canada. Tsy nisy climatiseur (fitaovana fanatsarana 
rivotra) ny fiaranay. Izaho sy ny anadahiko ary ny raha-
vaviko dia nipetraka tao amin’ny seza aoriana. Nanan-
tona lamba mando tao ivelan’ny varavarankelin’ny fiara 
izahay. Dia napetakay teo amin’ny tendanay izany mba 
hangatsiatsiaka.

Nientanentana tokoa izahay rehefa nahita ny tempoly 
nony farany. Tsy nahafantatra zavatra betsaka mikasi-
ka izay nitranga tao aho, fa ireo ray aman- dreniko dia 
faly lalandava rehefa nivoaka avy tao. Fantatro fa tena 
nanan- danja ny tempoly. Fantatro fa tranon’ny Tompo 

izany. (Izaho ilay manao ambonin’akanjo fotsy eo 
amin’io sary io.)

Taorian’ny nahafeno 12 taona ahy dia nanao batisa 
fanao ao amin’ny tempoly tany amin’ny tempoly maro 
aho. Ary rehefa nihaona tamin’ilay ho vadiko aho dia 
fantatro fa tia ny tempoly ihany koa izy! Natao mariazy 
tao amin’ny Tempolin’i Manti Utah izahay.

Afaka miomana isan’andro ny hiditra ny tempoly 
ianao. Mandehana any amin’ny tempoly rehefa afaka 
ianao. Kasiho ny rindriny. I Jarret zafikeliko lahy tamin’izy 
11 taona dia nanao tantaram-pianakaviana niaraka tamin’-
ny dadany isaky ny Alahady. Nahita anarana razambe 
maro izy. Amin’izao izy 12 taona izao dia manao batisa 
any amin’ny tempoly ho an’ireo razambe ireo!

Rehefa ao amin’ny tempoly ianao dia afaka mande-
ha amin’izay toerana nalehan’i Jesoa. Tranony izany. 
Manantena aho fa hivavaka isan’andro amin’ny Ray any 
An- danitra ianao mba hanampy anao hiomana hiditra ny 
tempoly sy hahatsapa ny fitiavany. ◼

Miomana  
isan’andro 

ny hiditra ny 
TEMPOLY

Nosoratan’i 
Joy D. Jones

Filohan’ny Kilonga 
Maneran- tany

“Mahafinaritra ny miaraka 
aminao ato amin’ny  
Kilonga” (Children’s  
Songbook, 254).

Nanamboatra tsara ny 
akanjony i Star. Mbola 

hafahafa ihany ny manao 
akanjo lava mankany am- 
piangonana. Tany amin’ny 
fiangonany taloha dia nanao 
pataloha na kilaoty fohy ny 
ankizivavy rehefa alahady. 
Fa tsy izany ny ao amin’ny 
fiangonany vaovao. Vao 
vita batisa ka lasa mpi-
kambana ao amin’ny 
Fiangonan’i Jesoa Kristy 
ho an’ny Olomasin’ny 
Andro Farany izy sy 
ny reniny.

Nisento i Star rehefa 
nijery fitaratra. Nientanen-
tana izy ny handeha voalo-
hany tany am- piangonana 
amin’ny maha- mpikambana 
azy amin’ny fomba ôfisialy, 
kanefa natahotra ihany koa 
izy. Teo aloha dia niaraka 
tamin’i Neny izy nandritra 
ny fotoana rehetra tao am- 
piangonana. Fa tamin’ity 
indray mitoraka ity dia handeha ho any amin’ny  
Kilonga izy.

Nipi- maso ny sariny i Star. Dia ahoana raha tsy hahay 
hiaraka amin’ny ankizy ao izy? Dia ahoana raha tsy tia 
azy ireo ankizy hafa?

“Star a! Vonona ve 
ianao? Hoy i Neny 
niantso.

Nidina ny tohatra 
i Star. “Tsara ve aho 
amin’izao?”, hoy izy 
nanontany.

Nitsiky i Neny. 
“Tsara tarehy ianao.”

Nanao ratsy tarehy i 
Star. “Tsy maintsy hoe 
izay no holazainao. 
Reniko ianao.”

“Marina ny anao. 
Izay mihitsy no tsy 
maintsy holazaiko. 
Satria marina izany.”

Nitsiky kely i Star. 
Mahita fomba hahaton-
ga azy hahatsapa ho 
maivamaivana foana i 

Neny. Saingy mbola nararin’ny tahotra ny kibony. Dia 
ahoana raha tsy misy te hiresaka aminy mihitsy ireo 
ankizy hafa? Nanana namana izy tany an- tsekoly, saingy 
tsy mpikambana ao amin’ny fiangonany vaovao izy ireo. 
Niriny ny mba hanana namana na dia iray aza hiaraka 
aminy any am- piangonana.

“Nahatadidy zavatra tokony hataoko tampoka aho,” 
hoy izy tamin’i Neny.

Nihazakazaka niverina niakatra ny tohatra izy dia 
nandohalika teo akaikin’ny fandriany. “Ray any An- 
danitra malala ô, ampio aho hahazo namana. Mino aho 
fa marina ny zavatra nampianarin’ny misiônera, saingy 
matahotra aho.”

Nijanona nandohalika i Star dia nihaino. Nony afaka 
fotoana fohy dia nanana fahatsapana mamy sy feno SA

Namiratra i Star

Nosoratan’i Jane McBride
Niainga tamin’ny tantara marina



 A p r i l y  2 0 1 7  71

HO
 A

N
’N

Y A
N

KIZY 

fiadanana izy, ary tsy natahotra 
be intsony.

Tany am- piangonana dia niara- 
nipetraka tamin’ny fianakaviana 
nanan- janaka vavikely telo i Star 
sy ny reniny. Nampahafantatra 
ny tenany ireo ray aman- dreny 
ary nanomboka niresaka tami-
n’i Neny mialoha ny niantom-
bohan’ny fivoriana. Nanampy 
ireo ankizivavy kely handoko 
ny sarin’i Jesoa i Star.

Nandeha teny amin’izy 
ireo ny Eveka Andrews. 
“Ranabavy Cunningham! 
Star! Faly aho mahita anareo 
androany.” Nitsiky tamim- 
pitiavana sy nandray ny tanan’izy ireo izy. Hadinon’i 
Star fa mahafinaritra be daholo ny olona ao am- 
piangonana. Mety hahazo namana ihany angamba  
izy raha izao.

Taorian’ny fivoriana fanasan’ny Tompo dia nandeha 
tany amin’ny Kilonga i Star. Nijery kely ny ankizy hafa 
tamin- tahotra izy rehefa nipetraka. Nifampiresaka izy 
ireo ary toa tsy nahatsikaritra azy. Kivy i Star. Dia ho 
irery izy izany.

Tamin’izay indrindra no niditra ny efitrano ny ankizi-
vavy iray mitovy taona amin’i Star. “Toa matahotra ihany 
koa izy izany,” hoy i Star tany an- tsainy tany. “Afaka 
mandeha miresaka aminy aho.”

Nifoka rivotra mafy i Star dia nandeha nankeny 
amin’ilay ankizivavy. “Manao ahoana ianao, Star no 
anarako. Vaovao aho. Afaka mipetraka eo akaikiko ve 
ianao?” Nanantena mafy i Star. Mba te ho namany ve ilay 
ankizivavy?

Nitsiky kely ilay ankizivavy. Sarah no anarako. Vaovao 

koa aho. Vao nifindra aty avy any 
Ontario ny fianakaviako.”

“Natao batisa roa herinandro 
lasa izay izaho sy ny reniko,” 
hoy i Star. “Tsy fantatro tsara 
hoe inona no tokony hataoko.”

Nihanitsiky be i Sarah. 
“Hofantarintsika miaraka 
izany.”

Niara- nipetraka tamin’i-
reo ankizy tao an- dakilasy i 
Star sy i Sarah. Indraindray 
i Star dia nijery ny mason’i 
Sarah dia nitsiky. Namaly 
azy tamin’ny tsiky ihany 
koa i Sarah. Nahatsapa ho 

tony sy faly i Star. Fantany fa 
namaly ny vavaka nataony ny 

Ray any An- danitra ary nanampy azy hahita namana.
Nanasa an’i Star sy i Sarah hampahafantatra ny tenany 

ilay mpampianatra tao an- dakilasy.
Nitsangana i Star. “Star Cunningham no anarako. 

“Natao batisa roa herinandro lasa izay izaho sy ny reni-
ko.” Niato kely izy dia nihanitsiky rehefa nijery an’ilay 
namany vaovao. “Ary izy no Sarah namako.” ◼
Mipetraka any Colorado, Etazonia ny mpanoratra.

Namiratra i Star

Ahoana no ahafahanao mandray tsara ny 
olona iray izay vaovao ao am- piangonana?

E R I T R E R E TO  I Z A N Y

“Aingao ambony ny fahazavanareo mba hamirapiratany eo amin’ izao tontolo 
izao. Izaho no fahazavana izay haingainareo ambony” (3 Nefia 18:24).

A faka ny ho fahazavana ho an’ny hafa isika amin’ny alalan’ny fijanonantsika 
ho namana tsara. Vakio ireto hevitra eto ambany ireto dia ampio ny sasany 

amin’ireo hevitrao. Isaky ny manoratra anaran’olona iray tianao hanehoana  
fitiavana ianao dia lokoy tsikelikely ny ao anatin’ilay masoandro.

Aoka ianao  
ho fahazavana!

Mifampinamàna

Manasà

Manohàna

Aza 
mifo

sa

Miha
ino

a

Mampahereza

Mamelà heloka

Mitiava

Nosoratan’i Elizabeth Pinborough

1.  Tiavo ny hafa: Afaka mitondra fiovana lehibe eo amin’ny 
fiainan’izy ireo ianao! Tia azy ireo i Kristy ka noho izany dia 
miezaha maneho izany fitiavana izany amin’izy ireo.
Iza: __________________________________________________________________________________

2.  Mamelà heloka: Raha misy olona manao ratsy anao dia ezaho 
jerena amin’ny fomba fijerin’izy ireo ny zavatra rehetra. Afaka 
mampalefaka ny fon’izy ireo ianao raha mamela heloka 
Iza: __________________________________________________________________________________

3.  Mampahereza: Dokafy amin’ny zavatra mampatanjaka azy 
ny namanao. Jereo ny zavatra tsara indrindra ao amin’izy 
ireo na dia mila mihatsara aza izy ireo. Ny fanomezanao ny 
tsara indrindra avy aminao dia manampy azy ireo ihany koa!
Iza: __________________________________________________________________________________

4.  Henoy ny Fanahy Masina: Afaka manova toe- javatra 
ratsy iray ho tsara ny teninao. Afaka manampy anao haha-
fantatra izay tokony holazainao sy ny fomba hanehoana 
hatsaram- panahy ny Fanahy Masina.
Iza: __________________________________________________________________________________

5.  Aza mifosafosa mihitsy: Afaka mandratra ny teny feno 
haratsiam- panahy. Mahatokia ny hafa ary aza raharahiana 
ireo eritreritra ratsy.
Iza: __________________________________________________________________________________

6.  Tohano ny namanao: Ny fahatongavana manatrika ny 
hetsika ara-panatanjahan-tena na ny tantara an- tsehatra 
any an- tsekoly ataon’ny namanao dia afaka manampy azy 
ireo hahatsapa ny fitiavanao azy.
Iza: __________________________________________________________________________________

7.  Asao ny hafa hianatra momba ny filazantsara: Na dia tsy 
manaiky izay lazainao aza izy ireo dia efa naneho ianao fa 
tena manan- danja aminao ny mizara izany.
Iza: __________________________________________________________________________________

8.  Minamàna amin’ny olona isan- karazany: Manana hatsara-
na be dia be hozaraina ny hafa. Nanampy sy nitia ny olona 
rehetra i Kristy na inona na inona nitranga.
Iza: __________________________________________________________________________________

Samuel Smith

Manaparitaka ny filazantsara

O L O -  M A L A Z A  A O  A N A T I N ’ N Y  T A N T A R A N ’ N Y  F I A N G O N A N A

Ampiasao ireto hizarana ny tantaran’ny Fiangonana!

Raha hitady olo- malaza ao amin’ny soratra masina ao anatin’ny tantaran’ny Fiangonana dia jereo ao amin’ny liahona. lds. org.

Taorian’ny nanorenana ny Fiangonana dia tian’ny Ray any An- danitra handre ny filazantsara daholo ny rehetra. I Samuel 
rahalahin’i Joseph Smith no misiônera voalohany. I Hyrum zokilahin’i Joseph ihany koa dia nampianatra ny hafa momba 
ny filazantsara. Indray andro dia nisy lehilahy iray nantsoina hoe Parley P. Pratt nilaza tamin’i Hyrum fa nandany ny 
tontolo androny namakiana ny Bokin’i Môrmôna izy. Nampianatra azy bebe kokoa momba ny Fiangonana i Hyrum 
ka dia natao batisa izy. Dia nanao asa fitoriana i Parley avy eo! Lasa mpitarika tato amin’ny Fiangonana izy.

Parley P. PrattHyrum Smith

Nosoratan’i Lindsay Tanner
Niainga tamin’ny tantara marina

Nientanentana ery i Mía. Andro 
voalohany nandehanany nivava-

ka izany! Niresaka mikasika io fian-
gonana io tamin’ny fianakaviany ny 
misiônera. Nanapa- kevitra ny ho avy 
izy ireo.

Nijery manodidina i Mía. Nahita 
lamba fotsy teo ambony latabatra iray 
izy. Nisy zavatra tao ambanin’izany.

“Inona ny ao ambanin’io lamba io?” 
Hoy i Mía nanontany ny iray tamin’i-
reo misiônera.

Nitsiky rahavavy Hanson. “Fanasan’-
ny Tompo no ao.”

Fanasan’ny Tompo. Lehibe izany  
teny izany. Henon’i Mía ireo misiônera 

niresaka mikasika izany tamin’i Dada 
sy i Neny. Saingy tsy fantany tsara hoe 
inona ilay izy.

Nihira hira iray ny olona rehetra. 
Nanainga ilay lamba fotsy ny lehilahy 
roa. Nisy lovia fisaka nisy mofo tao 
ambanin’izany. Nijery azy ireo nama-
kivaky ny mofo ho lasa sombi- mofo 
kely i Mía.

Rehefa vita ny hira dia nanonona 
vavaka ny lehilahy iray. Nisy lehila-
hy maromaro hafa nizara ny mofo 
tamin’ny rehetra.

“Ny mofo dia manampy antsika 
hahatsiaro ny vatan’i Jesoa,” hoy 
Rahavavy García nibitsibitsika.

Mieritreritra an’i  

Jesoa

Naka sombi- mofo i Mía. Naka sary 
an- tsaina an’i Jesoa nijoro teo anoloa-
ny izy.

Dia nisy vavaka iray hafa indray  
avy eo. Nanolotra lovia fisaka nisy 
kaopy kely dia kely nisy rano ireo 
lehilahy.

“Ny rano dia manampy antsika 
hahatsiaro ny ran’i Jesoa,” hoy Raha-
vavy García nibitsibitsika. “Maty ho 
antsika Izy satria tiany isika.”

Naka kaopy nisy rano i Mía. Nieri-
treritra ny halehiben’ny fitiavan’i Jesoa 

azy izy. Tsapany ho toy ny hoe nami-
hina mafy azy Izy.

Taoriana kelin’izay dia nomen- 
dRahavavy Hanson sary kelin’i Jesoa i 
Mía. “Nihinana ny mofo sy nisotro ny 
rano izahay mba hahatsiarovana an’i 
Jesoa ary nampanantena ny hanaraka 
Azy.” Nitsiky izy. “Toy ny ahoana ny 
fahitanao ny fanasan’ny Tompo?”

Nijery ilay sarin’i Jesoa i Mía. Tadidi-
ny ilay hafanana tsapany. Nitsiky izy. 
“Tsara be ilay izy! Tiako i Jesoa.” ◼
Mipetraka any Californie, Etazonia ny mpanoratra.

Jesoa

Nanome antsika ny Fanasan’ny Tompo i Jesoa
T A N T A R A N ’ I  J E S O A

Nosoratan’i Kim Webb Reid

Nandeha tany amin’ny saha iray i 
Jesoa mba hivavaka. Narary noho ny 
fahotana sy ny zavatra mampalahelo 
rehetra teo amin’ny fiainan’ny olona 
rehetra Izy. Dia maty teo amin’ny  
hazo fijaliana iray Izy ary nalevina  
tao amin’ny fasana iray.

Fantatr’i Jesoa fa efa akaiky ho tapitra ny fotoana hiainany teto an- tany. 
Novoriny tamin’ny Fisakafoana Hariva Farany ireo Apôstôliny. Nomeny ny 
fanasan’ny Tompo izy ireo dia nasainy mba hahatsiaro Azy mandrakariva.

Velona indray Izy! Nahita an’i Jesoa i Maria Magdalena.  
Namangy ireo Apôstôliny Izy mba ho vonona ny hampianatra ny 
filazantsarany izy ireo aorian’ny hiverenany any an- danitra.

Ny alahady maraina taorian’ny 
nahafatesan’i Jesoa dia 
nandeha tany amin’ilay fasana 
ny vehivavy vitsivitsy. Nikodia 
niala teo ilay vato teo  
amin’ny varavarana,  
ary tsy nisy na inona  
na inona tao amin’ilay  
fasana! Taiza i Jesoa?

Rehefa mandray ny fanasan’ny Tompo aho dia mahatsiaro 
an’i Jesoa. Tsaroako fa velona Izy dia maty ary nitsangana 
tamin’ny maty ho ahy mba hahafahako ho velona indray! ◼

Lisin’ny Paska

Ny lisy fotsy tsara tarehin’ny Paska dia afaka mampahatsiahy antsika ilay andro  
mahafinaritra nitsanganan’i Jesoa tamin’ny maty. Misy lisy fotsy dimy miafina ao amin’io sary io.  

Isaky ny mahita iray ianao dia milazà zavatra iray nianaranao momba an’i Jesoa.

Andriamanitra dia Andriamanitra 
satria Izy no maneho ny finoa-

na rehetra sy ny hery rehetra ary 
ny fisoronana rehetra. Ny fiainana 
iainany dia antsoina hoe fiainana 
mandrakizay.

Ary ny halehiben’ny fahatonga-
vantsika tahaka azy no halehiben’ny 
fahazoantsika ny finoany, hahazoan-
tsika ny heriny, ary hampiasantsika 
ny fisoronany. Ary rehefa lasa toa Azy 
amin’ny heviny feno sy marina isika 
dia hanana ny fiainana mandrakizay 
ihany koa.

Miara- miasa ny finoana sy ny 
fisoronana. Ny finoana dia hery ary ny 
hery dia fisoronana. Rehefa avy maha-
zo ny finoana isika dia mandray ny 
fisoronana. Ary aorian’izay dia mitom-
bo amin’ny alalan’ny fisoronana ny 
finoantsika mandra- pahatonga antsika 
tahaka ny Tompontsika izay manana 
ny hery rehetra.

Ny fotoana iainantsika eto amin’ny 
fiainana an- tany dia atokana mba ho 
fotoana fizahan- toetra sy fitsapana. 
Tombontsoa ho antsika raha mbo-
la eto an- tany ny mandavorary ny 
finoantsika sy mampitombo ny herin’-
ny fisoronana ao amintsika. . . .

Ny fisoronana masina dia niasa be 
tokoa mba handavorariana ny olona 
tamin’ny andron’i Enoka raha ampita-
haina amin’izay mety ho fotoana hafa 

satria nanana finoana sy nampihatra 
ny herin’ny fisoronana.

Tamin’i Enoka no nanaovan’ny 
Tompo fanekempihavanana mandra-
kizay mba hananan’ireo rehetra izay 
mandray ny fisoronana hery, amin’ny  
alalan’ny finoana, mba hanjaka 
amin’ny zavatra rehetra eto an- tany 
sy hifehy izany, mba hanatrehana 
ireo tafiky ny firenena maro, ary 
mba hijoroana amim- boninahitra sy 
amim- pisandratana eo anatrehan’ny 
Tompo.

Ary i Melkizedeka dia lehilahy 
nanana finoana tahaka izany, “ary 
niasa fahamarinana ny vahoakany ka 
nahazo ny lanitra ary nikatsaka ny 
tanànan’i Enoka” (Dikantenin’i Joseph 
Smith, Genesisy 14:34). . . .

Inona ary izany ny fotopampia-
naran’ny fisoronana? Ary ahoana no 
tokony hiainantsika amin’ny maha- 
mpanompon’ny Tompo antsika?

Izany fotopampianarana izany dia 
hoe olona be voninahitra sy tante-
raka ary nasandratra Andriamanitra 

NY HERIN’ 
ANDRIAMANITRA
Ny finoana dia hery ary ny hery dia 
fisoronana.

M A N D R A -  P I H A O N A N T S I K A  I N D R A Y

Raintsika, izay manana ny hery rehe-
tra, ny fahefana rehetra, ny fanapa-
hana rehetra, izay mahafantatra ny 
zavatra rehetra sy tsy manam- petra 
amin’ny toetrany rehetra, ary izay 
miaina ao anatin’ny vondron’ny 
fianakaviana.

Izany fotopampianarana izany dia 
hoe manana izany sata ambonin’ny 
voninahitra sy ny fahatanterahana ary 
ny hery izany ny Raintsika any An- 
danitra satria tonga lafatra ny finoany 
ary tsy misy fetra ny fisoronany.

Izany fotopampianarana izany dia 
hoe ny fisoronana dia ilay tena anara-
na fiantsoana ny herin’Andriamanitra, 
ary raha te ho tonga tahaka Azy isika 
dia tsy maintsy mandray sy mampiasa 
ny fisoronany ny heriny tahaka ny 
ampiasany izany. . . .

Izany fotopampianarana izany dia 
hoe isika dia manana hery amin’ny 
alalan’ny finoana mba hanjaka amin’-
ny zavatra rehetra sy hifehy izany, na 
ara- nofo na ara- panahy. Mba hana-
tanteraka fahagagana sy handavorary 
ny fiainana. Mba hijoro eo anatreha-
n’Andriamanitra sy ho tonga tahaka 
Azy satria nahazo ny finoany sy ny 
fahatanterahany ary ny heriny isika, 
na raha lazaina amin’ny teny hafa dia 
ny fahafenoan’ny fisoronany.

Izay, noho izany, no fotopampiana-
ran’ny fisoronana, ary tsy mbola nisy 
na inona na inona lehibe noho izany 
ary tsy hisy na inona na inona ho 
lehibe noho izany. Io ilay hery afaka 
ny ho azontsika amin’ny alalan’ny 
finoana sy ny fahamarinana . . .

Tena misy hery tokoa ao amin’ny 
fisoronana, hery izay katsahantsika 
mba ho azo mba ho ampiasaina, hery 
izay irintsika amim- panolorantena 
mba hitoetra eo amintsika sy eo 
amin’ny taranatsika mandrakizay. ◼

Nalaina avy amin’ny lahateny tamin’ny fivoriam-
ben’ny fisoronana maneran- tany izay mitondra 
ny lohateny hoe “Ny fotopampianaran’ny fisoro-
nana,” Ensign, mey 1982, 32–34; natao manara- 
penitra ny fampiasana sora- baventy. TA

Nosoratan’ny Loholona  
Bruce R. McConkie 
(1915–1985)
Tao amin’ny Kôlejin’ny 
Apôstôly Roambinifolo

rehetra. Tamin’izany fotoana izany izy 
io dia fantatra tamin’ny hoe lamin’i 
Enoka (jereo ny F&F 76:57), ary izy io 
no hery nanovana an’i Enoka sy ny 
vahoakany. Ary izy ireo dia novàna 



Namangy ireo “[ondriny] hafa” (3 Nefia 15:21) tany Amerika sy tany amin’ny faritra  
hafa ny Tompo nitsangana tamin’ny maty. “Notsapain’[ireo Nefita] ny diam-pantsika teo  
amin’ny tanany sy ny tongony; ary izany no nataony, rehefa nandroso tsirairay ireo ambara-
pandroson’izy rehetra, ary hitany tamin’ny masony sy notsapainy tamin’ny tanany ary  
fantany marina tokoa ary vavolombelona manambara izy ireo fa Izy no Ilay efa nosoratan’ny 
mpaminany fa ho avy” (3 Nefia 11:15).

MANANA ONDRY HAFA AHO, 
NATAON’I ELSPETH YOUNG



Hita ato amin’ity Laharana ity koa
HO AN’NY TANORA

HO AN’NY ZATOVO

HO AN’NY ANKIZY

p. 44

p. 58

p. 76

Mahatakatra ny tsodranon’ny 

Tsy milaza amintsika ny zava- drehetra izay hitranga eo 
amin’ny fiainantsika ny tsodranon’ny Patriarika, saingy 
manome sarintanin’ny lalana ho an’ny tena manokana 
izay afaka manampy amin’ny fitarihana antsika man-
kany amin’ny fifaliana lehibe izay omanin’ny Ray any 
An- danitra ho antsika tsirairay avy izany.

NAHITA AZY IZY 

IREO
Vavolombelon’i Kristy nitsangana tamin’ny  

maty izy ireo. Ny fomba ahafahantsika mijoro ho 
vavolombelona amin’izao fotoana izao.

Nanome antsika ny Fanasan’ny  
Tompo i Jesoa
Mandray ny fanasan’ny 
Tompo isan- kerinandro isika. 
Saingy moa ve fantatry ny 
zanakao ny antony?

Patriarika nomena anao


